
BR. 1 

MESECNIIZVEŠTAJ PROPAGANDNOG ODELJENJA GLAV-
NOG ŠTABA NOV I PO SLOVENIJE OD 1. MARTA 1945. 
PROPAGANDNOM ODELJENJU GENERALŠTABA JA O 
PROPAGANDNOM I KULTURNO-PROSVETNOM RADU1 

GLAVNI STAB 
NOV I PO SLOVENIJE 

PROPAGANDNO ODELJENJE 
Dana 1. marta 1945. 

Broj 

predmet: mesečni izveštaj 

GENERALSTABU JUGOSLOVENSKE ARMIJE 
propagandnom odeljenju 

Rad se u mesecu februaru nastavio na osnovu starih smer-
nica. Pored objašnjavanja tekućih političkih problema sprovo-
dila se kampanja za popularizaciju Krimske konferencije i 
široko zamišljene Prešernove proslave2 i proslave godišnjice 
Crvene armije. 

Sekcija za štampu: 
»Naša vojska«3 izlazila je redovno. Oseća se nedostatak 

članaka komandanata i političkih komesara, koji se teško odlu-
čuju za pisanje. Pošto dopisi iz Štajerske uopšte ne stižu, a iz 
IX korpusa sa velikim zakašnjenjem, broj se formira suviše u 
samoj redakciji. 

1 Kopija originala (pisana na mašini, na slovenačkom jeziku) u 
Arhivu Inštituta za zgodovino delavskega gibanja v Ljubljani (dalje: Ar-
hiv IZDG u Ljubljani), f. 881. 

2 Odnosi se na 8. februar, dan smrti slovenačkog pesnika Franca 
Prešerna. Odlukom SNOS-a (Slovenski narodno-osvobodilni svet) od 1. 
februara 1945, ovaj dan je proglašen za slovenački kulturni praznik 
(Arhiv IZDG u Ljubljani, f. 472/1-2). 

3 Nastavak lista »Slovenski partizan« (vidi »Bibliografiju 1941— 
—1945«, str. 277, pod br. 3925). 



Uspeli smo da nas propagandni odseci korpusa redovno iz-
veštavaju o odjeku naše štampe u vojsci. Iz izveštaja se vidi da 
borci u listu »Naša vojska« na j radi je čitaju 3. i 4. stranu, dakle, 
dopise iz jedinica i prevode ruskih reportaža. Uostalom, postoji 
veliko interesovanje za prilike u Beogradu, za privredu u oslo-
bođenim krajevima i za rad na obnovi. Ovi članci se redovno 
čitaju. Interesovanje pobuđuju članci koji govore o onim voj-
nim veštinama koje su potrebne svim borcima. Ostali članci se 
manje čitaju, pre svega ih čitaju politički zreliji ljudi. Uvodnici 
se gotovo ne čitaju pojedinačno, ali se prorađuju na političkim 
časovima. 

Na području VII korpusa pr imaju borci »Novice«4 i jako 
su se vezali za njih. To proizlazi iz činjenice da »Novice« donose 
priloge iz domaćih sela o događajima borcima poznatim tere-
nima. Pisane su vrlo popularno, uglavnom bez načelnih članaka. 

»Ljudsku pravicu«5 čita pre svega politkomesarski i ko-
mandni kadar, borci tvrde da je suviše teška. »Slovenski poroče-
valec«6 nema u vojsci posebnog odziva. 

Cete, bataljoni, brigade i korpusi ne izdaju posebne orga-
ne. U nižim jedinicama je pre svega uzrok u tome što su 
formacije malobrojne a u višim — velik nedostatak papira. 
Korpusi izdaju samo povremeno listove u vezi s takmičenjem. 
Cim budemo propagandne odseke korpusa popunili politički 
jačim kadrom, pristupićemo izdavanju mesečnih korpusnih 
organa. 

Izdali smo štampane brošure »Junaki VII korpusa«7 i 
»Komunikacije rušimo«8. Obe brošure su u vojsci naišle na 
snažan odjek jer pišu o svakodnevnom životu boraca. Pripre-
mamo brošuru »Junaki IX korpusa«.9 

Za jedinice stranih narodnosti izdajemo brošure, letke i 
radio-vesti.10 

Za »Borbu«,11 »Politiku«12 i ostale časopise s juga vlada 
veliko interesovanje i doslovno se razgrabe kada stignu. Po-
željno bi bilo da stižu redovnije. 

4 Vidi »Bibliografiju 1941—1945«, str. 237, pod br. 3302. 
5 Vidi »Bibliografiju 1941—1945«, str. 626, pod br. 8553. 
9 Vidi »Bibliografiju 1941—1945«, str. 673, pod br. 8951. 
7 Brošura je izašla pod naslovom »Mi smo Titovi borci« (vidi »Bib-

liografiju 1941—1945«, str. 49, pod br. 610. 
8 Vidi »Bibliografiju 1941—1945«, str. 38, pod br. 469. 
9 Naslov te brošure je »Titovi junaki na Primorskem« (vidi »Bib-

liografiju 1941—1945«, str. 102, pod br. 1288). 
10 Ti materijali su štampani na italijanskom i nemačkom jeziku. 
11 Vidi »Bibliografiju 1941—1945«, str. 607, pod br. 8388. 
12 Vidi »Bibliografiju 1941—1945«, str. 655, pod br. 8784. 



Foto-sekcija: 
Rad foto-sekcije je znatno oživeo. U jedinice smo poslali 

9 putujućih izložbi br. 3, dve smo izradili za pozadinu a četiri 
za Vrhovni štab, misije i Crveni krst Jugoslavije. Iz izveštaja 
se vidi da borci s velikim interesovanjem prate naše izložbe. 
Nedostatak" je u tome što negative dobivamo uglavnom samo 
sa područja VII korpusa, dok tokom tekućeg meseca iz Štajerske 
i Slovenačkog primorja fotografije uopšte nismo primali. 

IX korpus je u februaru priredio foto-izložbu od 150 foto-
grafija.13 Fotografije su već na putu k nama i poslaćemo vam 
jednu kopiju. 

Nedostaje nam materi jal za negative i pozitive a naro-
čito nam nedostaju vešti foto-reporteri i foto-tehničari. 

Broj fotografija iz borbi suviše zaostaje za fotografijama 
iz pozadine. Smelih fotografija je još uvek premalo. 

Foto-sekcija je tako preopterećena tekućim radom da nije 
u stanju da u većem broju reprodukuje stare snimke. 

Kulturno-prosvetna sekcija: 
Kulturno-prosvetna sekcija usmeravala je svoj rad pre 

svega na pripremu priručnika za proslavu praznika slovenačke 
kulture — 8. II14 i za proslavu godišnjice formiranja Crvene 
armije.13 

Pošto je rešenje o proglašavanju Prešernovog rođendana16 

kao kulturnog praznika bilo suviše kasno izdato, proslave su 
održane samo u bližim jedinicama, a i tamo materijal za miting 
nije stigao pravovremeno. Međutim, godišnjicu formiranja 
Crvene armije slavile su sve jedinice i još uvek stižu izveštaji o 
proslavama, koje su ponegde održane na samom položaju. 

Na proslavama koje su održane u Crnomelju učestvovala 
je vojna muzika Glavnog štaba i Invalidski pevački hor. 

Invalidski pevački hor dobio je novog dirigenta, druga 
Pavia Šivica. Hor smo brojčano ojačali i održava teoretske ča-
sove po planu. 

Muzika i pozorište VII korpusa učestvovali su na proslavi 
VII korpusa. 

Krajem meseca izašla je iz štampe »Partizanska pesem«,17 

koja predstavlja do sada najbolj i rad naših ciklostilnih tehnika. 

13 Vidi tom IX, knj. 8, dok. br. 140. 
14 Odnosi se na priručnik pod naslovom »Prešeren, glasnik naše 

borbe in svobode« (vidi »Bibliografiju 1941—1945«, str. 75, pod br. 942). 
15 Odnosi se na brošuru »Rdeča armada 1918—1945 —Gradivo za 

proslavo 27. obletnice RA« (vidi »Bibliografiju 1941—1945«, str. 8. pod 
br. 1020). 

16 Omaška. Odnosi se na dan smrti Franca Prešerna (8. februar). 
17 Vidi »Bibliografiju 1941—1945«, str. 65, pod br. 817. 



Izašla je u 1050 primeraka. U jedinicama će nam ogromno ko-
ristiti. 

Iz Zbornika br. I18 preveli smo skeč »Paška« i izdali ga 
za naše kulturno-prosvetne družine.19 

Za štampu pripremamo Zbornik koji bi obuhvatao autore 
iz čitave Jugoslavije,20 pa vas molimo da nam pošaljete što više 
materijala. Naročito bismo želeli da popularišemo pesme s juga, 
pa vas molimo da nam pošaljete što više pesmarica. 

Članovi sekcije — originalan rad: 
Kulturno-prosvetna sekcija, zbog ostalih svečanih prired-

bi koje se održavaju u Črnomelju, počela se gubiti u tom radu, 
te gubi ispred očiju glavni zadatak: pomoć jedinicama naše 
vojske. Zato će odsada za rad u Črnomelju biti zadužen samo 
jedan drug. 

Nivo kulturnih priredbi u jedinicama je nizak. Uprkos 
tome što šaljemo sve više odgovarajućeg materijala, nivo se 
sporo podiže. Politički komesari ne posvećuju dovoljno pažnje 
tom radu. 

Naročito je zanemaren prosvetni rad. Njega se još nismo 
prihvatili organizovano. U IX korpusu se održavaju tečajevi za 
nepismene, ali dalje od toga još nije pošlo. 

Zidne novine su slabe. To podjednako važi za čete kao i 
za više jedinice, do zidnih novina u oficirskim školama itd. 

Nastojaćemo propagandne odseke u korpusima ojačati i 
preko nj ih uticati na direktno vaspitanje boraca. U sadašnjem 
sastavu oni ove vaspitne uloge ne mogu obavljati. Najviše u 
tom cilju danas čine vojni dopisnici, koji borcima daju uputstva 
za zidne novine (prilagođavanju direktive koje dobivaju od nas), 
obaveštavaju nas o odjeku na koji naša štampa nailazi u vojsci, 
o uspesima koje postižu mitinzi, naše putujuće foto-izložbe itd. 
U VII korpusu smo upravo preko vojnih dopisnika najbolje 
povezani s našim borcima. 

O odseku koji smo formirali kod Baze Glavnog štaba Slo-
venije21 još nemamo izveštaja.22 

Cim se vrati drug Leskošek,23 izvešćemo reorganizaciju u 
propagandnom aparatu, na osnovu naredbe Vrhovnog štaba i 
direktiva druga Leskošeka. Nužno je da Propagandno odeljenje 

18 Vidi »Bibliografiju 1941—1945«, str. 115, pod br. 1439. 
19 Vidi »Bibliografiju 1941—1945«, str. 46, pod br. 572. 
so Verovatno se odnosi na »Izbor pesmi in proze za naše prire-

ditve«, I del (vidi »Bibliografiju 1941—1945«. str. 30, pod br. 358). • 
51 Vidi tom IX, knj. 8, dok. br. 134, objašnjenje 48. 
- Izveštaji propagandnog odseka Baze Glavnog štaba NOV i PO 

Slovenije u Dalmaciji nalaze se u Arhivu IZDG u Ljubljani, F. 88 II. 
a Franc Leskošek Luka 



i odseke popunimo drugovima sa širim političkim vidicima i pre-
stanemo sa praksom da se na propagandni rad šalju drugovi 
koji su na svim drugim poslovima otkazali. 

SMRT FAŠIZMU — SLOBODA NARODU! 

Načelnik odeljenja: 

BR. 2 

IZVESTAJ SEKRETARA DIVIZIJSKOG KOMITETA KPH 13. 
UDARNE DIVIZIJE JA OD 1. MARTA 1945. CENTRALNOM 
KOMITETU KP HRVATSKE O RADU PARTIJSKE ORGANI-

ZACIJE U DIVIZIJI1 

DIVIZIJSKI KOMITET XIII 15/111 9452 

13. UDARNE DIVIZIJE XI. KORPUSA 
1. III. 1945 god. 

CENTRALNOM KOMITETU K.P.H.— 

Organizacioni izveštaj 

Organizaciono stanje Part, organizacije u diviziji je sle-
deće: 

Članova K.P. 832 na licu, 84 u rashodu, od toga broja 20 u 
bolnici, ostali na raznim kursevima. 

Kandidata K.P. 145 na licu i jedan u rashodu. 
Članova S.K.O.J-a 511 na licu, 72 u rashodu. 
Članovi su organizirani u četrnaest bataljonskih biroa, 56 

četnih ćelija, 18 štabskih ćelija i 36 ostalih ćelija. Ovaj mjesec 
primljeno je u Part i ju 37 novih članova, isključena iz Part i je 
dva člana, kažnjena tri člana, poginulo i ranjeno 13 članova 
Partije. 

Primili smo direktivno pismo C.K.K.P.J.3 a po istom smo 
održali izvanredni sastanak Komiteta na kojem smo proučili 

1 Original (pisan na mašini, latinicom) u Arhivu Instituta za his-
toriju radničkog pokreta u Zagrebu (dalje: Arhiv IHRP u Zagrebu), fond 
CK KPH; a snimak u Arhivu VII, film 48 595—596. 

1 Datum prijema dokumenta u Centralni komitet KP Hrvatske 
napisan mastilom. 

5 Odnosi se na Direktivno pismo Centralnog komiteta Komunis-
tičke partije Jugoslavije od 14. januara 1945, upućeno svim centralnim, 
pokrajinskim i divizijskim komitetima povodom reorganizacije partijske 
organizacije u vojsci. Dokumenat se nalazi u Arhivu Instituta radničkog 
pokreta Jugoslavije (dalje: Arhiv IRPJ), reg. br. 15, fond CK KPJ. 



pismo i dali direktive za rad. Div. komitet proširili smo sa sekre-
tarom prištabskih jedinica i drugom koji je zadužen u komitetu 
za rad sa omladinom, isto tako u komitet je ušao još jedan novi 
član, t.j. pomoćnik komesara I. brigade, pošto je dosadašnji po-
moćnik komesara iste brigade Dane Lončar živčano obolio i 
otišao u bolnicu na lečenje. Ovakav sastav Divizijskog komiteta 
v jeru jem da će biti u stanju da rukovodi partijskim i skojevskim 
radom u Diviziji. 

Postavljene direktive na zadnjem sastanku Dviziskog ko-
miteta nisu potpuno sprovedene u život, vojničko izdizanje ko-
mandnog kadra, pomoćna služba a naročito služba veze i oba-
veštajna služba. Po tim pitanjima mnoge od partijskih organi-
zacija nisu bile dovoljno uporne u sprovođenju gore iznešenih 
problema. 

Rad partiskih organizacija i bataljonskih biroa bio je 
sledeći: Biroi, kao četni i ostali sastanci održavali su se redovito 
u većini slučajeva. Svakodnevni sitni problemi koji iskrsavaju 
u jedinicama sa strane part. organizacija uočavani su na vre-
me, ali u njihovom otklanjanju nije bilo dovoljno upornosti. 
Raspodjela rada po biroima kao i po ostalim partiskim jedinica-
ma nije postojala. Dnevni red radnih sastanaka bio je šablonski i 
jedan te isti uvijek, što smo mi obilazeći jedinice primijetili i na 
zadnjem sastanku Divizijskog komiteta doneli zaključak o ras-
podeli rada po sektorima, a sastav dnevnog reda po potrebi i 
problemima koji se pojavl juju. 

Problemi koji su stajali pred partiskom organizacijom bili 
su: dezerterstvo legionera,4 pljačka i sačuvanje boraca od za-
razne bolesti (tifusa), ovi problemi u glavnom su otklonjeni i 
danas ne postoje. Ovi su problemi rešeni na sledeći način: legi-
oneri su uvučeni i zainteresirani za kulturno-prosvjetni rad, a s 
druge strane pravilan odnos starešina i politički rad sa istima, 
što se tiče pljačke koja se bila pojavila i kod jednog djela ru-
kovodioca otklonjena je vojničkim kažnjavanjem, upornim ra-
dom odnosno objašnjavanjem i uvjeravanjem o štetnosti iste, 
a dobrim djelom i time što se je ishrana u dobroj mjer i pobolj-
šala. Sto se tiče tifusa za koji je postojala velika opasnost, 
riješili smo na ta j način što su se odijela boraca redovito šurila, 
što smo na sektoru djelovanja jedinica pomagali šurenje i ra-
zušavanje civilnog pučanstva i što se povela jaka propaganda 
protiv ušiju i tifusa. 

Teoretskoj izgradnji članova posvetili smo veliku pažnju, 
iako materijal koji je bio predviđen nije savladan, ipak se us-

4 Odnosi se na pripadnike neprijateljskih jedinica koji su došli u 
NOVJ po pozivu vrhovnog komandanta od 30. avgusta 1944. godine (vidi 
tom V knj. 33, dok. br. 32). 



pelo podici: teoretsku izgradnju dobrog djela članstva, a što je 
naj glavni je postiglo se zainteresirati članove za proradu par-
tiskog materijala i za teoretsku izgradnju. Materijal koji je bio 
predviđen na zadnjem sastanku Diviziskog komiteta ostavili 
smo i dalje, s tim da se do određenog roka savlada i da se po 
jedinicama vrši ispitivanje da se vidi koliko se uspjelo u proradi 
istog. 

Omasovljenju Par t i je posvećena je dovoljna pažnja i ja 
mislim da je u našoj Diviziji prema brojnom stanju Part i ja 
omasovljena. 

Rad sa kandidatima nije bio dovoljan, u tome pogledu 
su naše partiske organizacije najviše podbacile, osim prisustvo-
vanja na sastancima kandidatima se nije pružala nikakva po-
moć, ta j nedostatak uočen je i ja v je ru jem u budućem radu da 
će se krenuti napred, odnosno da će se pružiti i posvetiti veća 
pažnja u radu sa kandidatima. 

Rad Skoja: Skoj u Diviziji prema brojnom stanju prilično 
je omasovljen i njegov rad se osjeća, neobuhvaćene omladine 
sem onih koji su došli iz legionera nema. Jedino se primijetilo 
da su se pojedine skojevske organizacije začaurile u svoj krug 
i nisu posvećivale dovoljno pažnje radu sa neobuhvaćenom 
omladinom. Od zarobljenih legionera kod Gračaca najbolji su 
već počeli ulaziti u skojevske organizacije, dok je za rad među 
ostalima data pomoć i uputa Skoju. Što se tiče teoretskog izdi-
zanja mladih komunista posvećena je dovoljna pažnja i njihovo 
teoretsko izdizanje ide usporedo sa članovima, pošto isti pri-
sustvuju svim teoretskim sastancima Partijaca. 

Veza sa pozadinskim Part, organizacijama dobra je, čla-
novi Part i je iz naših organizacija prisustvuju sastancima po-
zadinskih Part , organizacijama i tako zajednički rešavaju pro-
bleme koji se pojavl juju. Isto tako održava se i pomaže rad 
masovnih organizacija u pozadini, održavaju se zajednički zbo-
rovi, mitinzi i t.d. Odnos boraca i naroda dobar je i pravilan, 
nema nekih ispada i nepravilnosti s jedne ni s druge strane, 
a pošto smo i mi tome posvetili veliku pažnju, v je ru jem da 
neće ni biti. 

Kulturno-prosvjetni rad organiziran je po naređenju V.Š.5 

U Diviziji kao i po brigadama osnovani su propagandni otseci 
i po četama i bataljonima kulturno-prosvjetni odbori u koje su 
ušli komesari četa i bataljona. Ovako organiziran rad već se 
je pokazao dobar i praktičan i on će biti velika pomoć za kul-
turno i političko izdizanje boraca i rukovodioca. 

5 Odnosi se na Naredbu Vrhovnog komandanta NOV i POJ o or-
ganizaciji propagandnog i kulturno-prosvetnog rada u Narodnooslobo-
dilačkoj vojsci Jugoslavije od 13. decembra 1944 (vidi tom II, »Bilten« 
Vrhovnog štaba NOV i POJ, str. 559). 



Općenito stanje u Diviziji: što se tiče vojničkog stanja po-
svećena je velika pažnja organizaciji i izgradnji moderne i re-
gularne vojske, naročita pažnja posvećuje se organizaciji šta-
bova kao i pomoćnih službi, od čega se već vide rezultati. Poli-
tičkom izdizanju boraca i rukovodioca posvećena je naročita 
pažnja, borci su upoznati sa najnovij im političkim problemima 
u svijetu i kod nas. Amnestija prorađena je sa svim borcima 
i rukovodiocima i u većini slučajeva pravilno je shvaćena. Na-
pad kral ja Petra na sporazum Tito-Subašić raskrinkan je 
kako kod boraca tako i kod ovdašnjeg stanovništva. Primjećeno 
je da popularizacija uspjeha Crvene Armije i NOV nije bila do-
voljna po jedinicama. Mi izdajemo svaki dan Divizijske novine 
gde se na prvoj strani š tampaju radio-vijesti pa su se neki polit, 
rukovodioci zadovoljili sa time. Preko komesara Divizije6 uka-
zano je političkim komesarima i sada se popularizaciji uspjeha 
posvećuje veća pažnja. 

Jedini problem koji stoji pred našom Divizijom a koji je 
dosta težak jest malo brojno stanje jedinica, naše čete broje po 
dvadeset boraca, od čega je više od polovice komandnog kadra, 
tako da to ometa pravilan rad i vojnički odnos i baš zbog toga 
u našim jedinicama pogiba komandni kadar jer mora vojničke 
zadatke koji se postavljaju pred jedinice da u nedostatku bo-
raca sam rešava. Inače nekih drugih problema u Diviziji nema. 

Za komandanta Divizije došao je novi komandant Dimi-
tri je Vojvodić (Zeko) a dosadašnji komandant Vlaisavljević Du-
šan prekomandovan je u 43. Diviziju na istu dužnost. Za vreme 
prijašnjeg komandanta harmonija u štabu bila je dobra, među-
tim dolaskom novog komandanta izgleda'da između njega i 
načelnika štaba Jove Lončarića neće biti najbolja harmonija, 
a to je zbog toga što su obadva nagli i temperamentni; to su 
moja prva zapažanja, međutim mi ćemo nastojati da eventual-
ne nesuglasice otklonimo na vreme. 

Zdravstveno stanje boraca u Diviziji kao i fizička kondi-
cija boraca je dosta dobra." Isto tako stanje odeće i obuće je 
vrlo dobro. Ishrana jedinica sada je dobra i zadovoljavajuća. 

SMRT FAŠIZMU — SLOBODA NARODU! 

Drugarski pozdrav 
Sekretar 

Mićo Kosovac 

6 Đuro Matić 
7 Podvlačenje pojedinih delova teksta izvršeno je naknadno, crnom 

olovkom. 

BR. 3 

PISMO POLITIČKOG KOMESARA 29. UDARNE DIVIZIJE 
JA OD 1. MARTA 1945. POLITIČKIM KOMESARIMA POTCI-
NJENIH BRIGADA O USPESIMA I NEDOSTACIMA U MO-
STARSKOJ OPERACIJI I O ZADACIMA ZA NJIHOVO OT-

KLANJANJE 1 

POLITIČKI KOMESAR 
XXIX U. DIVIZIJE N. O. B. 

JUGOSLAVIJE 
Dana 1. III 1945. g. 

Br. 1 

POLITIČKIM KOMESARIMA PJEŠADIJSKIH BRIGADA 
I POLITKOMU ARTILJERIJSKE BRIGADE OVE DIVIZIJE 

U zadnjim operacijama2 koje je uspješno izvršila naša di-
vizija ispoljile su se sve pozitivne stvari, osjetio se uporni rad, 
došla je do izražaja snalažljivost, pokazali su se pamet i okret-
nost naših rukovodioca — to je ono što je našoj diviziji omo-
gućilo da izvrši naređenje našeg Vrhovnog komandanta i da, 
na Njegovo zadovoljstvo, uspješno i osjetno učestvujemo u os-
lobođenju Mostara. 

U tim operacijama naša divizija je još jedanput pokazala 
visinu svoga junaštva, čvrstinu svoje probojnosti, jačinu i ve-
ličinu svoje udarnosti. Naši neprijatelj i su se uvjerili da su 
rekli istinu kada su još u julu prošle godine ocijenili našu di-
viziju jednom od elitnih jedinica NOV. 

U tim operacijama nije bilo naročito krupnih propusta, no, 
to ne znači da propusta nije nikako bilo. Da bi naša divizija bila 
još bolja, mislim da neće škoditi da napomenem neke od tih 
propusta iako ste ih vi već svakako i uočili. 

1 Original (pisan na mašini, latinicom) u Arhivu VII, reg. br. 
12/8, k. 1152 II. 

2 U mostarskoj operaciji učestvovale su jedinice 8. udarnog kor-
pusa NOVJ i 29. NOU divizija (vidi Arhiv VII, reg. br. 40-12, k. 272 A, 
27-2, k. 1146 II; »Oslobodilački rat naroda Jugoslavije 1941—1945«, knj. 
2, izdanje VII, str. 526—530, dalje: »Oslobodilački rat«). 

2 Zbornik, tom IX, knj. 9 



Dakle, da prijeđemo na stvar: 
1. — Desilo nam se propusta u postupku sa stanovništvom 

i na sektoru Nevesinja i u samom Nevesinju,3 i na sektoru i u 
samom Mostaru.4 

2. — Bilo je nepravilnog i nepraktičnog postupka i sa sa-
mim neprijateljem, postupak sa zarobljenicima na Bišini5 i još 
nekim sektorima našeg fronta. 

3. — Pljačka još uvijek može da se zapazi — istina u ma-
njoj mjeri i kroz pojedinačne slučajeve. 

4. — Borbena disciplina postoji i mnogo je veća od dis-
cipline poslije borbe — još uvijek se osjeća doza familijarnosti, 
javašluka i »bolesti« ulaska u gradove. 

5. — Ima oštrine koja prelazi mjestimično i u surovost 
u odnosu na narod, na mase sa kojima se dolazi u dodir oslo-
bađanjem novih teritorija, naročito gradova. 

6. — Niži rukovodioci, u nekim jedinicama, nijesu uvijek 
uspijevali da u svakoj situaciji drže ljudstvo u svojim rukama. 

Naša je obaveza da preodolimo i još upornijim radom ot-
klonimo sve te nedostatke. To moramo učiniti jer nas očekuju 
sve veći i sve teži zadaci — jer sve više dobij amo i stvaramo 
regularnu vojsku, jer sve dublje i sve zamašnije ulazimo u 
frontalno odnosno poziciono ratovanje. 

Da bi sve ovo postigli treba odmah poduzeti sve mjere da 
bi ostvarili slijedeće: 

1. — Ne smijemo dozvoliti da izmišljamo »likvidaciju u 
frontalnoj borbi« (mislim na slučajeve u Nevesinju, Mostaru a 
izgleda i Blagaju). Takvi postupci mogu jedino da nam se svete. 
Oni dolaze, l jmeđu ostalog, otuda što jedan dio naših rukovo-
dioca ne shvata činjenicu konačnog oslobođenja ako ćete i si-
gurnost naše pobjede, ne vidi mogućnosti naše borbe i uništa-
vanja, na jedan pametan i politički koristan način, naših 

s U operacijama za oslobođenje Nevesinja učestvovali su 10. i 14. 
hercegovačka brigada i delovi Artiljerijske i 1. tenkovske brigade. Na-
kon trodnevne borbe protitv 369. puka nemačke 369. legionarske divi-
zije i delova ustaško-domobranske 9. brdske divizije, jedinice 29. NOU 
divizije su oslobodile Nevesinje 14. februara 1945 (vidi Arhiv VII, reg. br. 
6-1, 7-1 i 27-2, k. 1146 II, reg. br. 3-1, k. 395). 

4 U operaciji na sektoru Mostara, vođenoj od 1. do 14. februara 
1945 (kada je i oslobođen Mostar), pored jedinica 8. udarnog korpusa 
NOVJ, učestvovala je i 12. hercegovačka udarna brigada. Ova brigada 
je učestvovala u oslobađanju Metkovića, Gabele, Čapljine, Čitluka, Ja-
senice i Mostarskog aerodroma, a uzela je učešća u oslobođenju i samog 
Mostara (vidi Arhiv VII. reg. br. 40-12, k. 272 A, 3-1, k. 395, 27-2, k. 
1146 II i 31-2, k. 1146 II). 

5 Posle oslobođenja Nevesinja, 14. februara 1945, glavnina 369. puka 
nemačke 369. legionarske divizije uništena je u rejonu Bišine od strane 
jedinica 10. i 13. hercegovačke brigade (vidi Arhiv VII, reg. br. 3-1, k. 
395, reg. br. 27-2, k. 1146 II). 



neprijatelja. Mi imamo punu mogućnost doticanja i uništava-
nja naših neprijatel ja kroz politički mnogo korisnije metode. 
One koje ne ubijemo kroz frontalne borbe, a koji su učinili 
toliko zla da ne mogu imati tu čast da budu u NO pokretu, 
treba suditi i šiljati na prisilne radove i tome slično. Nije slu-
čajno da se pošteni narod stvarno uplašio od nas. Glavni razlog 
je naš nepravilan postupak — a to nam šteti pri učvršćavanju 
naše vlasti i našeg političkog uticaja. 

2. — Ne treba tupiti oštricu borbe protiv neprijatelja. 
Mržnju prema njima pravilno je i dalje razvijati. Ali to ne 
znači da ćemo potući sve one koji budu prisiljeni da nam se 
predaju. I odmah moramo biti načisto s tim da zarobljenike 
ne smijemo ubijati. Ono što zarobimo smatraćemo zarobljeni-
cima i tako ćemo sa njima i postupati. Nepravilno je bilo da 
potučemo onoliko zarobljenika na Bišini. To je i nekorisno, jer 
zamislite koliko bi nam dobro došlo toliko Njemaca koji bi se 
mogli upotrijebiti na rad, pošto među njima ima veliki broj 
stručnjaka koji su nam neophodni u radu na obnovi i izgradnji 
zemlje. U buduće treba voditi računa i ne smije se ubiti ni 
jedan zarobljenik. Nikad ne zaboravljajte da smo mi država i 
da naši postupci moraju biti pravilni, mi se moramo ponašati 
kao regularna vojska moderne države. 

3. — Bez čvrste discipline nema jake vojske. Prema tome 
nije nikad odviše raditi na stvaranju gvozdene discipline u na-
šim jedinicama. Gvozdenu disciplinu ćemo ostvariti i kroz lik-
vidaciju familijarnosti i partizanštine. Ostvarujući ta j vrlo va-
žan zadatak uspjećemo u mnogome da likvidiramo pljačku a 
takođe i da unesemo više dostojanstvenosti u postupku prema 
narodu. Treba navikavati borce i naučiti rukovodioce da otklo-
ne svaku surovost u odnosu prema narodu. Surovost je potre-
bna u određenim vojničkim situaciiama i to samo u odnosu na 
neprijatelja. Jer narod nas neće svojom vojskom ako budemo 
prema njemu surovi, ako se naši borci budu pljačkaški odnosili, 
ako budu posjedovali postupke samovoljnih i nedisciplinovanih 
vojnika. 

4. — Obučavati niže rukovodioce, razumljivo je, moramo 
stalno i sistematski. 

Dragi drugovi, mislim da ste osjetili i iz naše štampe, i iz 
direktive i iz naređenja koliko je oštar i ubrzan kurs na stvara-
nje moderne regularne vojske sposobne za uspješne frontalne 
borbe. Mogli ste osjetiti i tu da je prošlo vremena i da, sve jedi-
nice nijesu to onoliko brzo shvatile i ostvarile koliko nam je to 
potrebno. Naše dosadašnje ratovanje imalo je, mjestimično, 
frontalnih karaktera, ali našu diviziju još čeka, mi ćemo tek 
da uđemo u pozicioni frontalni rat koji će kroz sadejstva svih 



vrsta oružja, svih rodova vojske imati sva svojstva pozicionog, 
frontalnog, modernog rata. Prema tome nužno je da koristimo 
svačije iskustvo, koje će nam pomoći da ubrzamo izgradnju i 
vaspitavanje naše divizije u duhu moderne regularne vojske. U 
tom duhu treba naučiti sve borce i rukovodioce, sve naše jedi-
nice. To znači da je jedan od glavnih zadataka svih polit, kome-
sara da forsiraju rad za što brže stvaranje što udarni je, što 
disciplinovanije vojske, da s tvaraju modernu vojsku spremnu 
da što bolje i u potpunosti izvrši sve zadatke. To ne znači da 
politički komesari ne treba da isto tako forsiraju rad na pro-
svjećivanju, uzdizanju i prevaspitavanju novih kao i svih boraca 
iz svih naših jedinica. Takođe je važno dovlačiti mase novih bo-
raca u naše redove, mobilisati sve one koji su dostojni da budu 
vojnici NOV, takvih ima još lijepi broj u našoj oblasti. 

Još samo da vam pomenem jednu stvar, sve više se pri-
mičemo Bosni, upravo ulazimo u tu zemlju. Ne treba dozvoliti 
da se komentariše i priča o tome »šta ćemo mi u Bosni kad smo 
Hercegovinu oslobodili«. Takvo pričanje je neprijateljsko i ono 
može samo da šteti čvrstini naše vojske. Nasuprot tome treba 
razviti kampanju koja će kod svih naših boraca stvoriti obavezu, 
ubij editi ga u dužnost da se za slobodu Bosne treba boriti isto 
onako kao za slobodu Hercegovine, jer su Bosna i Hercegovina 
jedna federalna jedinica, jer je to jedino srećno ri ješenje za 
narode Bosne i Hercegovine. Treba borce učiniti svjesnim či-
njenice da smo mi NO vojska Jugoslavije, da smo mi vojska 
koja treba da pomogne i ubrza uništenje fašizma zajedno sa 
svima koji se protiv fašizma bore. 

Uz drugarski pozdrav 

SMRT FAŠIZMU — SLOBODA NARODU! 

Politički komesar 
potpukovnik, 

Vukašin Mićunović 



BR. 4 

MESECNI IZVESTAJ DIVIZIJSKOG KOMITETA KPH 32. 
DIVIZIJE OD 1. MARTA 1945. CENTRALNOM KOMITETU 
KPH O RADU PARTIJSKE ORGANIZACIJE U DIVIZIJI1 

DIVIZIJSKI KOMITET KPH 
XXXII. DIVIZIJE X. KORPUSA 
»ZAGREBAČKOG« NOV I POJ 

Broj 7/45 
dne 1. marta 1945. 

Drugarskom 

CENTRALNOM KOMITETU KOMUNISTIČKE PARTIJE 
HRVATSKE 

Dragi drugovi! 

Šaljem Vam izvještaj o s tanju i radu partijske organiza-
cije naše Divizije za mjesec februar 1945. 

Brojno stanje naše parti jske organizacije, sa obzirom na 
brojno stanje čitave Divizije, zadovoljava. Mi možemo konsta-
tovati, da bi parti jska organizacija sa takvim brojnim stanjem 
mogla da izvrši sve zadatke koji su bili pred našom Divizijom, 
i našom organizacijom. No međutim pokazalo se, da naša par-
tijska organizacija nije bila u stanju da na vrijeme prožvaka 
sve parti jske direktive kao i političke probleme u našoj zemlji, 
te da ih prenese na borce s jedne strane, a s druge strane voj-
nički zadaci, koji su se pred n ju postavljali, izvršavani su. 

Kroz sve teške borbe koje smo imali kroz Podravinu i 
Bilogoru, kroz dva i po mjeseca, naša partijska organizacija 
pokazala je mnogo nesnalažljivosti, napose po odabiranju tema 
za sastanke u ovim borbama. Tako na primjer u III. Brigadi, za 
vrijeme otsudnih bojeva, štabska ćelija II. bataljona proučava 
»što socijal-demokracija daje seljaku«, a u ćeliji vladala je 
atmosfera teškoća, drugim riječima uska perspektiva na same 
naše bojeve. Pa i niz takvih drugih slučajeva pokazao je, da 
rukovodioci brigada nisu shvatili što je najvažnije u pojedinim 
momentima da se riješi. Napose, ako se uzme u obzir, da baš 
u tim momentima jest našem članstvu potrebna širina, pošto 
ono nema dovoljno ideološke podloge, da si je sama stvori. 

1 Original (pisan na mašini, latinicom) u Arhivu IHRP u Zagrebu, 
fond CK KPH, a snimak originala u Arhivu VII, film 48/690—692. 

1 Verovatno datum prijema dokumenta u Centralnom komitetu 
KPH. 



Ima niz političkih i vojnih problema po kojima smo mi 
uzimali krivi stav i parti jske organizacije po brigadama. Po 
pitanju kralj, namjesništva veoma se mnogo diskutiralo i obja-
šnjavalo, dok se sami bataljonski komiteti shvatili to pitanje. 
Za sve naše partijsko članstvo ne možemo ni danas kazati, da 
je na čistu sa tim pitanjem. Iz toga se i vidi, da rukovodioci 
brigada nisu uspjeli, da zainteresiraju članstvo za važnije prob-
leme i da ga upoznaju sa važnijim uspjesima, te bi onda ti manji 
uspjesi bili i razumljiviji . 

Po uvađanju prave vojne discipline isto se mnogo tuma-
ralo između jedne i druge krajnosti. Dok jednima nije išlo u 
glavu kako to da će »komunista pred komunistom mirno sta-
jati«, drugi (koji imaju vojne i političke funkcije) opet su počeli 
da »kaplarišu«. Nije se shvatilo ono najhitnije u disciplini, a 
to jest izvršenje naređenja u krajnjoj liniji za interese naše 
Partije. Takova neshvaćanja dovela su do toga, da su i borci 
počeli biti nezadovoljni, prigovore itd. Kada su se preko kon-
ferencije i sastanaka počeli ukazivati ti nedostaci, situacija se 
poboljšava i disciplina je odmah postala bolja. 

Naša parti jska organizacija sada proučava »Krimsku kon-
ferenciju«, njen značaj za svijet i za našu zemlju, kao i rezul-
tate iste. Nadalje, s tvaranje jedinstvene vlade prema sporazumu 
druga Tita i Dr. Subašića, a u vezi s time održavaju se referati 
za što bolje upoznavanje AVNOJ-a kao parlamenta i demo-
kratske vlade, nasuprot monarhističkog sistema. Sa time naše 
partijsko članstvo nije bilo upoznato, a da bi ono moglo baš po 
tim aktuelnim pitanjima bolje djelovati, treba se upoznati sa 
njima. Po pitanju vojne nauke, traži se od rukovodioca, da sve 
borce dobro upoznaju sa vrstama oružja, koje posjedujemo, a 
isto tako, da se oni sami izgrađuju. Nadalje, da se borci upoznaju 
sa vojničkom disciplinom, preporuča se vojnim rukovodiocima, 
da sa borcima proučavaju Pravilnik ratne službe, I i II deo. 
Isto tako se naše partijsko članstvo upoznavalo sa zadacima u 
vojsci u duhu pisma od C.K.K.P.J.3 

Proširenje naše parti jske organizacije nije se shvatilo kao 
problem odgoja ljudi, da im se omogući ulazak u Part i ju ili 
preko SKOJ-a ili kandidature, već se tražilo gotove ljude. 
Nažalost moramo konstatovati, da se i tom pitanju posvetilo 
malo pažnje, iako su danas u našoj Diviziji nakon svih tih borbi 
velike mogućnosti za proširenje organizacije. Evo nekoliko pri-
mjera koji dokazuju, da se tom pitanju posvećivalo veoma malo 
pažnje. Na pr. ima jedan drug, partizan od septembra 1943. 
godine, a nije uopće obuhvaćen part. radom. On je inače seljak, 
i do sada tri puta ranjen. Dok jedan, koji je u partizane došao 

5 Vidi dok. br. 2, objašnjenje 3. 



septembra 1944, Srbin iz Korenice, po zanimanju veterinar, 
odmah je postao član Partije, iako nema uslova za to. Tu se 
jasno vidi, da kriterijum za primanje u Partiju nije bio jasan 
našim drugovima, i da su išli linijom manjeg otpora. 

Jedan od uzroka za tako labav odnos prema pitanju pro-
širenja naše parti jske organizacije jest malo brojno stanje Di-
vizije, pa od tuda proizlazi i mišljenje, da je partijska organiza-
cija dosta široka. Vidi se prema broju članova SKOJ-a, kao i 
prema broju kandidata, da je zaista zanemareno pitanje stvara-
nja kadrova za partiju. Da bi se to pitanje riješilo, (jdnosno da bi 
se baš danas odgojilo čim više ljudi za Parti ju, mi smo postavili 
slijedeći plan: 

Članovi bataljonskih komiteta4 moraju sa svojim partij-
skim jedinicama točno razmotriti koliko ljudi i kojih može se 
kandidirati i za koje vrijeme. Nadalje kontrolirati da li kandi-
dati prisustvuju parti jskim sastancima i kako izvršavaju zadat-
ke, koji su stavljeni pred njih i pomagati im u sprovađanju 
istih. Isto tako i po pitanju SKOJ-a. 

Podjela rada u parti jskim jedinicama bila je nepravilna. 
Izmišljalo se kojekakve sektore i sa njima se zaduživalo, dok se 
konkretan rad nije davao. To je dovelo do toga, da članovi Par-
tije uopće nisu znali, šta treba da rade, i ono što su radili, jasno, 
bilo je nepovezano, neplansko i u većini slučajeva nije odgova-
ralo duhu situacije. Evo kao primjer u IV. Brigadi, u jednoj 
jedinici 1. bataljona, bili su slijedeći sektori rada: 1. politički, 
2. vojnički, 3. kulturno-prosvjetni, 4. higijena, 5. odgovoran koji 
će paziti, da se ne uništavaju konji. Na pitanje zašto imaju 
tako raspodjeljen rad, kaže mi sekretar jedinice, da kad imaju 
dosta članova Parti je. U stvari od svih ovih nitko nije radio svoj 
posao. Za pravilnu raspodjelu rada mi smo proučili sa bataljon-
skim biroima pismo od C.K. [KPJ] gdje govori o tome, a bat. 
biro mora da daje konkretne zadatke parti jskoj jedinici po općim 
pitanjima, a po vojnim i drugim daju se zadaci preko štabova. 

Baš zbog toga, što partijski sastanci ćelija nisu imali sa-
držaj, odugovlačili se, postali dosadni i partijsko članstvo postalo 
je nezainteresovano za razne događaje i rad. Od toga i dolazi, 
da se ne može u ostalim ćelijama razviti takorekuć nikakova dis-
kusija. 

Po pitanju kadrova i njihovog odgoja isto se mnogo gre-
šilo. Umjesto da se zađe u dubinu čovjeka i da ga se prouči 
kakav je on, kakove sposobnosti ima, i može li ga se upotrijebiti 
negdje ili ne, donašali se brzi zaključci, i prema tome česta 
mi jenjanja i smenjivanja. Ima primjera gdje sekretar brigade 

4 Reč je o bataljonskim biroima. 



u 15 dana dva puta promjeni mišl jenje o sekretaru bataljona. 
Da bi se to ispravilo i odgojila kod nas veća l jubav i veće pozna-
vanje ljudi, mi smo odlučili, da na Divizijskom komitetu prou-
čimo brošuru od druga Dimitrova »O kadrovima«. 

Naš Divizijski komitet nije potpun. Fali nam politički 
komesar Divizije. Inače brigade su zastupljene. Da bi se pojačao 
sam rad i znanje partijskih rukovodioca o samoj Part i j i i ulozi 
Part i je u NOB-i, svi članovi Divizijskog komiteta moraju pisati 
referate o pojedinim temama, kao »uloga Part i je u NOB-i«, 
»karakter Partije« itd. Služeći se sa materijalom kojega posje-
dujemo znači s druge strane će članovi Divizijskog komiteta na 
ta j način da posvete i veću pažnju samoj svojoj izgradnji. 

O radu SKOJ-evske organizacije najbolje nam govori 
njeno brojno stanje. Part i jske organizacije po bataljonima i če-
tama veoma su malo pažnje posvećivale razvitku i odgoju 
SKOJ-evskih rukovodioca i organizacija. To je dovelo do toga, 
da u našoj Diviziji biti SKOJ-evac jest teško. Veoma kruto pos-
tavljen rad (isti kao i u parti jskim jedinicama) ne stvara odu-
ševljenje i polet kod mladih ljudi za borbu i rad. A dalje, tako 
postavljen rad čini sam kri ter i jum za pr imanje u SKOJ veoma 
strog, što se i odrazuje u brojnom stanju u našoj Diviziji. 

Mi smo si sada dali u zadatak, da to pitanje raščistimo i 
SKOJ-evsku organizaciju sredimo, da se sa SKOJ-evskim gru-
pama proučava laka štampa i lijepi članci od l i je Erenburga i 
drugih naših pisaca, gdje se govori o heroizmu sovjetskih i 
naših ljudi. Na ta j način misli se i same članove SKOJ-a odgo-
jiti u tom duhu. "Nadalje upoznati ih na jedan popularan način 
sa političkim problemima u našoj zemlji i vojsci. 

To bi bili problemi i s tanje u našoj Diviziji kao i način na 
koji ih mi kanimo rješavati. 

Brojno stanje i nacional-socijalni sastav prilažemo, a po-
slali smo i preko radiostanice danas. 

SMRT FAŠIZMU — SLOBODA NARODU! 

Uz drugarski pozdrav 
Majer Boris 



BR. 5 

IZVEŠTAJ DIVIZIJSKOG KOMITETA KPH 34. UDARNE DI-
VIZIJE OD 1. MARTA 1945. CENTRALNOM KOMITETU KP 
HRVATSKE O RADU PARTIJSKE ORGANIZACIJE U DI-

VIZIJI1 

D I V I Z I J S K I K O M I T E T 3/IV 9452 

34. UDARNE D I V I Z I J E IV. UD. 
K O R P U S A N. O. V. J U G O S L A V I J E 

1. marta 1945. godine 

CENTRALNOM KOMITETU KP HRVATSKE 

Dragi drugovi! 

Povodom pisma druga Rankovića3 održali smo sastanak 
Div. kom. [iteta] na kojem smo u prvom redu proradili pismo 
i konkretizirali zadatke u vezi naših problema. Današnji naši 
problemi u diviziji jeste pitanje popune, jače discipline i odgo-
vornosti, sređen je i proširenje parti jske organizacije prištab-
skih djelova, a naročito pitanje budnosti cijele parti jske orga-
nizacije u vezi novodošlih i rada neDrijateljskih agenata. 

Brojno stanje naših brigada jest dosta malo, obzirom na 
razvitak naših specijalnih jedinica, tako da nam Seljina bri-
gada4 broji 1.015, Ud. karlovačka 1.035, Zumberačka 587, plus 
ostali prištabski dijelovi divizije. U vezi dosadašnje popune do-
govorili smo se sa okružnim ustanovama i komandama područja, 
gdje ćemo dobiti oko 200 ljudi. Međutim u našim okružnim 
ustanovama, t.j. njihovim organima milicije, odborima, koman-
dama mjesta, imade dosta ljudi, koji nisu prošli vojne jedinice, 
pa bi bilo potrebno da i te l jude dobijemo, a za uzvrat davali 
bi im ranjene i starije drugove. 

Sto se tiče vojnog i političkog stanja u diviziji, općenito 
gledajući ono nije loše. Borbenost kod boraca i rukovodioca 
jeste dobra. Pitanje vojne discipline i odgovornosti nije na visini 
na kojoj bi trebalo da bude. Za sada kod Karlovačke brigade 
je najbolje, dok kod Seljine za vrijeme borbe, pokreta je dobra, 
dok u logorovanju dosta je slaba. Imamo pojava da vole malo 
da se samovoljno udalje od svoje baze u selo, ponekad se nekoji 

1 Or iginal (pisan na mašini , lat inicom) u Arh ivu I H R P u Zagrebu, 
fond CK K P H ; fo tokopi ja u A r h i v u VII, f i lm 48^720—721. 

2 Mast i lom dopisano. Verova tno se odnosi na d a t u m p r i j ema do-
k u m e n t a u CK K P H . 

3 Odnosi se na Di rek t ivno pismo Cent ra lnog komite ta K P J od 14. 
j a n u a r a 1945 (vidi Arh iv I R P Jugos lav i je , reg. br . 15. fond CK KPJ) . 

4 Br igada »Fran jo Ogul inac Seljo« 



napije i opet se povrati. U Zumberačkoj [brigadi] pitanje odgo-
vornosti za vojne i političke zadatke kod mnogih rukovodioca 
bilo je dosta slabo, uslijed pri jašnjeg nerada, međutim izmjenom 
cijelog štaba i5 dolaskom novih drugova u isti, stvari su se po-
čele pomalo popravljati. Ispočetka bilo je nerazumijevanja i kod 
partijske organizacije, ali se to stanje isto pomalo popravilo. 
Za sada u našim prištabskim jedinicima stanje je najnesređe-
nije, kao osnovna greška bila je nesretno izabrani izbor ruko-
vodećeg kadra, a ujedno nije se mogla dati svakodnevna pomoć 
po vojnom i političkom pitanju i uslijed te nedovoljne pomoći 
bilo je mnogo nesređenosti i nedostataka. Bilo je pojava napi-
janja kod rukovodećeg kadra, krutog žandarskog odnosa prema 
borcima. slučaj u inžinjerskom bataljonu, gdje je bivši koman-
dant naročito mrzio seljački elemenat i kruto se odnosio prema 
njima. U sanitetu korupcija od komandira, koji je primao mito 
i puštao na odsustvo, zato je kažnjen isti partijski sa isključe-
njem i predložen za lišenje čina. Bivši operativni oficir divizije 
Kopijar, Kosanović, referent saniteta, imali su u tim jedinicama 
svoje ljude, tako u štabu prištabskih [jedinica] za ćatu nalazio se 
Torov sin, zdrav mladić, inače neprijateljski raspoložen, kao i 
niz manjih njihovih miljenčadi. U vezi takvih pojava, mi smo 
poduzeli čišćenje, ali sve obuhvatili nismo niti još imamo uvida 
u iste, a velika poteškoća je u tome što nismo imali parti jske 
organizacije u mnogim tim jedinicama, na pr. inžinjerski bata-
Ijon: od 80 drugova nijednog člana K.P. Čak i komesar istoga 
bio je nepartijac, a k tome lijen, te nemaran. U izviđačkoj četi 
od 40 drugova isti slučaj, jedino što je komesar te čete bio ranije 
član partije, ali je zbog nekih grešaka bio izbačen. Ceta za vezu 
ima samo jednog partijca i to komesara. U sanitetskoj četi isto 
tako. Do sada smo u svim tim jedinicama formirali part i jske 
jedinice i odmah ćemo pristupiti formiranju komiteta prištab-
skih djelova, pa će rad da krene na bolje. Za sekretara prištab-
skih [jedinica], koji će ujedno biti i član Div. kom., dogovorili 
smo se da bude dosadašnji komesar Zumberačke brigade Dušan 
Stanojević. Istog smo poslali na srednji partijski kurs koji se 
održava kod O.K. — Pokuplje.6 

Pitanje budnosti naše parti jske organizacije je dosta slabo 
i to se najbolje vidi iz posljednje čistke u vezi afere Kopijar 
— Kosanović i nedostataka kod pojedinaca sa kojima se danas 
gombamo. U ovom mjesecu imali smo dva slučaja organizovanog 
dezerterstva i to iz Zumberačke brigade u tri ture 13 dezertera, 
a iz Seljine u dva navrata 25 dezertera i to iz jednog bataljona, 

5 Štab Zuberačke brigade je izmenjen zbog stradanja 1. bataljona 
1. februara 1945. u s. D. Kupčini, kao i zbog nekih drugih slabosti (vidi 
tom IX, knj. 8, dok. br. 102 i 133; Arhiv VII, film 48/708—710). 

6 To jest: Okružnog komiteta KPH za Pokuplje. 



dok iz cele Seljine brigade u ovom mjesecu dezertiralo je ukup-
no 40. Iz Karlovačke bilo je samo tri slučaja. Ovi slučajevi 
dezerterstva nisu bili za vri jeme borbi koje smo vodili, nego 
nakon kraćeg vremena poslije, što se očito vidi da je po srijedi 
rad neprijateljskih elemenata. Međutim to partijska organiza-
cija ne vidi, niti se bakće sa tim slučajevima. Divizijski komitet 
pretresao je to pitanje i kao naročiti zadatak uzeli smo si pitanje 
budnosti naše parti jske organizacije. Slučaj dezerterstva u I, 
bataljonu Seljine brigade: mi smo došli do zaključka da je jedan 
od uzročnika komandant bataljona . . . koji se neodgovorno od-
nosi prema zadacima pretpostavljenog mu štaba, a ujedno, pod 
ut jecajem oca, mačekovski je raspoložen. Isti je zajašio na svoj 
štab, koji je potpao pod njegov ut jecaj i ništa to ne vidi. Ista 
stvar data je i OZN-i na znanje, a mi ćemo u najskorije vrijeme 
donesti svoju odluku u vezi komandanta. Ovi borci što su dezer-
tirali, 15 ih je otišlo ravno neprijatelju. Slučaj u Zumberačkoj, 
ovih 13 što je dezertiralo, većinom su stariji ljudi, svi iz Draga-
nića, koji su prisilno mobilizirani, a ujedno sa te strane imamo 
jaku neprijateljsku propagandu baš u vezi posljednjeg stanja 
situacije u Zumberku. Iz tih krajeva žene dolaze u jedinice i 
odvlače l jude za sobom. Nekoje govore: »ako neće ići da će ga 
ubiti«. Neprijateljska propaganda stvarno je jaka, dok mi ne 
možemo da opravdamo naš politički nerad, koji je isto jedan 
od tih uzroka. 

Kulturno-prosvjetni politički rad, on se pomalo razvija. 
Poslednja tema o bratstvu i jedinstvu naroda Jugoslavije prora-
đena je, kao i mnogi članci iz »Naprijeda«. Međutim politički 
rad dosta se šablonizirao po pojedinim temama, rukovodioci 
kod predavanja dosta su kruti i ne postiže se u dovoljnoj mjeri 
diskusija od strane boraca. Sa tim pitanjem se bavimo i tražimo 
načina za svestraniji rad, za koji će vladati bolji interes i disku-
sija. Kulturno-prosvjetni odbori rade, a naročito čitalačke gru-
pe. Brigadne i bataljonske škole za nepismene, kojih imademo 
250, isto tako. Interes za savlađivanje nepismenosti je postignut. 
Imademo jedan dobar dio drugova koji su naučili čitati i pisati 
po 20 slova. Pjevački horovi i diletantske grupe razvijaju se u 
svim našim jedinicama, priredbe se daju redovno gdje god stig-
nemo, kao i usmene novine, na koje dolazi narod. I sa tim na-
činom održavamo vezu sa narodom. Naročito uspjele priredbe 
imali smo dok smo se nalazili na sisačkom sektoru u Gredi, 
Dužicama, Lekeniku i Peščenici. Na dan proslave godišnjice 
Crvene armije održali smo proslave u svim tim selima, dok 
Seljina i Zumberačka održale su na sektoru Pisarovina. Inače 
veza sa narodom održava se preko organizacija gdje se nalazimo. 
Naše griješke prema pozadini do sada nismo mogli uočiti, nego 
jedino je bio slučaj grub nastup jednog našeg komesara ba-



taljona prema jednoj okićanskoj porodici, koju je napao da im 
je sin dezerter i da je odnesao puškomitraljez. Međutim isti je 
drug poginuo kao borac NOV i seljani su ga našli mrtvoga i ta j 
slučaj je slabo odjeknuo u tom kraju. Komesara smo pozvali 
na odgovornost i kaznili parti jskim ukorom. Prilikom našeg po-
sljednjeg napada na Odru,1 prolazeći kroz sela Guci, Lukavac, 
Gornja Lomnica, narod nas je oduševljeno dočekivao. Kad smo 
se vraćali sa zarobljenicima kroz Lukavac, žene su se listom di-
gle i mlatile ustaše, govoreći: »samo ih nemojte pustiti, pomla-
tite pljačkašku bandu.« Odličan narod. 

Partijski teoretski rad je dosta slab. Temu prošlu o parti j i 
još nismo savladali i dali smo si rok do 15. ov. mj. Poteškoće 
su: nedovoljno materijala, jako niski stepen teoretskog znanja 
našeg članstva. Drugovi koji su nam došli sa kursa pokazuju 
mnogo više volje za teoretski rad, kao i za uzdizanje drugih. 
Teoretski rad u štabovima isto je započeo. Imali smo temu na-
cionalno pitanje. Uglavnom jedan je održao referat, pa se dis-
kutovalo, koliko smo uspjeli da savladamo to je drugo pitanje. 

SKOJ org. je dosta dobra, u borbenosti, disciplini i na svim 
poljima rada. Jedino su to svi mladi članovi. Nekog plana u 
teoretskoj izgradnji SKOJ org. nemamo. Pomoć part i je SKOJ-u 
isto nije u dovoljnoj mjeri. Jedino što pom. kom. brig. prisu-
stvuju brig. kom. SKOJ-a, a ponegdje i bat. aktivima. Sektaški 
stav prema SKOJ org. dosta velik, u vezi primanja. Za sada org. 
SKOJ-a broji oko 500, u rashodu preko 100, dok neobuhvaćenih 
ima 650. SKOJ org. proširićemo. Organizacioni izvještaj poslan 
8. II. o.g.8 Pr imjedbe na izvještaj ne bi bile loše 

SMRT FAŠIZMU — SLOBODA NARODU! 

Drugarski pozdrav 
Dušan Livada 

7 U s. Odri (kod Siska), 25 26. februara 1945, posle sedmočasovne 
borbe, Udarna brigada»Franjo Ogulinac Seljo« slomila je otpor delova 6. 
bataljona 20. ustaške brigade (vidi Arhiv VII, reg. br. 1/18-2 k. 119/6, 
reg. br. 13-2 i 19-2, k. 1225). 

8 Redakcija nije pronašla taj dokumenat. 



BR. 6 

IZVEŠTAJ SEKRETARA DIVIZIJSKOG KOMITETA KPJ 48. 
DIVIZIJE 15. UDARNOG KORPUSA JA OD 1. MARTA 1945. 
CENTRALNOM KOMITETU KPJ O RADU PARTIJSKE OR-

GANIZACIJE U DIVIZIJI1 

DIVIZIJSKI KOMITET 48. N. O. DIVIZIJE 

CENTRALNOM KOMITETU KOMUNISTIČKE PARTIJE 
J U G O S L A V I J E 

Predmet 
Izveštaj o stanju i radu 
partijske organizacije 

S O C I J A L N I S A S T A V 

, P r 0 i Rad-
č l a n o " nika va 

Inte-
lek. 

Selja-
ka 

Kan-
didata 

Skoje-
vaca 

I BRIGADA 217 93 23 101 51 280 

559 II BRIGADA 281 65 6 210 59 

280 

559 

XIV BRIGADA 220 63 25 132 48 215 

JEDINICE OKO ŠTABA DIV. 54 20 23 11 — 139 

S V E G A 772 241 77 454 158 1193 

S obzirom da parti jska organizacija ove divizije je mlada, 
sastavljena od mase članstva koje po svome znanju i iskustvu 
ne može da odgovori dužnostima člana partije, koji nijesu pre-
čistili sa onim najosnovnijim pojmovima o partiji, part i ja se nije 
osećala kao rukovodilac u jedinici. 

Sam rukovodeći kadar, bez nekog iskustva i znanja, bio 
je nesposoban da uspešno rukovodi organizaciju i da sredi stanje 
u samoj parti j i i da part i ju podigne i učvrsti. U partiji je vladao 
haos i organizaciona zbrka, disciplina nije postojala, ni kod 
rukovodioca, a kamo li kod običnih članova, čak šta više izvesni 
rukovodioci bili su nosioci nediscipline. Parti jski sastanci se nisu 
održavali, a ukoliko su održavani, sasvim rijetko i to bez ika-
kvog plana i sadržaja. Neodržavanje partijskih sastanaka je bilo 

1 Original (pisan na mašini , ćirilicom) u Arhivu IRPJ, reg. br. 38, 
fond CK KPJ. 



ne iz razloga što nijesu hteli, nego što nisu znali. Jednom riječju 
živelo se nepartijskim životom. Pomoći i kontrole nije bilo i to 
je pojačavalo nesređenost u partiji . Sem toga, u partiji se nalazi 
veliki dio članstva koji je od skoro i koji je neprovjeren kroz 
borbu. Usled niskog teoretskog i političkog nivoa većina član-
stva, koje nije upoznato sa onim najosnovnijim, kojemu nije 
jasna linija naše partije, koji ne znaju šta je to part i ja i kakve 
se obaveze imaju prema njoj, a sve to je pojačano sa ulaskom 
u partiju jednog dijela koji je došao iz zatvora, koji je nešto 
učio, ali to što je naučio nakaradnó je shvatio, tako da su isti 
unijeli izvesna nakaradna gledišta o partiji . Zbog svega ovoga 
rukovodioci i članovi part i je nijesu imali tačan kri ter i jum o 
tome ko može biti član parti je i kada su dobili direktivu, da 
partiju treba omasoviti, počeli su sreda da primaju u partiju, 
bez neke predhodne pripreme za to i bez nekog dužeg provera-
vanja ljudi. U parti ju je primao svako na svoju ruku. Dešavalo 
se, da se za parti jske rukovodioce određuju i nepartijci (slučaj 
pomoćnika komesara inženjerskog bataljona, koji je bio nepar-
tijac) a česta je pojava bila, da na partijskim sastancima do-
laze i nepartijci, zašto četni sekretari nijesu znali ko je parti-
jac, a ko nepartijac (slučaj izviđačke čete divizije, gde sekretar 
je izveštavao da ima sedam članova partije, a u stvari je član 
parti je bio komesar i on, dok su ostali bili nečlanovi). Ovo je 
razvodnilo i onako slabu parti jsku organizaciju, tako da nije bila 
kadra, da svari masu novog članstva, koje je bilo potpuno neuko. 
Koristeći slabost parti jske organizacije u parti ju se uvukao je-
dan broj sumnjivih i štetnih elemenata. 

Iz svega ovoga može se izvesti zaključak, da part i je kao 
organizovane cjeline nije ni postajalo, nego i ukoliko se nešto 
radilo, to je dolazilo od pojedinaca, svjesnijih partijaca, koji su 
radili ne kao članovi organizacije, nego kao jedinke na vlastitu 
inicijativu. To isto važi i za skojevsku organizaciju koja je isto 
tako bila slaba, kao i partijska organizacija. 

Jasno da ovakvo stanje part i je moralo se je odraziti na 
samu jedinicu, na njen rad i stanje. Ne može se reći da se nije 
radilo ali ta j rad bio je skroz neorganizovan i neplanski. Ukoliko 
se je radilo, najviše se je radilo na vojničkom polju i to na 
inicijativu samih štabova. Dočim o nekom političkom ili ma ko-
jem drugom radu nije bilo govora, sem ako se s vrijemena na 
vrijeme pročitao neki članak iz novina, ili se nevezano govorilo 
0 pojedinim događajima. 

Formiranjem divizijskog komiteta, koji po svome sastavu 
nije u potpunosti dorastao, da bi mogao odgovoriti dužnosti koja 
mu je namijenjena, donekle su se stvari izmijenile. Kao glavni 
1 osnovni zadatak divizijski komitet je postavio: 



1) Oformljenje i učvršćenje parti jske organizacije, t.j. sre-
đivanje stanja u partiji. 

2) Reorganizovanoj parti jskoj organizaciji postaviti za 
zadatak sređivanje stanja u diviziji, s time što će se odpočeti sa 
planskim političkim, vojničkim, kulturno-prosvetnim radom, 
kao i rešavanje svih problema koji se odnose na sređivanje tog 
stanja. 

U tom cilju divizijski komitet pristupio je izvjesnim me-
rama, koje su imale za zadatak sređivanje stanja u partiji i uno-
šenje reda i discipline. Preduzete su mjere reorganizacije i 
oformljenja partijskih jedinica po četama i u bataljonima, kao 
i upoznavanje parti jaca sa dužnostima. Prvo su održani sastanci 
po brigadama sa partijskim rukovodiocima u brigadi, na kojima 
su upoznati za njihovim zadacima, a kasnije su održana saveto-
vanja po brigadama sa čitavim članstvom, sa sledećim refera-
tima: 

1) O političkoj situaciji 
2) Organizacioni principi part i je i 
3) Izveštaj sa diskusijom i zadatci. 
U prvoj brigadi nije održano to savetovanje, zbog karan-

tina u kome se je nalazila brigada, isto tako su preduzete mjere 
stalne kontrole i pomoći, naročito sekretarima četnih ćelija. 
Divizijski komitet je stao na gledište da ograniči prijem novih 
članova, a da glavno težište rada baci na teoretskom i političkom 
izdizanju postojećeg kadra, kako bi na ta j način parti ju osposo-
bio, da može da primi nove l jude koji to zaslužuju. No mi smo 
stali na gledište, da to ne smije važiti za one koji su potpuno 
provjereni, a čiji ulazak neće ići na štetu parti je kao cjeline. 

Preduzimanje mjera: reorganizacija partije, organizaciono 
pravilno postavljanje, održavanje redovnih sastanaka bataljon-
skih biroa i članova ćelija, kao i česta održavanja širih sastanaka 
u okviru bataljona, mjere koje su poduzete u pogledu čišćenja 
part i je od svega onoga što je nezdravo i oportunističko, t.j. is-
kl jučenjem iz part i je jednog broja (njih oko desetak) zbog neiz-
vršenja zadataka koje je pred nj im postavila parti ja i zbog neko-
munističkog držanja u moralnom pogledu, sve je to donekle 
razdrmalo našu partijsku organizaciju, probudilo život u njoj, 
pojačalo disciplinu i osjećaj odgovornosti kao i interesovanje i 
želju za radom i uzdizanjem. Partijski sastanci se održavaju 
redovno i na nj ima se daju svakom partijcu konkretni zadatci. 
Tako da part i ja sve više se počinje osećati u jedinici. Zaista to 
se vidi najbolje po rešavanju izvesnih problema, koji su se po-
javili u našim jedinicama, a gde je parti ja za rešavanje istih 
mobilisala čitavo svoje članstvo i time omogućila da se ta j pro-
blem uspješnije riješi (slučaj pojave pjegavca u našim jedini-



čama, zbog čega je čitava part i jska organizacija mobilisana za 
borbu protiv š i renja i zahval ju jući tome uspjeli smo da ga lo-
kalizujemo). 

Isto tako poduzete su mje re za teoretsko podizanje našeg 
part i jskoe članstva. Izrađen je jedan plan po kojem radimo. 
Sastanci se održavaju redovno. No glavna smetnja za to je 
pomanjkan je mater i ja la . Da bi još više postigli na teoretskom 
uzdizanju riješili smo da održimo kurs. Ali i pored svega toga 
još uvijek nismo uspeli da sredimo potpuno s tanje u našoj par -
t i jskoj organizaciji. Par t i j a se ne oseća kao potpuni rukovodioc 
i ne de js tvu je u svakom pogledu kao cjelina. Par t i jski rukovo-
dioci su mladi i neiskusni da mogu uspešno i pravilno da ruko-
vode jedinicama. Bataljonski biroi još uvijek su nesposobni da 
sami rukovode, a i sami rukovodioci u brigadama nijesu toliko 
uzdignuti i nemaju toliko iskustva, da bi mogli da potpuno sa-
mostalno rukovode. No sa stalnom Domoći i kontrolom moći će 
od n j ih da se stvore dobri rukovodioci. 

Rad skojevske organizacije još uvi jek je nezadovoljavajući. 
Skojevski rukovodioci su dosta slabi, kako brigadni tako i bata-
ljonski, a o četnim i da ne govorimo. Slabost skojevske organi-
zacije u prvom redu potiče iz slabe, tako reći nikakve pomoći, 
koju je par t i ja pružala SKOJ-u . Tek sada se u tom pogledu 
nešto postiže. Pred part i jom, a naročito pred par t i jskim rukovo-
diocima postavljen je zadatak, da pruža ju stalnu pomoć SKOJ-
-evskoj organizaciji, održavajući čvrstu vezu sa SKOJ-evskim 
rukovodiocima i pr isustvujući sastancima SKOJ-a. Sastancima 
SKOJ-evskih rukovodioca, kao i savje tovanj ima koja su održana 
donekle se uspelo, da se SKOJ-evska organizacija probudi i 
zainteresuje za rad. 

U vojničkom radu postavili smo kao glavne zadatke: uzdići 
disciplinu kod boraca i rukovodioca, izdići naš komandni kadar 
i podići n j ihov autoritet , naročito nižih rukovodioca, i obuka 
boraca. Izrađen je plan po kome se radi, u tom pogledu nešto 
je postignuto. Disciplina je ojačala, a naročito spoljna, mada još 
ni je onakva kakva bi trebalo da bude. Sto se tiče obuke i tu se 
takođe postiglo prilično, bar ono najosnovnije . Administraci ja po 
štabovima brigada i u diviziji dosta je uređena, dok po štabovima 
batal jona i naniže još uv jek je slaba. Sam vojnički kadar je 
mlad i neiskusan i teško može da odgovori svojoj dužnosti, a 
naročito niži kadar. 

Isto tako u političkom pogledu počeo se je odvijat i rad 
pravilno i planski, ali glavna smetn ja za pravilno odvi janje 
političkog rada jeste poman jkan je kadra koji bi bio kadar da 
prenosi p redavanja na borce. Politički kadar je slab počev od ko-
mesara brigade pa nadalje, a naročito četni rukovodioci, koji ni-
jesu u s tanju, da održe jedno najobični je predavanje . U politič-



kom radu se oslanjamo na bataljonske rukovodioce i na propa-
gandna odeljenja, koja najviše koristimo za politički rad. Sve 
teme koje se drže borcima predhodno se prorade sa rukovodio-
cima, a ovi to prenose na borce. Politički nivo boraca je na na j -
nižem stupnju, a sam rad otežava velika nepismenost, koja 
vlada u jedinicama tako da nepismenih ima preko 60%. Borci 
nijesu upoznati ni sa onim najosnovnijim (primera radi: na 
pitanje ko je Tito? — odgovaraju »pa naš je Tito«, »pa drug 
je Tito« »pa Tito je Staljin«), Rad i uticaj neprijatelja sve je 
slabiji i svodi se uglavnom na to, da stvori nezadovoljstvo po 
pitanju hrane, odeće i obuće. Ono nepoverenje prema Srbima 
sve više iščezava, jer i sami borci u dodiru sa stanovništvom 
videli su, da je laž sve ono što su im oni pričali u tom pogledu. 
Naročito je lijep utisak na borce ostavio prijem druge brigade 
na frontu u Mačvi, gde ih je narod dobro primio. 

U kulturno-prosvetnom radu glavno težište je bačeno na 
suzbijanje nepismenosti i u tom pogledu je prilično postignuto. 
Rad kulturno-prosvetnih odbora, kao i propagandnih odeljenja 
i nije se osećao, ali sa dolaskom novog šefa u diviziji, kao i sa 
sve većim angažovanjem part i je pošlo se naprijed i ostvarena 
potpuna saradnja između komesara i propagandnih odeljenja, 
koja nije postojala u početku. Isto tako poklanja se pažnja i os-
talim sektorima kulturno-prosvetnog rada. 

Sanitet, intendanture i ostale pomoćne službe sve se više, 
sređuju. Održani su sastanci sa njima, na kojima im je ukazano 
na slabosti i propuste, kao i postavljeni su pred njima zadatci. 

U svemu je napravljen prelom i sa upornim i pravilnim 
radom moći će od njih da se stvore čvrste i borbene jedinice, 
koje će kao takve biti kadre da izvršavaju zadatke. A taj zadatak 
će se najbolje riješiti kroz partiju, koju treba dići na stepen 
istinskog rukovodioca. Taj će se zadatak moći postići utoliko 
lakše što je to zdrav elemenat, koji se da brzo prevaspitati i 
koji je sam po sebi dosta disciplinovan. 

Sa drugarskim pozdravom 

SMRT FAŠIZMU — SLOBODA NARODU! 

1. III. 1945. Za divizijski komitet, 
sekretar, Radović Ratko 

3 Zbornik, tom IX, knj. 9 33 

BR. 10 

PISMO POLITIČKOG KOMESARA 7. UDARNE DIVIZIJE JA 
OD 1. MARTA 1945. SVIM POLITIČKIM KOMESARIMA I DE-
LEGATIMA POTCINJENIH JEDINICA O DUŽNOSTIMA I 

RADU POLITIČKIH KOMESARA1 

KOMESARIMA III. BRIGADE 

Dragi drugovi! 

U nedostatku vremena, da se s vama rastanem uz priprem-
ljen sastanak,2 u svrhu potrebe koju nužno osećam, ja vam pi-
šem. — Rat još uvijek traje. — On za sobom ostavlja trag bilo 
na mrtvim stvarima ili na ljudima, na narodu za koji se borimo. 
— Tolikog moralnog prava i osnove ne osjećam, pa da bi se 
s vama i ostalim drugovima iz štaba rastao uz neko slavlje, čak 
kad bi ono bilo priređeno u skladu sa opštom situacijom. — Da-
nas je vrijeme, kada se mora raditi i raditi. — U svrhu izvjesnog 
savjeta, ja vam pišem i mislim, da će upravo ovo biti najbolj i 
prilog s moje strane za rastanak s vama, kao sa najbližim sara-
dnicima. — Dakle, to sam htio u vezi našeg rastanka. — 

Prvo. — Primajući vaše izvještaje bila je želja gotovo 
svakog od vas, da vam na nj ih dadem primjedbe. — To ste mi 
redovno i napominjali. — Moje je mišl jenje da se za podnošenje 
izvještaja ne može dati jedan šablon. — Može se dati forma za 
jedan određeni period u vezi sa problemima toga vremena, ali 
držeći u vidu inicijativu kao osnov karakteristike u radu svakog 
čovjeka, komesara posebno, ja sam to izbjegavao. — Po toj 
stvari sada vam želim nešto općenito reći, — jer to kao potreba 
iz stvari i izlazi. 

Politički izjveštaj, koji je svojom sadržinom gotovo cio 
politički, mora davati utisak, da li ste ili ne u toku političkog 
zbivanja. — Prema tome, kada izvještaj podnosite, nije potrebno 
davati komentare na događaje i to onome, kome ga podnosite. 
— Naprotiv, nužno je da izvjestite, kako ste vi u ovoj ili onoj 
situaciji postavili jedan problem na liniji naše borbe, kako ste 
ga riješili i kakav je on učinak ostavio. — To se u izvještaju sve 

1 Prepis originala (pisan na mašini, latinicom) u Arhivu VII, reg. 
br. 3/16, k. 818. 

2 Naredbom Glavnog štaba NOV i PO Hrvatske od 24. februara 
1945. Uroš Krunić je postavljen za zamenika komandanta 4. udarnog 
korpusa NOVJ. Istom naredbom je za vršioca dužnosti političkog ko-
mesara 7. udarne divizije postavljen Milan Knežević, dotadašnji poli-
tički komesar 3. brigade 7. udarne divizije (vidi Arhiv VII, reg. br. 
5-2, k. 436). 



skupa dade obuhvatiti u najkraćoj svojoj formi. — Momentano 
tu kratkoću, konkretno kod nas, traži samo jedan faktor, nedo-
statak papira, naravno pored ostalih. — Dakle, u izvještaju na 
prvom mjestu mi se moramo dotaći situacije u svijetu, jer kroz 
njenu prizmu problemi se i dalje razrađuju. — 

Na primjer, šta je momentano problem u vašoj jedinici? — 
U našoj diviziji danas nije naročito pitanje u organizacionom 
smislu, bilo u političkom ili u vojničkom radu. — Organizacija 
gotovo ista postoji u svim jedinicama. — Sta je, dakle, potrebno 
dati u izvještaju političkog komesara? — Mislim da je nužno u 
vezi sa situacijom (perspektiva je sjajna) izložiti, kako i na koji 
način vi s vašim štabom riješavate uzdizanje i učvršćivanje vaše 
jedinice i dalje je potrebno, da iznesete svoje predloge, mišljenje 
štaba kao cjeline, što je svakako samo tako najzrelije, u pogledu 
novog načina rada, u cilju naše k ra jn je želje da stvorimo vojsku. 
— Po ovome mislim da je općenito dovoljno, jer sam općenitost 
i želio podvući u podnošenju izvještaja.— 

Drugo. — Mislim da je komesarska dužnost teška, odgovor-
na, ali zato i lijepa. — Ona je toliko široka, da u njoj nije lako 
pokazati brzinu snalaženja, pogotovo kada se na toj dužnosti 
nalazi drug-seljak, čovjek koji ranije nije imao priliku jednako 
našim komandantima, pa da nauči politički gledati i stvari 
rešavati. — Dobri komandanti to razumjevaju. — Oni zato neće 
nikad da koriste svoje preimućstvo u pravima komande i okol-
nosti što im je lakše, te da time komesare dovode u inače težak 
položaj. — Ima slučajeva, gdje u štabu komandant ne shvata 
organizaciju štaba u našoj vojsci. Oni doduše na oko poštuju 
to sve, ali bez istinske veze, u takvom štabu nema jedinstva 
akcije. — Mislim da ćete me u tome shvatiti. — Nema dobre 
jedinice bez dobrog štaba, u kome je svakom članu jasno što 
je komandant, šta radi komesar i ostali članovi, u neprekidnosti 
akcije, bilo na vježbi ili u samoj borbi.— 

Treće. — Ja sad idem na dužnost izričito vojničke naravi. 
— Svojim komesarskim iskustvom, ja ću na novoj dužnosti ko-
mesarsku instituciju u našoj vojsci svagdje pomagati. — Poma-
gat ću je sve dok ona kao potrebna mjera narodne sigurnosti 
u našoj mladoj vojsci bude postojala. — Na rastanku sa kome-
sarskom dužnosti, meni je najžali je što ovoga momenta gubim 
silna prava komesara u našoj vojsci.— Samim tim u ideji ko-
mesarske institucije, isključivo kao oficir, gubim onu blizinu 
s narodom, koju komesar mora više posjedovati od komanda-
nata.— Ja ću nastojati da budem narodni oficir, to sam težio 
da u saradnji s vama razvij em kod naših rukovodioca i već sa-
mim tim pomagat ću vas i dalje u vašoj velikoj dužnosti stva-
ran ja čvrste veze između oficira i ostalih potčinjenih, sve do obi-
čnog vojnika, u s tvaranju veze s narodom, što ne smijemo nikad, 

kao narodni borci, ni za momenat zaboraviti u njegovim pat-
njama. — Vaša je velika odgovornost. — Vi morate najbol je 
poznati ljude. — Uzdižite l jude na odgovorne dužnosti, drugove 
koji to zaslužuju, bez obzira na narodnost i po ocjeni ostalih 
odgovornih i samih okolnosti. — Samim tim riješavat će se i 
najvažniji problemi komesara, kao pretstavnika narodnih inte-
resa u našoj vojsci.— 

SMRT FAŠIZMU — SLOBODA NARODU! 

Politkomesar, potpukovnik: 
Uroš Krunić v.r 

P O L I T K O M E S A R 
III. UDARNE BRIGADE VII. UD. DIVIZIJE NOV 

J U G O S L A V I J E 
Dne 1. III. 1945 godine. 

KOMESARIMA PRATEĆE CETE. 

Dostavlja vam se prednje, s tim da napred navedeno pro-
čitate pred svim komesarima i delegatima. 

SMRT FAŠIZMU — SLOBODA NARODU! 

Politkomesar: 
M. P. Ljubo Kljaić 



BR. 8 

MESECNI IZVEŠTAJ POLITIČKOG KOMESARA 11. UDAR-
NE BRIGADE OD 1. MARTA 1945. POLITIČKOM KOMESARU 
29. UDARNE DIVIZIJE JA O POLITIČKOM I KULTURNO-

-PROSVETNOM RADU1 

POLITIČKI KOMESAR 
11. HERC. UD. BRIG. NOV 

JUGOSLAVIJE 
1. III 1945 god 415h 

Spiljani 

POLITIČKOM KOMESARU XXIX UDARNE DIVIZIJE NOV 
JUGOSLAVIJE.— 

Dostavljam Vam izvještaj o stanju i radu ove brigade za mjesec 
februar 1945. g. 

U ovom mjesecu naša brigada bila je uglavnom na terenu 
sreza konjičkog sa zadatkom razbijanja tamošnje milicije i 
stalnog napadanja na švapske kolone, koje se povlače.2 Pored 
ovog čisto vojničkog zadatka kao glavni postavilo se: vršenje 
mobilizacije. Ove vojničke zadatke brigada je ispunila dosta 
dobro, iako je imala priličan broj mrtvih i ranjenih. Sto se tiče 
mobilizacije ne može se tvrditi da je uspjela u onoj mjer i u 
kojoj se očekivalo, premda je mobilisala oko 140 boraca. Glavni 
razlozi jesu špekulantski stav prema borbi koji je kod njih od-
gajan i podržavan od 1941. g. pa do danas. Takođe kod njih 
postoji nezdrava vezanost za teren. Cim se krene sa njihova te-
rena, odmah nastaje dezerterstvo. Ovaj muslimanski živalj ima 
iste osobine kao i srpski živalj iz Zagorja. Ovako izmiješani sa 
istim manama i istim pogrešnim pogledima stvaraju ogromne 
teškoće za pravilan rad i za likvidaciju dezerterstva. 

Glavni problemi koji su se pojavljivali u toku ovog mje-
seca jesu: dezerterstvo (iako ne u velikoj mjeri) boraca sa terena 
Kalinovika, zatim likvidiranje pljačke, koja se pojavljivala pri-
likom zarobljavanja plijena od neprijatelja, a dešavali su se 
slučajevi da se kradu stvari od seljaka. Takođe bilo je i nepra-

1 Kopija originala (pisana na mašini, latinicom) u Arhivu VII, reg. 
br. 21/5, k. 1150 II. 

1 Po naređenju Štaba 29. udarne divizije, 11. hercegovačka brigada 
bila je orijentisana prema Konjicu sa zadatkom da dejstvuje na komu-
nikaciji Mostar — Sarajevo i sprečava povlačenje nemačkih i drugih 
neprijateljskih snaga od Mostara (vidi Arhiv VII, reg. br. 6/1, 21/6, 24/2, 
27/2 i 34-2, k. 1146-11 i reg. br. 3/1, 4/1, k. 395). 



vilnih odnosa koji su škodili razvij ani u dobrog drugarstva, a koji 
su se često puta razvili u slabe odnose između drugova raznih 
vjera. 

POLITIČKI SEKTOR: 
Dolaskom novog ljudstva iz raznih sredina i raznih 

neprijateljskih redova prinuđava nas da prorađujemo i 
onaj materi jal koji je više puta preden sa starijim bor-
cima, a sve u cilju upoznavanja novih boraca sa istori jatom 
i problematikom naše borbe, jer isti o našoj borbi ne znaju 
ništa ili znaju onako kako nas je prikazivala neprijateljska 
propaganda. Pored ovoga nastavili smo sa proradom onoga 
materijala koji se odnosi na izjavu kralja Petra. 

Govor druga Tita na mitingu žena Srbije proradili 
su svi bataljoni. Težilo se da se u tom govoru uoče stvari 
koje ga karakterišu. U tom pogledu komesari bataljona 
upoznali su se sa Vašim pismom,3 koje ste uputili povodom 
Maršalovog govora. 

Članak druga Stefana Mitrovića: »Današnji zadaci 
političkih radnika u našoj vojsci«,4 proradili su svi politički 
rukovodioci i u vezi njega postavili konkretne zadatke. 

Pored ovoga po bataljonima prorađivan je razni ma-
terijal iz listova: »Borba«, »Politika«, »Sloboda«, »Pobje-
da«, itd. Gledalo se da se izaberu članci koji su najvažniji , 
a za koje borci imaju dovoljno interesa ili na kojima se 
može pobuditi njihov interes. 

Da bi najvažnije stvari borci bolje shvatili i upamtili 
težilo se da se vrši kontrola znanja, što se pokazalo kao 
efikasno. 

Uglavnom rad se odvijao po četama i vodovima, a sa 
cijelim bataljonima nije bilo ili je bilo vrlo malo uslova 
za rad. 

Dan Crvene armije proslavljen je po bataljonima i to 
samo sa jednim dijelom ljudstva i to onim koje je bilo 
slobodno. Pr i je podne vršena je smotra, zatim govoreno o 
Crvenoj armiji ističući teret koji je ona snosila i koji još 
uvijek snosi u ovome ratu i koja zbog toga nije samo armija 
sovjetskih naroda, nego armija svih porobljenih i ugnje-
tenih naroda. Takođe se prikazalo stvaranje Crvene armije 
3 Odnosi se na zadatke koje je politički komesar 29. udarne divi-

zije postavio u svom pismu od 17. januara 1945. političkim komesarima 
potčinjenih brigada povodom izjave kralja Petra od 11. januara 1945. u 
vezi sporazuma Tito — Subašić od 2. novembra 1944. i govora Josipa 
ßroza Tita na antifašističkom mitingu žena Srbije od 29. januara 1945 
(vidi tom IX, knj. 8, dok. br. 53). 

4 Članak je objavljen u listu »Borba« od 30. januara 1945. godine. 



koja se iskivala u herojskoj borbi, u velikoj proleterskoj 
revoluciji, zatim u odbrani tekovina revolucije kako od 
neprijatelja spolja, tako i iznutra. Takođe je govoreno o 
stvaranju naše vojske koja se iskivala poput Crvene armije 
— u junačkim borbama za slobodu i nezavisnost svog na-
roda. Poslije toga podijeljena su odlikovanja. Uveče toga 
dana date su priredbe po svim bataljonima. 

KULTURNO PROSVJETNI RAD: 

U pogledu kulturno-prosvjetnog rada u toku ovog 
mjeseca pošlo se naprijed. Svi bataljoni izdali su svoje ba-
taljonske listove. Ovi listovi su prilično siromašni, jer 
učestvuje u pisanju mali broj boraca. 

Svaki bataljon dao je po 2—3 skromne priredbe. 
Dolaskom novog ljudstva broj nepismenih se naglo 

povećao te je potrebno u tome pogledu mnogo rada. Po 
bataljonima organizuju se tečajevi na koje obavezno do-
laze svi koji ne znaju pisati. 

Naredbu Vrhovnog štaba o organizaciji propagandnog 
i kulturno-prosvjetnog rada u Narodno-oslobodilačkoj voj-
sci Jugoslavije5 proradili smo sa svima političkim kome-
sarima bataljona. 

Našu tehniku proširili smo uzimajući u nju više dru-
gova, određujući drugove koji će odgovarati po pojedinim 
sekcijama i to: za štampu, za analfabetske tečajeve, za 
umjetničku djelatnost i za opšte obrazovanje. 

SANITETSKA SLUŽBA 

U ovom mjesecu imali smo oko 29 ranjenih i 16 bo-
lesnih. Bio je jedan slučaj tifusa i 2 paratifusa. Zbog rđavog 
vremena dugo bolnica nije bila sa brigadom, te smo orga-
nizovali previjalište. 

Ovog mjeseca završen je bolnički kurs, koji su posje-
ćivali 14 drugova i drugarica. Kurs se održavao po planu 
štaba divizije. 

Red i čistoća, kao i rad osoblja u bolnici je dobar, 
izuzetak čini italijanski ljekar, koga smo redovno dobili. 

Rad referenta saniteta zadovoljava i oni održavaju 
sastanke redovno sa bolničarima. Predavanje i evakuacija 
ranjenika u ovim borbama bilo je dobro. 

5 Reč je o Naredbi od 13. decembra 1944 (vidi II tom, Bilten 46-47, 
str. 559). 



SLU2BA SNABDIJEVANJA: 

Ishrana vojske uglavnom vrši se rekvizicijom, a u 
poslednje vri jeme preko odbora, koji su se tek počeli for-
mirati. Bilo je izvjesnih grešaka kod intendanata prilikom 
rekvizicije, a većinom usled neobaveštenosti. Ni u toku 
ovog mjeseca nismo se pridržavali strogo tablice, iz istih 
razloga, koje sam u prošlom izvještaju6 naveo. Intendanti 
vode knjige propisno. 

ODNOS PREMA NARODU: 

U toku ovoga mjeseca dogodile su se dvije-tri krađe 
novca i nakita. Pored energične istrage nije se moglo usta-
noviti ko to čini. Za ove krađe saznali smo preko seljaka. 
Dolazimo do zaključka da je to neki borac, koji krade iz 
prostog razloga da bi krnjio ugled naše vojske. Preduzete 
su sve mjere da se borci što bolje kontrolišu i da im se ne 
dozvoli zalazak u kuće u kojima nisu smješteni. 

MORAL I BORBENOST: 

U poslednjim borbama likvidirajući neprijateljske 
bunkere poginulo je više boraca, što se kod izvjesnih bo-
raca rđavo odrazilo, dok se to ne može reći za bataljone 
kao cjelinu. Sve novo ljudstvo je slabe borbenosti. 

DISCIPLINA: 

Kod starijih boraca, kao i rukovodioca, disciplina se 
prilično pojačala. Novi borci koii dolaze ili od kuća ili iz 
milicije ne znaju za disciplinu i zato se preduzelo sve da 
se kod njih otklone donešene mane i da se uzdigne disci-
plina. 

Zbog raznoraznih grešaka kako prilikom akcija, tako 
i u kantonmanu, kako kod boraca, tako i kod rukovodioca 
održali smo savjetovanje štabova bataljona, gdje smo pre-
tresli s tanje po bataljonima, kao i akcije i donijeli potrebne 
zaključke da bi se to otklonilo. 

SMRT FAŠIZMU — SLOBODA NARODU! 

Politički komesar, major7 

P. S. 
Dostavljam Vam po jedan primerak bataljonskih 

listova. 
6 Redakcija nije pronašla taj dokumenat. 
7 Cedomir Mijović 



BR. 9 

MESECNI IZVEŠTAJ REFERENTA ZA PROPAGANDU 31. 
NO DIVIZIJE OD 2. MARTA 1945. PROPAGANDNOM ODSE-
KU 9. KORPUSA JA O KULTURNO-PROSVETNOM RADU1 

S T A B 
XXXI DIVIZIJE IX KORPUSA 

NOV I POJ 
REFERAT ZA PROPAGANDU 
Na položaju, 2. III 45. 

Broj 94-

Predmet: mesečni kulturno-
-prosvetni izveštaj 

STABU IX KORPUSA NOV I POJ 
Propagandni odsek 

Naš rad u proteklom mesecu bio je orijentisan na proslavu 
našeg velikog prethodnika Franca Prešerna.3 Posebno smo poku-
šali na što svečaniji način pripremiti proslavu 27. godišnjice 
Crvene armije.4 Sav naš rad bio je u duhu takmičenja naše 
omladine.5 

Kod štaba naše divizije priredili smo 8. februara o. g. vrlo 
uspelu proslavu Prešerna. Naš pevački hor je za ovu priliku 
pripremio nekoliko njegovih pesama a dobrodošla nam je i bio-
grafija0 koju smo primili od vašeg odseka. Proslava je vrlo dobro 
uspela. Prisustvovali su borci iz jedinica koje pripadaju našoj 
diviziji i nešto civilnog stanovništva. Najvažnijeg zadatka, pro-
slave 27. godišnjice Crvene armije, prihvatili smo se svom briž-

1 Original (pisan na mašini, na slovenačkom) u Arhivu IZDG u 
Ljubljani, f. 251/1. U desnom uglu, iznad naslova, dopisano je olovkom: 
»prop«, a mastilom: »812/4. 3.« »Ad acta«, »konkretnije o K. p. odborih«. 
Primerak kopije poslat političkom komesaru 31. NO divizije takođe se 
nalazi u Arhivu IZDG u Ljubljani, f. 276a/II-6. 

2 Dopisano mastilom. 
3 Vidi dok. br. 1, objašnjenje 2. Povodom tog praznika Propagan-

dni odsek 9. korpusa je 2. februara 1945. izdao posebna uputstva (vidi 
Arhiv IZDG u Ljubljani, f. 250/IV i 292 B/I). 

4 Stab 9. korpusa je 17. februara 1945. poslao Štabu 31. NO divi-
zije uputstva o proslavljanju godišnjice, a ovaj štab je, u vezi s tom 
proslavom, 19. februara 1945. poslao dopis svim potčinjenim jedinicama 
(vidi Arhiv IZDG u Ljubljani, f. 276. II i 250 IV). 

5 Odnosi se na takmičenje pred Drugi kongres Zveze slovenske 
mladine (Saveza slovenačke omladine), koji je započeo 1. decembra 1945. 
(Podrobnije o tome vidi tom IX, knj. 8, dok. br. 71, napomenu 3). 

* Nije pronađena. 



ljivošću. Za tu priliku se sastao kulturno-prosvetni odbor pri 
štabu XXXI divizije, koji smo za tu priliku aktivirali. Sve čla-
nove i šefa odseka privukli smo na saradnju. 

22. februara su po svim okolnim brežuljcima, na kojima 
su se nalazile naše jedinice, zapaljene brojne vatre. Objavljivale 
su širom naše lepe zemlje da ćemo slaviti praznik oslobodioca 
i spasioca čovečanstva. Pucnjevi i detonacije su potresali atmo-
sferu. 

23. februara. Stab divizije sa svim odsecima, bataljonom za 
vezu, udarnom četom i zaštitnim bataljonom, u paradnom mar-
šu, s muzikom na čelu, korača na trg gde će se održati vojna 
parada.7 I civilno stanovništvo žuri onamo. Jedinice se raspo-
ređuju oko pozornice koja je okićena trobojnicama, zvezdom 
i crvenim zastavama. Muzika svira našu himnu. Ponosno se 
podiže zastava nove Jugoslavije na stub. Dostojanstveno odje-
kuje ruska himna koju pevaju naši borci uz pratnju muzike. 
Diže se crvena zastava, zastava koja prati crvenoarmejce 27 
godina u brojnim, krvavim i junačkim borbama. Narod i vojska 
uzvikuju Crvenoj armiji, maršalu Staljinu, maršalu Titu i novoj 
Jugoslaviji. I pioniri se čuju. Zatim drug Bračič8 čita dnevnu 
zapovest IX korpusa.9 Drug major Matejka Pemc10 deli odliko-
vanja sedamnaestorici najhrabri j ih boraca iz naše divizije, dok 
muzika svira venac partizanskih pesama. Komandant nam u 
svom govoru prikazuje razvoj Crvene armije. Muzika svira 
»Hej Slaveni«, narod i vojska pevaju. Razvija se povorka prema 
s. Žiri. Vojska i civilno stanovništvo zajedno slave praznik CA, 
svoj praznik. Pioniri izbacuju parole: »Nećemo kralja, hoćemo 
Tita!«. Lepo je gledati zastave koje vijore iznad redova u maršu. 
Omladinke pevaju partizanske pesme, muzika svira. »Zivela 
Crvena armija, živeo Tito, živeo maršal Staljin, podražavajmo 
Crvenu armiju« . . . 

Posle parade odlaze naši omladinci na strelište, gde će se 
takmičiti u gađanju. Pošto znaju da su crvenoarmejci odlični 
borci i strelci, žele da ih podražavaju. Izišli su na megdan. Naj-
bolji je bio drug Jelovčan Alojzij11 iz bataljona za vezu XXXI 
divizije, koji je imao na 100 metara tri najbolja pogotka. 

Posle podne priredili smo proslavu Crvene armije u lepo 
okićenoj, prepunoj sali. Za tu priliku izradili smo crtež koji 

' Proslava 31. NO divizije održana je u s. Dobračevo. 
R Vladimir Bračič 
9 Dnevna zapovest Štaba 9. korpusa NOVJ od 23. februara 1945. 

nalazi se u Arhivu IZDG u Ljubljani, f. 280 a'V-1. 
10 Evgen Matejka, komandat 31. NO divizije. Narodni heroj. Pogi-

nuo 3. maja 1945. kod Koprive (kod Krmina). Detaljnije o njegovoj 
pogibiji vidi knjigu: Stanko Petelin, »Osvoboditev Slovenskega Primorja«, 
Nova Gorica, CZP »Soča«, 1965, Knjižnica NOV i POS, str. 222. 

11 Kurir Bataljona za vezu. 



predstavlja crvenoarmejce. Povezali smo se s terenskim organi-
zacijama i zajedno slavili ta j praznik. Dirigent drug Smrekar12 

je upravo za ovu priliku komponovao recitaciju »Pozdravljena 
Rdeča armada«,13 koju su pevali naši pevači uz pratnju muzike. 
U toj muzičkoj slici on nam je odlično prikazao nadiranje CA 
u ovom ratu, Tačka je kod civilnog stanovništva izazvala odu-
ševljenje. Govorio je drug komesar Istok,14 koji nam je Crvenu 
armiju postavio za primer. U ime naše vlasti govorio je drug 
Kavčič15 a u ime terenskih organizacija drugarica Martina.18 

S velikim uspehom smo recitovali »Rdeča armada prihaja«, u 
što su bile upletene i muzičke tačke, koje je izvodila naša mu-
zika. Pevali smo »Hej tovariši«, »Vintovačka«, »Od Urala do 
Triglava«, »Jutri gremo v napad«, a drugarice »Bilećanku«. 
Drugovi Jan i Zvonko17 su u kozačkim odelima, uz pratnju har-
monike, prikazali ruski ples. Morali su ga više puta ponoviti. 
Drugarice s terena su dopunile proslavu lepim tačkama. Plesale 
su narodni ples, reci to vale »Mi gremo naprej«. Proslava je od-
lično uspela. Drugovi su izvršili svoju dužnost prema Crvenoj 
armiji. 

Proslavu smo ponovili u Sovodenju i Zirima. Uvek s us-
pehom. Zidne novine odseka, zaštite i veze živnule su u novom 
svetlu. »CA naš uzor«, »CA pobednica«, »Ziveo maršal Staljin« 
su parole i naslovi članaka. Svako želi da pokloni članak po-
bednici. I pevački hor je ponovo živnuo. »Ta u diviziji još 
nikada nismo tako dobro pevali« pretpostavljali su drugovi. 

Naša muzika se odlično razvija pod rukovodstvom novog, 
brižljivog i sposobnog dirigenta, druga Smrekara.18 Pripremila 
je nov venac partizanskih pesama, više marševa i valcera i gore 
navedenu muzičku sliku »Pozdravljena Rdeča armada«. 

Kulturno-prosvetni odbor pri štabu divizije priredio je 2 
mitinga u okviru popularizacije AVNOJ-a i maršala Tita.19 

Kulturno-prosvetni rad u našim jedinicama je, s obzirom 
na prezaposlenost drugova, na dosta visokom nivou. Zidne no-
vine ima svaka naša jedinica. U nekim bataljonima imaju i čet-
ne zidne novine. Najbolje članke iz njih uzimaju za bataljonske. 
I naša udarna četa ima zidne novine po vodovima. Preko zidnih 
novina su u poslednje vreme drugovi sprovodili kampanju za 

12 Alojz 
" Napisao za 27. godišnjicu Crvene armije dr Lev Svetek Zorin 

(vidi IZDG u Ljubljani, f. 252/III-5). 
14 Ivan Franko 
i5> le ; i? Redakcija nije mogla da sazna njihova tačna imena. 
18 Vidi tom IX, knj. 8, dok. br. 43, napomenu 2. 
" Akcija za popularizaciju AVNOJ-a i maršala Tita preduzeta 

je u svim jedinicama 9. korpusa kao odgovor na izjavu kralja Petra II 
od 12. januara 1945 (Podrobnije o tome vidi tom IX, knj. 8. dok. br. 67, 
napomenu 7). 



popularizaciju AVNOJ-a, a naročito su ih iskoristili za proslavu 
27. godišnjice CA. Pošto se omladina u našim jedinicama tak-
mičila, drugovi su iskoristili zidne novine za objavu takmičenja 
i za opštu aktivizaciju naših-jedinica. Sadržaj zidnih novina po-
vezan je sa aktuelnim političkim događajima. Borci takođe kon-
kretno opisuju uspehe naših omladinaca koji se pripremaju za 
II kongres. Međutim, teško je pripremiti borce da bi nam poslali 
nešto više. S nekim borcima smo radili i individualno. Tako 
smo, npr., druga Minattija20 iz XVI SNOB-"- oduševljavali za 
rad. Sa dva druga izdaće zbirku svojih pesama u obliku džep-
nih novina, koje će izaći narednih dana i koje ćemo vam pos-
lati.22 Sto se tiče drugova čije su vam tačne adrese potrebne, 
poslali smo dopise u naše jedinice, ali do sada još nismo primili 
nikakav odgovor. Moraćemo te stvari sami svršiti po jedinica-
ma. Nekim drugovima smo takođe poslali kritiku o njihovom 
pisanju i greškama. Savetovali smo im neka se ne pr ihvataju 
direktivnih članaka jer im to ne uspeva. Uzeli su to na znanje 
i opisuju partizanski život, koji nastoje da prikažu što jasnije 
i bližfe istinskom doživljavanju borca. Nekoliko članaka iz naših 
zidnih novina smo vam već poslali, a nešto su ih borci poslali 
direktno vama. Današnjem izveštaju prilažemo određeno gra-
divo. Veoma dinamične zidne novine imaju naročito sledeće 
jedinice: naš zaštitni bataljon, bataljon za vezu, udarna četa, 
bataljoni Vojkove brigade, dok borci Prešernove brigade23 još 
uvek posvećuju veću pažnju džepnim novinama. U Gradniko-
voj24 imaju dosta nekvalitetnih dopisa, zato smo im savetovali 
da uredništva, uz prisustvo pisca, ispravljaju greške i time vas-
pitavaju naše borce. 

Džepne novine: U našim jedinicama izlaze sve češće. Do-
duše, nemaju ih još sve jedinice jer smatraju da su im dovoljne 
zidne novine. Džepne novine pišu naši borci uobičajeno na 
ruku jer nemaju pisaćih mašina. Cianci su po kvalitetu jednaki 
člancima iz zidnih novina. Izveštaju prilažemo nekoliko prime-
raka.25 

Kulturno-prosvetni odbori se sastaju redovno, ali nisu u 
punoj meri svesni svojih dužnosti. Politički komesari se za rad 
nedovoljno interesuju i nisu svesni odgovornosti. Sastali su se 
i brigadni odbori. Sazvali smo i kulturno-prosvetni odbor čitave 

20 Danas poznati slovenački pesnik Ivan Minatti. 
21 »Janko Premrl-Vojko« 
22 Pomenuta zbirka nije pronađena. Tri pesme toga pesnika objav-

ljene su u zbirci »Pesmi borcev XXXI divizije«, koju ju izdao Propagan-
dni odsek 31. NO divizije (vidi »Bibliografiju 1941—1945«, str. 68, pod 
br. 851). 

23 Reč je o 7. slovenačkoj udarnoj brigadi »France Prešeren«. 
21 Odnosi se na 3. slovenačku NOU brigadu »Ivan Gradnik«. 
25 Nije pronađeno. 



divizije, ali smo [taj sastanak], na predlog političkog komesara 
Istoka, otkazali uz obrazloženje da se prethodno održi sastanak 
propagandnih radnika i političkih komesara pri štabu IX kor-
pusa, kao što je to bilo predviđeno. Kružoci u našim jedinica-
ma još dosta dobro rade. U nekim jedinicama imaju nedovoljno 
pevačkih kružoka. Općenito možemo da kažemo da kulturno-
-prosvetni rad postepeno napreduje. 

M I T I N Z I : 

Mitinzi u našim jedinicama se postepeno popravljaju. 
Drugi deo priručnika »Naša beseda«-'6 bio je nestrpljivo očeki-
van. Rad s nj ima je jako olakšan. Sve naše jedinice su slavile 
praznik 27. godišnjice CA. Sve jedinice su palile vatre. U na-
šim bataljonima su održani vojni skupovi i parade. Za ovu pri-
liku su naši borci pripremali sledeće recitacije: »Pozdravljena 
Rdeča armada«, »Rdeča armada prihaja«, »Srečanje«, »V svo-
bodne dni«. Bilo je dovoljno literature za ovu priliku, za što 
su se pobrinuli viši forumi. 

Pored proslava, naše jedinice su održale 36 mitinga. 
»Gradnikova« je imala u Vipavskoj dolini 26 mitinga, Prešer-
nova 2, Vojkova 4 (s terenom), pokretna bolnica 2, radionice 1, 
inž. tehnički bataljon 1. 

Održavani su takođe kulturni časovi, na kojima se disku-
tovalo o delima naših velikana. Na mitinzima drugovi povezuju 
sadržaj sa odgovarajućim uvodnicima. Takođe su već uspeli 
prirediti mitinge strogo u okviru određene kampanje. Tako su 
u poslednje vreme sprovodili kampanju [za popularizaciju] 
AVNOJ-a, protiv kral ja i protiv narodnih izdajnika, a u pos-
lednje vreme za popularizaciju Crvene armije. Na mitinzima 
zapažamo brojno učešće naših boraca. Na nj ima sarađuje, uop-
šte uzev, 30—-40 boraca. U višim forumima postoji opšti utisak 
da se kod nas ne radi, zato napominjemo da su naši izveštaji 
konkretni, a to potvrđuje da su naše jedinice već prilično živ-
nule. 

Borci vode računa o terenu na kome priređuju mitinge. 
Veza s terenskim organizacijama je sve tešnja i održan je pri-
ličan broj priredbi zajedno s terenom. Veliko priznanje u 
vezi s tim zaslužuju drugarice sa sadašnjeg našeg sektora. Odr-
žani su takođe sastanci sa drugaricama, na kojima se rasprav-
ljalo o kulturno-prosvetnim i propagandnim pitanjima. 

Sto se tiče pevanja, napominjemo da je ono još uvek sla-
bo razvijeno. Ubeđeni smo da će se stanje znatno popraviti do-
laskom drugova iz tečaja za horovođe u naše jedinice. Drugo-
vima su dosadile stare pesme a nove još ne znaju. Sefovi i 

M Vidi »Bibliografiju 1941—1945«, str. 54, pod br. 678. 



članovi odseka održavaju redovno predavanja za civilno 
stanovništvo, kao: o našoj vlasti, sudovima itd. 

TAKMIČENJE: 

Pošto se po našim jedinicama održava omladinsko takmi-
čenje, kao priprema za Drugi kongres omladine, naši borci su, 
za aktivizaciju [omladine], upotrebili zidne i džepne novine i s 
punim imenima navode takmičare koji su postigli najbol je re-
zultate u pojedinim granama. Takmiče se u svim granama. 
Tako na vojnom polju: u gađanju, čišćenju oružja, disciplini, ko 
će potući više neprijatelja, ko će napisati više članaka za zidne 
i džepne novine. Za popularizaciju uspeha izdaje naš referat 
»Tekmovalni vestnik«,27 koji izlazi svakih 14 dana. Do sada je 
izašao samo prvi broj, koji je zbog loših izveštaja bio nepotpun. 
U štampi je drugi broj, kojim želimo razviti među našim bor-
cima plemenito takmičenje i na ta j način pokrenuti naše je-
dinice. Započeli smo takođe takmičenje u sportskim granama 
i osnovali lakoatletski i nogometni kružok. Istovremeno je for-
miran šahovski kružok. 

LITERATURA: 
U februaru smo primili dosta literature, koju smo delili 

s obzirom na sadržaj i broj jedinica. Potražnja za l i teraturom 
je velika. Počeli smo da vodimo tačan spisak primljene litera-
ture. Od sada ćemo u vezi s tim slati političkom komesaru28 

14-dnevne izveštaje. Obratili smo se takođe uredništvu »Parti-
zanskog dnevnika«29 da nam šalju više »Dnevnika. Do sada smo 
primali dnevno 6—8 komada »Dnevnika«. Brigade ga pr imaju 
posebno. Mi ga, međutim, moramo podeliti među 4 bataljona 
koji pripadaju direktno diviziji,30 zatim udarnoj četi, pratećoj 
četi, pokretnoj bolnici, radionicama. Sami smo umnožili »O da-
našnjih glavnih nalogah zaleđa«,31 »Zgodovinsko mesto nove 
Jugoslavije«,32 »Naloge političnih delavcev v naši vojski«,33 »O 

27 Vidi »Bibliografiju 1941—1945«, str. 284, pod br. 4022. 
28 Politički komesar 9. korpusa JA u to vreme bio je Viktor Avbelj. 
29 Glasilo Osvobodilne fronte za Primorsko in Gorenjsko (vidi »Bib-

liografiju 1941—1945«, str. 249, pod br. 3499). 
so Verovatno se odnosi na Zaštitni, Dopunski, Bataljon za vezu i 

Inžinjerijski bataljon. 
31 Govor Edvarda Kardelja, održan 13. februara 1945. i objavljen 

pod naslovom »O današnjih glavnih nalogah« (vidi »Bibliografiju 
1941—1945«, str. 398 i 399, pod br. 5498—5507). 

32 Članak Edvarda Kardelja, objavljen u časopisu »Ljudska pra-
vica« (god. V, br. 31 od 28. decembra 1944) i u listu »Partizanski dnev-
nik« (god. II, br. 341 od 23. decembra 1944). 

33 Verovatno se odnosi na članak Stefana Mitrovića «Današnji za-
daci političkih radnika u vojsci«, iz »Borbe«, objavljen na slovenačkom 
jeziku u listu »Naša vojska« (god. V, br. 5, od 6. februara 1945). 



umetnosti«,34 »Zgodovina part i je (knjiga).35 Borci su pomenutu 
literaturu primili sa zadovoljstvom. Kao što smo već ranije 
pomenuli, bilo je dovoljno li terature u vezi s proslavom CA. 
Naši obaveštajci stalno nose našu literaturu, vesti i letke u cen-
tar Dolomita. 

MUZIKA: 

Naša muzika u poslednje vreme očito napreduje. Više ne-
delja bila je u Gradnikovoj brigadi i s njom učestvovala na broj-
nim mitinzima u Vipavskoj dolini. Svuda je kod civilnog sta-
novništva pobuđivala opštu pažnju i interesovanje. Nabavila 
je sebi notni arhiv i mnogo učinila u cilju propagande. 

PISMA: 

Naši borci su poslali u bolnicu dosta pisama i nekoliko 
knjiga. Svuda smo podvlačili da pisanje bolnici vredi podrža-
vati i da je k ra jn je nedrugarski ostavljati ranjenike, koji su 
prolivali krv za našu slobodu, napuštene u našim bolnicama. 

TEHNIKA: 

Izradili smo dnevno 200 do 250 Radio-vesti,3(i ukupno oko 
3400, raznih formulara za naše jedinice 4532 i, pored toga, 50 
brošura i 25 knjiga. 

Sve uspehe i napredovanje bratske Crvene armije isko-
ristili smo na našim priredbama na ta j način što smo stanov-
ništvu delili Radio-vesti a govornici su to pominjali u svojim 
govorima. 

Zidne novine koje su napisali drugovi iz naših odseka po-
slaćemo narednih dana.37 Izveštajima prilažemo nekoliko člana-
ka iz zidnih i džepnih novina. 

SMRT FAŠIZMU — SLOBODA NARODU! 

Načelnik štaba Referent za propagandu 
Vojko38 Keržič Stane 

34 Tu brošuru redakcija nije pronašla. 
35 Verovatno se misli na Istoriju SKP(b). Vidi »Bibliografiju 

1941—1945«, str. 595, pod br. 8231—8241. 
33 Vidi tom IX, dok br. 29, napomenu 21. 
37 Nisu pronađene. 
38 Stanko Petelin 



BR. 10 

IZVEŠTAJ DIVIZIJSKOG KOMITETA 33. DIVIZIJE JA OD 
2. MARTA 1945. CENTRALNOM KOMITETU KPH O STA-

NJU I RADU PARTIJSKE ORGANIZACIJE1 

D I V I Z I J S K I K O M I T E T 17/IV 9452 

X X X I I I . D I V I Z I J E NOVJ. 
Dne 2. III 1945. god. 

Drugarskom 

CENTRALNOM KOMITETU K.P.H. 

Od kako se u našoj Diviziji upotpunio Divizijski komitet 
s time što su primili dužnosti novi drugovi, to se je prišlo i radu 
na oživljavanju same organizacije. Stanje koje je bilo u nazad 
mjesec dana bilo je u organizaciji vrlo hrđavo, naročito što se 
tiče samih partijskih rukovodioca. Po tom pitanju Divizijski 
komitet je raspravljao i došao do uvjerenja da je to jedan pri-
lično složeni problem jer se do danas bezobzirno uzimalo par-
tijske rukovodioce na razne dužnosti, a da se nije vodilo računa 
0 samoj organizaciji. Redovan je bio slučaj da sekretari part i j-
skih ćelija kao i sekretari bataljonskih biroa, kada steknu na j -
osnovnije znanje kao rukovodioci, da ih se onda postavljalo na 
druge dužnosti, kao na pr. dužnosti političkih komesara ili čak 
1 na pozadinske dužnosti. Takva politika vodila je da je kvalitet 
našeg partijskog članstva svakim danom sve slabiji, jer nema 
rukovodećih drugova koji bi organizacijom rukovodili. S tom 
praksom smo prekinuli i nastojati ćemo ta pitanja, ukoliko do 
nj ih dođe, riješiti u zajednici sa odgovornim drugovima. 

U poslednjim borbama3 koje je imala naša Divizija iz-
gubljen je velik broj vrlo sposobnih rukovodioca, koji su isto 
tako na taj način oslabili samu organizaciju. Pi tanje gubitaka 
usko je vezano sa sarriim odnosom prema zadacima od strane 
članova Parti je. Velik broj l judi je poginulo samo uslijed toga 
što se nepravilno rukovodilo, t j . što nije imao tko da rukovodi 
osnovnim jedinicama u četama. Naši vojni rukovodioci do da-
nas nijesu posvećivali skoro nikakove pažnje izgradnji naše voj-
ske, a naročito izgradnji samog podoficirskog kadra, koje mo-

1 Or iginal (pisan na mašini , la t inicom) u A r h i v u I H R P u Zagrebu , 
fond CK K P H ; fo tokop i j a u Arh ivu VII, f i lm 48 697—698. 

s Verova tno d a t u m p r i j ema d o k u m e n t a u CK KPH. 
3 Reč je o b o r b a m a za vi rovi t ički mos tobran . (Vidi Arh iv VII, reg. 

br . 16-1/1, k. 21 A; 8-1/2, k. 293; 11-1, k. 557; 19-3, k. 293 i reg. br . 19-16/3, 
k. 293 i k n j . 2, »Oslobodilački rat«, s tr . 513—516. 



žemo konstatovati da u našim jedinicama uopće nema. Politički 
komesari, komandiri i komandanti, nemajući nikoga u četi, svo-
jim ličnim zalaganjem izvršavali su zadatke i na ta j način po-
ginuli kao desetari i vodnici, a neki i kao borci. Odnos izgradnje 
naših vojnih rukovodioca prema zadacima viših Štabova slab 
je, a niti mu se posvećuje odgovorna pažnja, tako da vojni ru-
kovodioci pa'niti politički ne sprovađaju u život direktive više-
ga Štaba, a niti pretresaju pojedina naređenja na svojim štab-
skim sastancima. Gubici u l judstvu usko su vezani i sa samim 
dezerterstvom, kojega ima u priličnom broju. Dezerterstvo, kao 
jedna kronična pojava, pojavl juje se što nema jednog čvrstog 
oslobođenog teritorija gdje bi se preko pozadinskih vlasti spri-
ječilo skrivanje po selima i šumama. S jedne strane naši veliki 
gubici, s druge strane dezerterstvo, potkrepljeno parolama ne-
prijatelja o čuvanju glave, smanjen je broj ljudi u našim jedi-
nicama na minimum. Da bismo riješili ta pitanja mi smo smat-
rali da je danas najvažnije podići osjećaj odgovornosti članova 
Part i je prema vojnim zadacima do najviše mjere. S time što će 
u Partij i svak se odnositi pravilno prema dobivenim zadacima 
mi ćemo da riješimo i ta politička pitanja, koja proističu iz na-
ših vojnih nedostataka. Pi tanje popune naših jedinica sa ovog 
terena za sada je prilično nemoguće, jer onaj broj l judi koji će-
mo dobiti i koji dobivamo ta j je već uglavnom obuhvaćen ra-
dom u pokretu, s time što se ga prekomanduje iz pozadinskih 
ustanova u operativne jedinice. Pi tanje mobilizacije seljačkih 
masa uslijed stalnih pokreta neprijatelja po ovim terenima nema 
skoro nikakovih rezultata, razlozi su što je neprijatelj aktivan, 
što je imao vojnih uspjeha i što je njegova propaganda bliska sa-
mim seljacima, nepri jatel j ili pasivizira ili aktivizira seljake u 
borbu. Krivnja za takvo stanje uglavnom leži što se politički 
skoro nikako ne deluje, što se rad sa narodom zapustio i što nema 
više onog bliskog i tjesnog odnosa između naše vojske i samih 
seljaka. Kruto posmatranje političkih događaja, nerazrađivanje 
tih događaja preko političkih konferencija i sastanaka dovodi 
do toga da niti su naši vojnici, a niti seljaci pravilno obavješteni 
i onda nije čudo da neprijatelj na vrlo proziran način izvrši 
mobilizaciju. 

Jedno od važnih pi tanja je svakako pitanje odnosa u sa-
moj organizaciji. Zapaženo je da kod stanovitih drugova posto-
ji sustežljivost, pa možda čak i neiskrenost na samim partijskim 
sastancima i da se ne iznašaju pojedine greške i nedostaci ko-
munista uslijed nepravilno zavedenog vojničkog odnosa u samoj 
Partiji. Drugovi komunisti koji se nalaze na dužnostima ko-
mandanata i komesara — vrlo ih mali broj ima koji odgojno 
djeluju i koji se osjećaju komunisti prije svega. Grub vojnički 
odnos prenio se i u samu parti jsku organizaciju, a štetne pos-

4 Zbornik, tom IX. knj. 9 49 



ljedice toga pokazuju se na svakom koraku. Komunisti sami 
ne vide u Part i j i snagu koja u stvari treba da rukovodi životom 
naših jedinica. Razlozi tome postoje što ne sudjeluju u diskusi-
jama i što nijesu na ta j način uvučeni u r ješavanje pojedinih 
problema. Sve stvari do danas su se naturivale odozgo više kao 
naređenja, umjesto da su putem uvjeravanja partijsko članstvo 
dobili za r ješavanje pojedinih zadataka. Ima čak slučajeva da 
su neki drugovi uvjereni da su vojnički kažnjeni samo zato što 
su na partijskim sastancima kritikovali svoje pretpostavljene, 
koji su griješili u svojim odnosima prema stanovništvu. 

U organizacionom pogledu sređeni smo, s time želim da 
kažem da su organizacije u pojedinim jedinicama oformljene 
po uputstvima koja smo dobili od Centralnog komiteta K.P.J.4 

Partijski Komitet kod Štaba Divizije, mada je postavljen, teško 
će zadovoljiti s obzirom na to što su ušli unutra drugovi koji 
nisu pokazali u ovih mjesec dana neku naročitu aktivnost. Se-
kretar Komiteta drug Kovačić Josip došao je iz Zagorske bri-
gade, gdje je vršio dužnost pomoćnika komesara bataljona. Isti 
drug osjeća se nezadovoljan na toj dužnosti. Sekretari I. brigade 
i III. brigade zadovoljavaju uz potrebnu pomoć, dok drug se-
kretar u II. brigadi Zidanić ne zadovoljava, pošto nema potreb-
nog ni praktičnog ni teoretskog znanja. Neki sekretari bataljon-
skih biroa sposobniji su od njega i on prema tome nema auto-
riteta na tom položaju, koji bi mu bio potreban. Pomoć bata-
ljonskim biroima pruža se na ta j način što se odlazi na njihove 
sastanke. Pi tanje izgradnje našega članstva je jedno od vrlo 
važnih pitanja, kojemu smo pristupili, a potrebno bi nam bilo 
u cilju toga da dobijemo potrebnog partijskog materijala, koji 
bi služio za ideološku izgradnju samoga članstva. Cijela Divi-
zija raspolaže sa jednom Historijom Ruske boljševičke partije 
te nekoliko Osnova lenjinizma. Interes kod članova Par t i je za 
izučavanje materijala je prilično velik. Rad SKOJ-evske organi-
zacije nije pošao direktivama Par t i je i nije obuhvatio svu om-
ladinu kako je to predviđeno. Mnogi partijski rukovodioci nisu 
posvećivali tom pi tanju pažnju i pomogli su sektašenju u tome 
pravcu. SKOJ-evski rukovodioci mnogi nijesu bili članovi Par -
tije, pa je prema tome i sam kontakt između SKOJ-a i Par t i je 
bio labav. To se popravilo i nadamo se da s time što ćemo pri-
miti stanoviti broj SKOJ-evaca u Part i ju, s time da i dalje rade 
u omladini, moći ćemo direktno pomoć pružati toj organizaciji. 
Kriterij po kome su primali u SKOJ bio je vrlo oštar i nepris-
tupačan omladini koja bi u SKOJ-u trebala tek da se preodgoji 
u jednom novom i naprednijem duhu. Mada je SKOJ masovna 
organizacija, ona nam broji manji broj članova nego Partiska 

4 Arhiv IRPJ, reg. br. 15, fond CK KPJ. 



organizacija, jer ima veći broj omladinaca koji su došli iz pri-
silnog rada, a koji nisu primljeni u SKOJ, već sa kojima se radi 
kao omladinom. 

Ovaj izvještaj je nepotpun, no to što sam gore iznio to je 
zapažanje kroz ovo vri jeme koliko sam u diviziji. Molim Vas 
javite mi i ukoliko Vas interesuju koji problemi, koje mi nismo 
zapazili, a koji su zapaženi u drugim jedinicama. 

SMRT FAŠIZMU — SLOBODA NARODU! 

Drugarski pozdrav: 
Blaha Dura 

BR. 11 
MESEČNI IZVEŠTAJ SEKRETARA DIVIZIJSKOG KOMITE-
TA 35. UDARNE DIVIZIJE JA OD 2. MARTA 1945. CEN-
TRALNOM KOMITETU KPH O STANJU I RADU PARTIJ-

SKE ORGANIZACIJE1 

DIVIZIJSKI KOMITET 3 l /III 9452 

35. UDARNE DIVIZIJE XI. KORPUSA NOVJ. 
2. III 1945. 

CENTRALNOM KOMITETU K.P.H.-e 

Izvještaj za mjesec februar. 

Dragi drugovi! 

Stanje i rad part. organizacije u ovom mjesecu bio je slje-
deći: 

U diviziji ima 12 bat. biroa, 1 divizionski biro 681 članova 
K. P. po spisku, 164 članova K. P. u rashodu, 82 kandidata K. P. 

Divizijski komitet sastao se u ovom mjesecu dvaput i to 
17. II i 27. II o.g. Na prvom sastanku ja kao novi sekretar upo-
znao sam se sa s tanjem u diviziji i pretresli smo sve parti jske 
i opće probleme i donijeli zaključke za budući rad. Drugi sas-
tanak bio je sazvan uglavnom radi proučavanja pisma C.K.K.P.J. 
od 14. januara o.g.3 kojeg smo mi dobili 22. februara. 

1 Original (pisan na mašini, latinicom) u Arhivu IHRP u Zagrebu, 
fond CK KPH, a snimak originala u Arhivu VII, film 48/781—782. 

2 Verovatno datum prijema dokumenta u CK KPH. 
' Arhiv IRPJ, reg. br. 15, fond CK KPJ. 

Naš divizijski komitet sastoji se od sljedećih članova: Bu-
de Bosnić, sekretar, Mirko Lenac, polit, komesar divizije, Dušan 
Božićković, omladinac. To je sekretari jat komiteta. Nikola Ra-
dulović, pomoć, polit, komesara I. brigade, Nikola Ivošević, po-
moć. polit, komesara II. brigade, Stevo Grubišić, pomoć, polit, 
komesara III. brigade. Sedmi član div. kom. za rad sa prištab-
skim part. jedinicama je Jovo Rašeta, dosadašnji polit, komesar 
II. bataljona I. brigade. Div. kom. kao cjelina može zadovoljiti. 
Sto se tiče pojedinaca, Dušan Božićković se teško snalazi na 
dužnosti, jer je mlad kao rukovodioc, nema iskustva u rukovo-
đenju, a dužnost koju vrši suviše je velika za njegovu političku 
širinu, inače vredan i uz pomoć moći će zadovoljiti. Sve direk-
tive koje smo dobili od C.K. naš komitet je proučio i prenosi 
se na jedinice. 

Bataljonski biroi u našoj diviziji nisu popunjeni, zato jer 
je u zadnjim borbama izbačeno 11 pomoćnika polit, komesara 
četa, a nove još nismo postavili. Radi se na tome i nastojaćemo 
da što prije popunimo kadar. Bataljonski biroi još nisu samo-
stalna rukovodstva. Zbog toga jer su im članovi vrlo mladi i 
neiskusni u radu. Part . sastanci održavaju se u svim jedinicama 
redovito. Najvažniji part. problemi bili bi sljedeći: teoretska 
izgradnja svih članova K.P. i SKOJ-a. U tom pogledu naši čla-
novi Part i je slabo stoje. Postavili smo najozbiljnije ta j zadatak, 
dali smo direktivu da se održavaju predavanja o part. temama 
na koja dolaze svi članovi Partije, kandidati i SKOJ-evci. Pro-
učavamo »Razvitak društva« i »O masovnom parti jskom radu«. 

Borbenost članova Par t i je u našoj diviziji je na visini. Dis-
ciplina članova Par t i je je takođe dobra. Omasovljenje Partije 
je težak problem, zbog toga jer je divizija brojno mala i borci 
koji nisu obuhvaćeni organizacijom Part i je ili SKOJ-a jesu no-
vomobilisani, uglavnom legionari, biv. četnici ili domobrani koji 
su u našim jedinicama tek nekoliko mjeseci i ne možemo ih još 
primiti u Part i ju, iako već ima slučajeva da su neki primljeni. . . 
Sto se tiče kadra u našoj diviziji, on je borben, ali mu nedos-
taje opšta naobrazba, ima dosta polupismenih i radi toga mnogi 
nemaju dovoljno širine u radu. Partija još nije stvarni rukovo-
dioc rada i života u jedinici, part. jedinice nisu se bavile sva-
kodnevnim problemom svoje jedinice, nije bilo pravilne koor-
dinacije rada po svim sektorima. Taj problem smo uočili i 
prišli njegovom riješavanju. Data je direktiva da part. ćelije i 
bataljonski biroi drže sastanke po pojedinim konkretnim pita-
njima. Na pr.: u jednoj četi pojavi se ušljivost. Part i jska ćelija 
čete održi sastanak i na dnevni red stavi tačku: »Ušljivost u 
četi«, riješi se kako otkloniti nedostatak, ako je potrebno sazove 
se miting čete, za koji se pripreme partijci i SKOJ-evci i prob-
lem se riješi. Tako po svakom problemu. To bi bili izvanredni 



sastanci četa ili bataljonskog biroa, a pored toga drže se sas-
tanci gdje se pretresaju organizaciona pitanja. 

U ovoj diviziji nisu još bile provedene direktive: svečano 
primanje novih članova Par t i je i prisustvovanje kandidata na 
ovim sastancima bez prava glasa, tako da smo sada prišli pro-
vođenju tih direktiva. 

Mi smo u diviziji dali direktivu da se ukinu sektori rada 
i to se pokazalo u praksi kao dobro. Sada međutim prema pismu 
S. K. K. P. J. treba da postoje 4 sektora rada, koja ćemo morati 
ponovo postaviti. 

Organizacija SKOJ-a je kod nas brojno mala. Razlog tome 
je što su mnogi omladinci na ozbiljnim vojničkim dužnostima 
(komandiri, komesari i članovi štabova bataljona), tako da su 
primljeni u Part i ju, a omasovljenje je teško zbog toga što neor-
ganiziranu omladinu imamo većinom iz redova biv. neprijatelj-
skih vojnika, koji su došli poslije Titovog poziva,4 ali ćemo mo-
rati prići i njihovom primanju u SKOJ. Pored toga je takođe 
problem teoretsko izdizanje. Rukovodioci SKOJ-a su popunjeni 
i većinom su članovi Parti je. 

Vođenje administracije (personalnih poslova) je teško pi-
tanje za našu diviziju, zato jer nema sposobnih ljudi, tako da 
je omogućeno i nepoželjnim elementima da se uvuku u našu 
kancelariju. »Obrasce za kadrove« nismo poslali za sve članove 
Partije, zato jer nismo još sve svršili, a postaraćemo se da što 
prije pošaljemo. 

Opće stanje u diviziji 
Divizija je kao borbena jedinica na visini, ali ima dosta 

nedostataka u vojnom pogledu. Najvažniji problem je nedovo-
voljna uisina komandnog kadra. Naš kadar nije se još riješio 
mnogih partizanskih osobina, tako da nailazimo na poteškoće 
u modernom ratovanju, uslovi ratovanja i razvitak naše vojske 
teče brže nego razvitak našeg kadra, tako da naši štabovi bri-
gada i bataljona nisu dorasli u dovoljnoj mjeri složenim zada-
cima koji se pred nas postavljaju. Popuna komandnog kadra je 
dosta teška, zato jer u borbama gubimo mnogo rukovodioca, a 
glavni razlog tome je vrlo malo brojno stanje, tako da i nema 
nego po par boraca u četi (četa broji 15—20 ljudi) a drugo je sve 
kadar. Ovo je najteži problem naše divizije, koji mi zasada ne 
možemo riješiti, zato jer teritorija naše divizije nema skoro ni-
kakvih mogućnosti za mobilizaciju. 

4 Odnosi se na poziv koji je 30. avgusta 1944. upućen domobranima, 
četnicima i pripadnicima drugih neprijateljskih formacija da se predaju 
jedinicama NOVJ. Odluku o amnestiji takvih lica doneo je AVNOJ 21. 
novembra 1944 (vidi tom V, knj. 33. dok. br. 32; Arhiv VII, reg. br. 42-2. 
k. 6, reg. br. 17-4, k. 15 A, reg. br. 3-1, k. 119/6-10; i list »Borba« od 22. 
novembra 1944). 



Politički rad je dosta šabloniziran. Komesari se dovoljno 
ne udubl juju u rad da bi pronašli najbolje metode. Prop. otsjeci 
nisu još dostigli onu visinu koju bi trebalo, velike su poteškoće 
za kadar po toj liniji, a materi jalne mogućnosti su slabe (papira 
skoro uopšte nemamo). Autoritet prop. otsjeka još nije na visini, 
oni pomažu rad po nekim granama (štampa — novine), ali rad 
nije još razvijen po svim granama. Odnos između Srba i Hrvata 
kao i između starih i novih boraca je dobar. Neprijateljska pro-
paganda se ne osjeća u jedinicama. Odnos između drugova i dru-
garica nije dobar. Ima dosta slučajeva nemorala, a ima slučaje-
va da pojedini oženjeni oficiri hoće da ostave žene, takva smo 
imali dva slučaja. 

Specijalne grane (intendantura, sanitet, veza itd.) u našoj 
diviziji zadovoljavaju. 

SMRT FAŠIZMU — SLOBODA NARODU! 

Sekretar 
Bude Bosnić 

BR. 12 

IVIESEČNI IZVESTAJ POLITIČKOG KOMESARA 40. UDAR-
NE DIVIZIJE OD 2. MARTA 1945. POLITIČKOM KOMESA-
RU 6. UDARNOG KORPUSA JA O VOJNOPOLITlCKOM 
STANJU I KULTURNO-PROSVETNOM RADU U DIVIZIJI1 

POLIT. KOMESARU VI UDARNOG KORPUSA NOVJ 

I. OPĆI DIO 

U mjesecu februaru jedinice naše Divizije nalazile su se 
u prvo vri jeme na sektoru Grubišno Polje a u drugoj polovini 

1 Original (pisan na mašini, latinicom) u Arhivu VII, reg. br. 
3-1/2, k. 1295. 



mjeseca na sektoru Daruvar—Pakrac i potom na planinskom 
masivu Ravne Gore, Papuka i Psunja. 

Na sektoru Grubišno Polje vodili smo borbe za obranu 
mostobrana, dok smo kasnije suzbijali upade neprijatelja na 
najuži oslobođeni teritorij Slavonije.2 Borbe su kroz čitavo ovo 
vrijeme bile defanzivnog karaktera uslijed premoći neprija-
teljskih snaga. U prvo vri jeme one su bile frontalne, dok su 
poslije na planinskom masivu poprimile uglavnom gerilski ob-
lik. Međutim naši rukovodioci nisu uspjeli da svoje veće jedi-
nice ponovo prilagode gerilskom načinu ratovanja. Jedinice su 
uslijed toga bile slabo pokretljive, spore; rukovodioci nisu bili 
dovoljno smjeli u prodiranju u neprijateljsku pozadinu, suviše 
su precijenili značaj neprijateljske ofanzive i krivo shvatili 
značaj izbjegavanja krutih, rasplinutih frontova, misleći da to 
znači i izbjegavanje borbe. Pored toga, naši rukovodioci nisu 
za vrijeme neprijateljske ofanzive uspjeli potpuno savladati pa-
sivnost i kolebljivost mase novih boraca, što je znatno umanjilo 
borbenu sposobnost jedinica. Sa ovakvom neobuhvaćenom ma-
som novih boraca rukovodioci se nisu usuđivali upuštati u 
smjele i drske partizanske napade. Napadi koji su po zadatku 
trebali da budu vođeni svom snagom i odlučnošću pretvarali 
su še često puta u neodlučne »fingirane«. Pored toga, ogromna 
većina boraca i mnogi niži rukovodioci (vodni i četni) našli su 
se po prvi puta u borbi na planinskom terenu, i nisu se znali 
na njemu ni orijentirati a kamo li snaći i iskoristiti sve njegove 
prednosti za napad i obranu, stoga su se na njemu osjećali ne-
sigurni, a štabovi bataljona nisu davali dovoljno pomoć nižem 
rukovodstvu. Ako se ovom doda da je informativna služba znat-
no podbacila i uslijed stalnih drskih manevara neprijatelja da-
vala zastarjele, nepouzdane i protivriječne podatke, mogu se 
vidjeti razlozi zbog kojih naše jedinice nisu ispunile sve za-
datke koje bi inače mogle. 

Posebno bih želio da se osvrnem na jednu bolesnu pojavu 
koja je u mnogo slučajeva kriva za neuspjeh, a to je špekulant-
sko ponašanje »čuvanja glave«, koje se pojavilo kod više dru-
gova starih partizana i starih rukovodioca. Mesto da budu po-
kretači i nosioci borbenosti, smjelosti i mržnje prema neprija-
telju u svojoj jedinici, neki naši rukovodioci počeli su da čine 
upravo obratno. Misleći valjda da su nezamjenljivi ovakvi se 
drugovi odnose prema naređenjima vrlo neodgovorno, zapuš-

s Početkom februara 1945. jedinice 40. udarne divizije JA vodile 
su borbe kod s. Vel. Grđevca, s. Gornja Kovačica, s. Pavlovca i s. Trnave 
(blizu Grubišnog Polja). Opširnije o tome vidi Arhiv VII, reg. br. 16-1/1, 
k. 21 A; 8-12, k. 293; 11-2, k. 1293; 25-2, k. 1293 i reg. br. 1-2, k. 119 7: 
depeše Štaba 6. udarnog korpusa NOVJ za februar i knj. 2. »Oslobodilački 
rat«, str. 513—516. 



taju rad sa jedinicom, u borbama se ponašaju često gotovo kao 
panikeri. Jasno da ovakvi rukovodioci ne mogu ovladati koleb-
ljivim elementima u svojoj jedinici i učiniti jedinicu čvrstom. 
Poduzeli smo čitav niz energičnih mjera za suzbijanje ove nez-
drave pojave. Smjenili smo nekoliko vojnih i političkih ruko-
vodioca i kazniti ćemo ih prema težini njihovog prestupa. (Na 
pr. Uroš Kesić, Milan Velentih, koji se uopše nije osjećao odgo-
vornim prema naređenjima štaba brigade). 

II. POLITIČKI RAD I STANJE U JEDINICAMA 

Uslijed stalnih borbi i pokreta politički rad nije bio onako 
intenzivan kao što bi trebao da bude. Ne samo da su borbe 
i pokreti oduzimali vrijeme za sastanke, nego su se često puta 
vidno odražavali i na raspoloženju samih polit, rukovodioca iza-
zivajući i kod njih premorenost i smalaksalost. Pored toga, novi 
oblici ratovanja onemogućavali su održavanje sastanaka većih 
jedinica (brigada, bataljona). Težište polit, rada ostalo je na 
rukovodiocima četa i vodova. Ako pogledamo sastav tih ru-
kovodioca, vidjeti ćemo da je jedan priličan njihov dio tek če-
tiri, pet do šest mjeseci u borbi. Njihovo teoretsko znanje kao 
i sposobnost u rukovođenju je vrlo malena i oni često i pored 
sve volje ne mogu sami da pravilno rukovode jedinicom i pre-
nesu na nju političke probleme, naročito danas kad u jedinici 
imade znatan postotak boraca čije je političko shvatanje strano 
liniji NOB-e i koji vrlo teško mjen ja ju to svoje političko uvje-
renje. 

Kod komesara brigada i bataljona, a naročito bataljona 
pr imjećuje se priličan birokratizam, koji se odražava u rukovo-
đenju iz štaba, davanjem najkraćih direktiva nižim rukovodio-
cima. Ovima se potom prepušta da sami kako znadu, bez po-
moći i kontrole, prenose te direktive na jedinice. U poslednjoj 
of anzi vi politički rad je bio gotovo sasvim zastao. Jedan od raz-
loga je bio i nepotrebno preveliko angažovanje polit, komesara 
u čisto operativnim stvarima. Pogrešno shvativši činjenicu da 
se u ofanzivi iznad postavljaju vojni zadatci, mnogi polit, ko-
mesari su se isključivo dali na r ješavanje vojno-operativnih 
problema, a suviše malo pažnje posvetili radu na političkoj pri-
premi jedinica za izvršenje tih zadataka i radu na političkom 
sređivanju jedinica. 

Uslijed vrlo velikog broja novih boraca bilo je potrebno 
ovima objašnjavati naj osnovni je stvari iz razvitka i linije 
NOP-a. Pored toga, objašnjavana je najnovija politička situa-
cija. U prvom je redu objašnjavan značaj Krimske konferencije, 
koja je znatno učvrstila antihitlerovsku koaliciju i time zadala 



najodlučniji udar fašizmu i međunarodnoj reakciji, koji su nas-
tojali da izazivanjem nesuglasica između država koje sačinja-
vaju antihitlerovsku koaliciju, ovu oslabe i time produže život 
fašizmu. Objašnjavano je kako je u zaključcima te konferencije 
zadan odlučan udarac našoj reakciji u zemlji i inostranstvu, 
pošto je konferencija priznala potpuno Narodno-oslobodilački 
pokret i sporazum Tito—Subašić, koji je domaća reakcija kroz 
usta Petra Karađorđevića pokušala da napadne i ospori osnovne 
tekovine NOB-e. Objašnjavano je pored toga i formiranje je-
dinstvene vlade na bazi sporazuma Tito—Subašić. 

Putem pokretnih mitinga proslavljena je 27 godišnjica 
Crvene armije, dok je u Virovitičkoj ud. brigadi tom prilikom 
održana priredba kojoj su prisustvovala dva bataljona. 

Broj održanih sastanaka bio je manji nego obično uslijed 
izvanrednih prilika. 

Niže političko rukovodstvo je, kao što sam već spomenuo, 
teoretski prilično slabo. Nastojali smo da putem izobrazbenog 
kursa delegata podignemo njihovo znanje. No sada su izvanre-
dne prilike onemogućile održavanje tih kurseva. Cim bude 
moguće, sa nj ima će se nastaviti. 

Propagandni otsjeci, koji su trebali da pruže najveću po-
moć polit, rukovodiocima, nisu se još snašli. Mnogi od drugova, 
koji su u njih uvedeni zbog toga što su intelektualci, jer se 
mislilo da će radi toga moći da rade na kulturnom polju, ne 
mogu da zadovolje, jer ne poznaju linije NOP-a, te će ih se 
morati smjeniti. Mnogi članovi tih otsjeka zbog svoje niske 
borbenosti ne mogu da ubjedljivo propagandno dje luju na borce 
u danima borbe. Stoga će se gotovo sve propagandne otsjeke u 
brigadama i Diviziji morati reorganizirati i u njih uključiti u 
borbu provjerene drugove. Sami rukovodioci Prop. otsjeka nisu 
shvatili važnost svog rada u ofanzivi ni uspjeli da se prilagode 
prilikama ofanzive, te su se kao beskoristan teret povlačili uz 
štabove a da jedinice od nj ih nisu osjetile nikakvu ni propa-
gandnu ni borbenu korist. Prema samom svom materijalu: ra-
dio-aparati, ciklostil, mašine i drugo neki su se članovi tog 
otsjeka odnosili vrlo neodgovorno, jer unutar njih još nije us-
postavljena čvrsta disciplina, tako da je mnogo toga materijala 
bez potrebe propalo i nije moglo biti iskorišteno. 

Propagandni otsjek štaba Divizije izdavao je redovito 
radio-vijesti za brigade. Poduzeti ćemo mjere za reorganizaciju 
prop. otsjeka kako bi ih postavili na zdravije temelje. 

Stanje u jedinicama nije najbolje. Uslijed stalnih borbi i 
pokreta jedinice su premorene i fizički iscrpljene, što se, pri-
rodno, osjeća i na njihovom raspoloženju i na njihovoj borbenoj 
sposobnosti. No za samo stanje u jedinicama još je daleko važ-
nije od ove premorenosti činjenica, da je u jedinice došao u 



poslednje vri jeme vrlo velik broj novaka, koji su regrutovani 
iz špekulantskih grupa naših naroda, i koji i u jedinici nastav-
l ja ju sa svojom politikom »Čuvanja glave«. U većini tih dru-
gova nema borbenog poleta ni mržnje prema neprijatelju, nj ih 
je vrlo teško iskoristiti u teškim situacijama. Jasno je da će 
se ovo stanje tokom vremena popraviti ali mnogi od tih ljudi 
su u godinama i od njih će biti teško izgraditi dobre vojnike. 

Iz redova ovih novaka imade priličan broj dezertera. Nji-
hov broj se kreće oko 150 u poslednjih 14 dana. Većina od njih 
je dezertirala kući, ali ima ih koji su dezertirali i neprijatelju. 
Nažalost bilo je pojava da smo u džepovima boraca nalazili 
neprijateljske letke, koji su im u gustoj situaciji trebali poslu-
žiti kao »propusnica«. Poduzimaju se najenergičnije mjere za 
suzbijanje dezerterstva. Tako su u Virovitičkoj ud. brigadi stre-
ljana 3 koji su uhvaćeni u bjegstvu. 

Toliki broj dezertera nesumnjivo pokazuje da ovaj novi 
elemenat donosi sa sobom neprijateljska politička shvatanja i 
da potajno rovari. Uz pomoć aktivnog političkog rada na ob-
jašnjavanju skore propasti fašizma i uz pomoć OZN-e onemo-
gućiti ćemo ove neprijateljske pokušaje da iznutra slabe čvrsti-
nu naše vojske. 

Veliki broj drugova koji je neposredno prije ofanzive i za 
njeno vrijeme upućen u jedinice iz raznih vojno-pozadinskih 
ustanova ili iz NOO-a nije mnogo doprinjeo pojačavanju jedi-
nica, nego im je naprotiv škodio. Većina od ovih drugova dola-
zila je u jedinice sa namjerom da se kod njih uz njihovu pomoć 
sačuva i progura kroz ofanzivu. Oni su otvoreno govorili da nisu 
došli da se bore, nego samo da se sklone uz jedinice, dok ne 
prođe ofanziva. Od 300—400 tih drugova danas se u Diviziji ne 
nalazi 100, a drugi su se samovoljno udaljili iz n je i ostali na 
prvom sektoru gdje neprijatelj momentalno nije bio aktivan. 
Mislim da bi sve ovakove trebalo ponovo uputiti u Diviziju i na-
glasiti im da će, ukoliko samovoljno napuste jedinicu, biti sma-
trani za dezertere. 

Borbenost je osrednja. Isto tako i disciplina. Oštrim po-
stavljanjem bezuslovnog izvršavanja svakog naređenja i kažnja-
vanjem svake neodgovornosti učvrstiti ćemo svakako disciplinu. 
Nekoliko oficira koje ćemo radi toga smjeniti biti će sigurno 
dobra opomena za ostale. 

III. KULTURNO-PROSVJETNI RAD 

Na ovom se polju nije moglo gotovo ništa raditi. No to 
ne znači da će se zapustiti ovaj sektor rada. Cim nastupe povolj-
nije prilike otpočeti ćemo ponovo sa intenzivnim kulturno-pro-
svjetnim radom. 



IV. RAD I ZAPAŽANJA NA TERENU 

Sa narodom se nije moglo mnogo raditi, jer smo se rijetko 
nalazili po selima. Povoljnije prilike vladale su na Psunju gdje 
je operisala Virovitička ud. brigada, koja je održala jednu 
kulturno-prosvjetnu priredbu u Lipovcu i miting u Bobarama. 
Prolazeći kroz narod sela oko Voćina primjećeno je znatno 
djelovanje neprijatel ja u ovoj ofanzivi. Iako je to kra j koji u 
našoj borbi učestvuje od 1941. god., ipak je neprijatel j svojom 
taktikom nediranja u civilno stanovništvo postigao prilično us-
pjeha u otupl javanju oštrice mržnje prema sebi. Također je 
pojava četnika u tom kraju negativno djelovala, pošto ta j narod 
ranije nije imao prilike da vidi četnike u okolnim fašističko-us-
taškim uporištima, a ovaj put su oni glumili ulogu zaštitnika 
srpstva. 

V. ODJEĆA, OBUĆA, ISHRANA I ZDRAVLJE 

Odeća boraca je vrlo slaba. Preko polovine drugova je 
slabo odjeveno, a većina ih je u civilu, tako da jedinice odaju 
vrlo jadan izgled, što se svakako osjeća na opštem raspoloženju 
jedinica, a naročito na njihovoj disciplini. Obuća je razmjerno 
bolja. Usled poslednjih pošiljki imade vrlo malen broj potpuno 
bosih drugova, ali trebalo bi nam još uvijek dosta cipela, jer je 
polovina obuće trošna i slaba, te će se skoro poderati. 

Ishrana je za cijelo vri jeme bila dobra. Jedinice su hranom 
bile dobro snabdjevene i nikada nisu bile gladne. Intendantura 
je dobro funkcionisala i pri Diviziji i pri brigadama, a također 
i vojno-pozadinskim ustanovama. 

Zdravlje boraca zadovoljava. Nije se pojavila ni jedna 
epidemija. Svega jedan slučaj tifusa koji se pojavio, odmah je 
izoliran. Veneričnih oboljenja nije također bilo. Velika iscrplje-
nost boraca od silnog pokreta i nespavanja. 

Sanitet u jedinicama funkcioniše pravilno. 

VI. RAD ŠTABOVA 

Stab Divizije poslednjih mjesec dana bio je raspoređen 
po jedinicama i svi članovi su davali pomoć na licu mjesta po 
uočenim nedostacima, a naročito se preduzimalo da se borce i 
rukovodioce uvjeri da nije ofanziva, već da je to talas povlače-
nja njemačkih grupa sa Sremskog fronta i iz Bosne. Isto tako 
su se objašnjavali nedostaci političkog rada, kao značaj Krimske 
konferencije, uspjesi Crvene armije i naših jedinica na ostalim 
frontovima gdje one progone okupatora i njegove domaće po-
magače i čiste ostale dijelove naše zemlje. 



Stab Omladinske ud. brigade je kompaktan, samo što se 
nije dovoljno snašao u poslednjim operacijama i nije bio do-
voljno energičan pred nižim rukovodstvom za sprovođenje na-
ređenja ovog štaba. Isto tako je t a j štab davao slabu pomoć 
svojim nižim štabovima. To je uočeno sa strane ovog štaba i 
odmah im je oomognuto i dana su im uputstva kako treba po-
moći i što treba zahtjevati od nižih štabova. 

Stab XVIII ud. brigade nema dovoljno odgovornosti prema 
ovom štabu a isto tako nema ni dovoljno kompaktnosti u samom 
štabu. To se vidi iz činjenice što načelnik izvještava da je zaru-
šio i minirao ceste, a u stvari su porušene 3 jele, tako da je 
neprijatel j mogao nesmetano proći. Nekompaktnost u radu toga 
štaba vidi se i po tom što načelnik i drugi članovi štaba budu 
otsutni po nekoliko dana od štaba sa pojedinim jedinicama, a da 
svoj štab ne izvještavaju o radu i situaciji koja je vladala na 
njihovom sektoru. Sam komandant3 kada dobro ide je savršen 
komandant i zna da rukovodi, a kada nastupe teži momenti 
onda se teško snalazi i klone. Također taj štab nije uporan u 
traženju od svog nižeg rukovodstva. Inače komesar,4 a i sam 
komandant se zalažu da se jedinica popravi, ali izgleda bez 
dovoljno plana i kompaktnosti u radu. 

Stab Virovitičke ud. brigade je izgleda najkompaktniji , 
samo vlada familijarnost i ne uviđaju vlastite nedostatke. Sam 
komandant5 voli diskutovati o naređenjima štaba Divizije. Stab 
nema dovoljno kontrole, a naročito nad intendanturom, a tu se 
očituje nesprovođenje u život direktiva štaba Divizije. Inače se 
vidi zalaganje za popravljanje s tanja u jedinicama poslije onog 
što im se desilo na Ravnoj Gori6 po tome što su u poslednja 
dva dana njihove jedinice izvršile najglavnije zadatke u gonje-
nju neprijatelja od Ravne Gore i u isterivanju neprijatel ja iz 
Voćina.7 

Po svim ovim nedostatcima uočenim u našim štabovima, 
štab Divizije je poduzeo sve mjere savjetovanja, uvjeravanja u 

3 Jurčić Male 
4 Gaćeša Gajo 
5 Lazo Dragoš 
' Virovitička brigada je od 15. do 18. februara 1945. boravila na 

Ravnoj gori, gde je vodila teške borbe i imala znatne gubitke, a posebno 
u oružju. Zbog toga je Štab 40. divizije prebacio ovu Brigadu na pla-
ninu Psunj (vidi Arhiv VII, reg. br. 25-2, k. 1293). 

7 Virovitička i 16. omladinska brigada »Joža Vlahović« 40. divizije, 
uz sadejstvo jedinica 12. divizije JA, napale su 27. februara 1945, oko 23 
časa, policijske snage nemačke borbene grupe »Stefan«, koje su držale 
položaje na liniji Vučjak — Korlati — Zvečevo i na komunikaciju Brčko 
— Kamensko — Voćin i posle trodnevne borbe zauzele sela: Mrkopolje, 
Kamenski šušnjar, Vučjak Kamenski, Zvečevo i Voćin. Neprijatelj je 
pretrpeo velike gubitke i povukao se u pravcu Podravske Slatine. (Vidi 
Arhiv VII, reg. br. 2-2, k. 883 i reg. br. 25-2, k. 1293.) 



njihove nedostatke koje nisu uočili, a i najstrožije postavljeno 
traženje da se sva naređenja tačno izvršavaju, a po svim nedo-
stacima da se udari i da se otklone u najkraćem roku. 

VII. RAZNO 

Poduzeli smo sve mjere u našim jedinicama, pored sve 
njihove zamorenosti i klonulosti, za njihovo ozdravljenje. Re-
zultati su se pokazali već u poslednja dva dana u borbama, koje 
su vođene oko Zvečeva i Voćina. Pod našim rukovodstvom 
uspjeli smo da nepri jatel ja prot jeramo ako već ne uništimo, a 
u tom prot jer ivanju i gonjenju naši borci su vidjeli, a naročito 
ovi novaci, kako nepri jatel j bježi i kako ga se može tući i uni-
štiti, samo ako ga se odlučno napada. Pored sve umorenosti i 
zamorenosti, ovim poslednjim uspjesima popravlja se moral i 
raspoloženje u jedinicama. Život se u jedinicama budi, počima 
pjesma i šala, te su tako stvoreni osnovni preduvjeti za njihovo 
sređenje. 

SMRT FAŠIZMU — SLOBODA NARODU! 

Polit, komesar — potpukovnik: 
I.8 Vandraček 



BR. 13 

IZVEŠTAJ POMOĆNIKA POLITIČKOG KOMESARA ARTI-
LJERIJSKE BRIGADE 4. ARMIJE JA OD. 2. MARTA 1945. 
CENTRALNOM KOMITETU KPH O STANJU I RADU PAR-

TIJSKE ORGANIZACIJE1 

POMOĆNIK POLITKOMESARA 
ART. BRIGADE VIII. UD. KORPUSA 

Broj. 215/45 
Dana 2. III. 1945 god. 

Partijski izvještaj. 

CENTRALNOM KOMITETU K.P.H. 

Položaj. 

Da bih Vam mogao dati jasnu sliku o partijskom radu 
i organizaciji u art i l jeri jskoj brigadi, morao sam sa izvještajem 
nekoliko zakasniti. Razlog zakašnjenja je taj, što sam tek primio 
ovu dužnost i što su I. haubički i III. brdski mot. divizioni bili 
otsječeni u Lici, zbog velikih sniježnih nameta te se je veza sa 
ta dva diviziona održavala samo radio-telefonskim putem. 

Početkom februara, uz velike napore boraca i ličkih poza-
dinskih radnika, divizioni su uspjeli da se probiju kroz sniježne 
namete, nakon čega je odmah slijedio pokret ka Mostaru, radi 
oslobođenja istoga.2 

U akciji su sudjelovali: 
I. haubički divizion sa svojom III. baterijom; 
II. haubički divizion sa svojom. I. baterijom; 
III. brdski motorizovani divizion kompletan sa svoje 4 ba-

terije. 
Ostali djelovi I. i II. haubičkog diviziona nisu mogli učestvo-

vati u akciji zbog pomanjkanja vozila. 

1 Original (pisan na mašini, latinicom) u Arhivu IHRP u Zagrebu, 
fond CK KPH, a snimak u Arhivu VII, film 49/781-782. 

2 Po naređenju Štaba 8. udarnog korpusa NOVJ od 30. januara 
1945, 19. divizija (bez 5. brigade), 26. divizija, 1. tenkovska brigada i Ar-
tiljerijska brigada 8. korpusa koncentrisane su u rejonu Imotskog. Jedi-
nice su na određenu prostoriju stigle do 3. februara. U sadejstvu sa 29. 
udarnom divizijom, one su do 6. februara oslobodile Metković, Čapljinu 
i Ljubuški, a dan kasnije i Široki Brijeg. Mostar je oslobođen 14. febru-
ara. U tim borbama su sadejstvovale jedinice Artiljerijske brigade. (Vidi 
tom V, knj. 37, dok. br. 118 i 134; Arhiv VII, reg. br. 40-12, k. 272 A). 



Da bi Vam bila slika jasnija, pokazat ću Vam vojnu struk-
turu brigade: 

STAB BRIGADE I PRISTABSKE JEDINICE. 

Operativni štab broji 5 članova. 
Sa Štabom kreće se propagandni otsjek i tehnika sa per-

sonalom, dalje oficiri OZN-e, pisari itd. 
Prištabska baterija, koju sastavljaju izviđači, radio-tele-

fonisti i telegrafisti, šoferi, kuriri, minersko odeljenje itd. 
Intendantura i vozarsko odjeljenje. 
Stab i prištabske jedinice broje oko 250 ljudi. 

I. HAUBIČKI DIVIZION. 

Sastoji se od 2 bateri je od 105 m/m, 1 baterije od 152 m/m. 
Osim toga postoji prištabska baterija koju sačinjavaju izviđači, 
radio-telefonisti i telegrafisti, šoferi, mineri itd. 

II. HAUBIČKI DIVIZION. 

Sastoji se od 2 bateri je od 105 m/m i prištabske baterije. 

III. BRDSKI MOTORIZOVANI DIVIZION. 

Taj divizion ima 3 bateri je od 75 m/m, i bateriju sa proti-
avionskim i protukolskim naoružanjem i prištabsku bateriju. 

U svakom divizionu ima oko 300 ljudi, svaka baterija je 
podjeljena na 2 voda, a svaki vod na 2 odjeljenja. 

Naše jedinice sastavlja u glavnom ljudstvo koje je bilo 
internirano ili u neprijateljskim vojskama, a takovih ima i ruko-
vodioca. 

Da bi se ovakvo ljudstvo obuhvatilo, potrebno je uočiti 
što mu treba pružiti i na kakav način mu je najzgodnije prići, 
jer partijski rad nije uzet kao stalan proces svakodnevnog rada 
i uzdizanja partijskih jedinica. U ovom pogledu se partijski ru-
kovodioci teško snalaze, a naročito za vri jeme akcija i pokreta. 
Nema sumnje, da se stvarno radilo, ali t a j rad nije bio organi-
zovan i nedovoljno planski. Plan je postojao, ali je bio općenito 
opširan i nesavladan, obzirom na mladost rukovodstva. 

Kao opća slabost parti jskih rukovodioca je ta, što se više 
bave vojničkim i ekonomskim dužnostima, nego svojim radom. 

Da bi se mladi članovi part i je upoznali sa partijskom orga-
nizacijom, postavljen je zadatak, da se temeljito prouči: 

a) N.O.B, i organizaciono pitanje naše partije. (Od Tita).3 

3 Odnosi se na članak »Narodnooslobodilačke borbe i organizacio-
no pitanje naše partije« (vidi knjigu »Borba za oslobođenje Jugoslavije 
1941—1945« od Josipa Broza Tita, str. 56, Kultura, 1947). 



b) Borimo se za čistoću i boljševizaciju Komunističke par-
tije. (Članak iz »Proletera«).4 

c) Organizaciono pitanje K.P.J. u Narodno O.B. (Članak 
iz »Proletera«).5 

d) O kadrovima. (Iz referata druga Dimitrova na VII. 
Kongresu K.I.). 

U buduće će se svakog novoprimljenog člana zadužiti, da 
prouči najsavjesni je stvari i nakon učvršćenja partijske snage će 
se omasovljavati. 

U arti l jeri j i se ne pojavl juju problemi i pojave kao u pe-
šadijskim jedinicama. Uzdizat i provjerit ih je mogao teže jer 
direktno ne učestvuju u borbi. 

Neorganizovane ljude možemo djeliti na dva dijela. Jedan 
dio, koji dobro poznaje ciljeve N.O.B., pred kojima se može iz-
lagati značaj same organizacije, dočim sa drugim djelom rad 
mora biti sasvim drugčiji, mora ih se upoznavati sa najosnov-
nijim stvarima i ciljevima N.O.B. 

Da bi se oživio rad part i je u divizionima, a koji je bez 
sumnje zaostao iza vojno-političkog, bilo je potrebno da se spro-
vede planski rad. Takav rad je sproveden po svim divizionima. 
Da bi se pomoglo parti jskim rukovodiocima u divizionima i ba-
teri jama i naučiti ih kako treba raditi, trebalo je stalno biti u 
divizionima, savjetovati i kontrolisati ih, i jedino na taj način 
im pomoći, pošto su partijski rukovodioci još neiskusni i ne 
znaju raditi. 

Iz toga je proizišlo, da je vojno-politički rad, na kojem su 
se rukovodioci više angažovali, nadmašio rad partijskih rukovo-
dioca, koji su se više interesovali za sporedna pitanja. Ovakovo 
stanje pretilo je, da bi partijski rukovodioci jednog dana pre-
stali biti parti jski rukovodioci. 

Na to se ukazalo i pruža im se svestrana pomoć u radu. 
Da bi politički i partijski rad bio oživotvoren i da bi par-

tijski rukovodioci uzdigli ostalo članstvo, kao i da pomognemo 
njihovom ličnom uzdizanju, odlučili smo, da održimo i politički 
kurs, da ih upoznamo sa najosnovnijim temama, koje će oni 
kasnije popunjavati . 

Program kursa je sljedeći: 
1) Razvitak radničkog pokreta. 

a) Uopće, b) u Rusiji, c) Stvaranje partije. 
2) Organizaciono pi tanje partije. 

a) Teorija, b) Struktura partije. 

4 Članak je napisao Sreten Zujović. Objavljen je u »Proleteru« 
br. 16. 

5 Odnosi se na članak Aleksandra Rankovića. »Organizaciono pi-
tanje KPJ u Narodnooslobodilačkoj borbi«, objavljen u »Proleteru« br. 16. 



3) Linija naše partije. 
4) Nacionalno pitanje. 

a) Uopće, b) U Jugoslaviji. 
5) Razvitak N.O.P., II. zasjedanje AVNOJ-a i III. zasje-

danje ZAVNOH-a. 
6) Odbori narodno-oslobodilačke vlasti. 

a) N.O.O., b) Jedinstveni front, c) Vojska i pozadinske 
vlasti. 

7) SKOJ, USAOH i AFZ. 
Kurs je počeo 7. februara, a t ra ja t će do 3. marta. Na 

kursu ima 24 slušaoca, većinom politdelegati, komesari i pomo-
ćnici komesara baterija. Do sada su pokazali slušaoci dosta 
interesovanja, a pošto im nedostaje znanja, ovaj će im kurs bez 
sumnje mnogo pomoći. 

Jedini nedostatak kursa bio je u tome, što se je pretpo-
stavljalo da je kursistima poznat ekonomski razvitak društva, 
međutim se je vidjelo kod obrađivanja prve teme, da ni sa raz-
vitkom društva nisu upoznati. Zato je trebalo prethodno uzeti 
ekonomski razvitak društva, a nakon toga nastaviti program. 

Po završetku ovoga kursa neće se prestati sa održavanjem 
kurseva, već neprekidno nastavljati, s tim što će se uzeti kao 
prva tačka ekonomski razvitak društva i uočene manjkavosti 
ovoga kursa nadopuniti. 

Osim toga, pojedine teme obrađivane su u divizionima 
pred članovima part i je i SKOJ-a te političkim i vojnim rukovo-
diocima. U I. i II. haubičkom divizionu sprovelo se je to u djelo, 
dok se u III. brdskom nije moglo, zbog otsutnosti u operacijama 
kod Mostara. Posle kolektivnog proučavanja po baterijama, 
obrađuju se teme sa borcima u obliku političkog časa. Nakon 
toga slijedi ispitivanje i diskusija. Ovakav način rada se je po-
kazao kao najbolj i i započeo je i u III. divizionu. 

Part i jska organizacija osjeća se kao rukovodilac kod 
ostalih boraca. Jedan primjer , gdje su partijci i SKOJ-evci I. 
haubičkog diviziona, od Udbine pa preko Velebita, najviše se 
založili na izvlačenju kamiona i topova.6 Njihova svijest i moral 
bili su potstrek i za ostale drugove, da uprkos vremenskih nepo-
goda i velikih sniježnih nameta, konopcima izvuku sve kamione 
i topove. Tom prilikom bilo je oko 30 slučajeva smrznuća I. i II. 
stepena. U ovakovim i sličnim primjerima mogu se ljudi pro-
vjeravati . 

6 Odnosi se na pokret koji je, po naređenju 8. udarnog korpusa 
NOVJ, izvršen 30. januara 1945. radi učešća u mostarskoj operaciji (vidi 
tom V, knj. 37, dok. br. 118). 

5 Zbornik, tom IX, knj. 9 65 



U radu po vojnom sektoru, naročito kad su divizioni kan-
tonmanovani, kako je art i l jeri ja jedan stručan rod vojske, čla-
novi parti je kao i SKOJ-evci se interesu ju da postanu majstori 
svog oruđa. 

Plan političkog rada koji je postavljen za međukorpusno 
natjecanje, sprovađa se u međudivizijskom natjecanju. Ovaj 
način pobudio je volju i osjetno djeluje. 

Sto se tiče metoda u radu, zaključeno je, da se održe refe-
rati po određenim temama uz sudjelovanje svih političkih ru-
kovodioca. Dakako, to usporedo treba da obrade partijci i 
SKOJ-evci, a na borce će preneti komesari baterija, uz kontrolu 
iz diviziona. 

Članke i l i teraturu u vezi sa temom čitat će vodni delegati, 
kako bi ih se na ta j način zadužilo i aktiviziralo. 

Kad komesari diviziona, odnosno baterija uoče da je tema 
obrađena i da ima uspjeha, održavaju se zaključne konferencije 
i postavljaju se kontrolna pitanja. 

Uz ovaj plan rada, obavezno je čitanje i prorada tekuće 
štampe, odnosno članaka koje t rebaju izabrati komesari divi-
ziona. 

Važan zadatak postavio se pred nas u podizanju discipline 
i u postignuću savjesnosti u radu. Taj se nedostatak kod šofera 
osjetno primjećuje. Formalna disciplina sa oštrim postupcima i 
pešadijskim egzercirom postiže se, a potporom part i je i SKOJ-a 
kao i političkim radom postepeno će se kod boraca razvijati i 
svijesna partizanska disciplina, koja još nije shvaćena kao pri-
rodna potreba. 

Kulturno-prosvjetni rad dosta dobro sada napreduje. Ra-
nije je bio taj rad jednostran ili rad pojedinaca, zbog nesnala-
žljivosti kulturno-prosvjetnih odbora. Kulturno-prosvjetni od-
bori postoje po divizionima i po baterijama. Part i ja i SKOJ su 
glavna podrška ovim odborima. Divizioni često daju priredbe 
u mjestima gdje borave pa se zapazilo, da njihove otskaču od 
priredaba ostalih vojnih jedinica i pozadinskih ustanova. 

Izlaze divizionski listovi, džepne i zidne novine. 
Za rad sa nepismenim i polupismenim su u većini zaduženi 

partijci i SKOJ-evci. 
Sto se tiče sporta, ranije se na tom polju rad nije nikako 

odvijao, zbog boravka diviziona u Lici. Ima dosta omladinaca i 
ostalih drugova, koji su se ranije bavili raznim sportovima. Isti 
za vrijeme odmora u divizionima natječu se u raznim lakoatlet-
skim disciplinama. 

ORGANIZACIONI SASTAV PARTIJE U BRIGADI: 

Štabska ćelija ima 4 člana i 1 kandidata. 
Prištabska ćelija ima 5 članova. Kandidata nema. 



Ćelija intendanture ima 4 člana. Kandidata nema. 
Ćelija prištabske bateri je ima 16 članova i 3 kandidata. 
U prištabskim jedinicama postoje 3 SKOJ-evska aktiva sa 38 
SKOJ-evaca. 
I. HAUBIČKI DIVIZION. 

Postoji divižionski biro koga sastavlja 6 članova i to: komesar 
diviziona, pomoćnik komesara diviziona i sekretari ćelija pri-
štabske. I., II. i III. baterije. 
Ćelija Štaba ima 5 članova. 
Ćelija prištabske baterije ima 13 članova. 
Ćelija I. bateri je ima 18 članova. 
Ćelija II. bateri je ima 16 članova. 
Ćelija III. bateri je ima 9 članova. 
Svega ima u divizionu 23 kandidata. 
U divizionu postoje 4 SKOJ-evska aktiva sa 51 SKOJ-evcem. 
II. HAUBIČKI DIVIZION. 

Postoji divižionski biro, koga sastavljaju 3 člana i to: komesar 
diviziona i sekretari ćelija I. i II. baterije. (Do sada divizion nije 
imao pomoćnika komesara jer je tek formiran). 
Ćelija Štaba diviziona ima 5 članova. 
Ćelija prištabske baterije ima 6 članova. 
Ćelija I. bateri je ima 9 članova. 
Ćelija II. bateri je ima 7 članova. 
Svega ima u divizionu 16 kandidata. 
U divizionu postoje 2 SKOJ-evska aktiva sa 9 SKOJ-evaca. 

III. BRDSKI MOTORIZOVANI DIVIZION. 

Postoji divižionski biro koga sastavlja 7 članova i to: komesar 
diviziona, pomoćnik komesara diviziona te sekretari ćelija pri-
štabske, I., II., III. i IV. baterije. 
Ćelija Štaba ima 6 članova. 
Ćelija prištabske bateri je ima 20 članova. 
Ćelija I. baterije ima 7 članova. 
Ćelija II. baterije ima 8 članova. 
Ćelija III. bateri je ima 14 članova. 
Ćelija IV. bateri je ima 8 članova. 
Svega ima u divizionu 17 kandidata. 
U divizionu postoji 5 SKOJ-evskih aktiva sa 81 SKOJ-evcem. 
Ukupno broji brigada 179 članova K.P., 60 kandidata i 179 
SKOJ-evaca. 

SMRT FAŠIZMU — SLOBODA NARODU! 

POMOĆNIK POLITKOMESARA, MAJOR: 
(Juričić S. Jerko) 

M. P. Juričić 
5« 67 



BR. 14 

IZVEŠTAJ SEKRETARA DIVIZIJSKOG KOMITETA 40. U-
DARNE DIVIZIJE JA OD 3. MARTA 1945. CENTRALNOM 
KOMITETU KPH O STANJU I RADU PARTIJSKE ORGANI-

ZACIJE U FEBRUARU 1945. GODINE1 

DIVIZIJSKI KOMITET 1 7 / I V 9452 

XL. UDARNE DIVIZIJE 
Dana 3. marta 1945. god. 

Redovni mjesečni izvještaj. 

CENTRALNOM KOMITETU K.P.H. 

Dragi drugovi! 

Čitavog prošlog mjeseca vodile su sve jedinice naše Divi-
zije defanzivne borbe3 i to u prvoj polovini mjeseca februara za 
obranu i očuvanje šireg mostobrana na desnoj obali Drave, a 
kasnije, nakon što nas je nepri jatel j odbacio sa njega, naš je 
zadatak bio da očuvamo ostatak oslobođenog teritorija Slavonije 
od daljnjeg neprijateljskog prodiranja. Ni u tome nismo uspjeli. 
Neprijatelj je zaposjeo niz oslobođenih mjesta i gradova, a na 
drugoj strani prokrstario je sa svojim snagama i kroz mnoge 
planine i šume. Sve to nas je primoralo da promjenimo način 
ratovanja, da privremeno pregrupišemo naše snage, da rasfor-
miramo niz pomoćnih i specijalnih jedinica i povratimo se na 
partizansko djelovanje manj ih razmjera, izbjegavajući krute 
frontove i borbe koje nam je nepri jatel j htio da nametne i da na 
ta j način iskoristi u borbi protiv nas svoju momentalnu premoć 
u ljudstvu i tehnici. Gotovo istovremeno dobili smo u Diviziju 
vrlo velik broj novomobilisanih boraca iz svih krajeva Slavo-
nije, a također i dosta starijih boraca, koji su dulje vremena 
proveli u raznim vojno-pozadinskim ili civilnim ustanovama na 
dužnostima članova mjesnih i seoskih NOO-a, magazinera, 
kurira, stražara i t.d. Većina jedinih i drugih nije do sada u 
borbi okinula ni jednog metka. Razumljivo je, da ta masa novo-
mobilisanih u vri jeme neprijateljske ofanzive i naših privreme-
nih otstupanja nije mogla da se pretopi u našim jedinicama, radi 
slabosti i nedostataka, koje mi inače od ranije posjedujemo. Ti 

1 Original (pisan na mašini, latinicom) u Arhivu IHRP u Zagrebu, 
fond CK KPH, a snimak u Arhivu VII, film 49/12-16. 

2 Verovatno se odnosi na datum prijema dokumenta u CK KPH. 
3 Odnosi se na borbe za virovitički mostobran (vidi dok. br. 12, ob-

jašnjenje 2). 



nedostaci su u ovo vri jeme u mnogome i porasli u odnosu na 
ranije stanje. 

Stalne obranbene borbe, inicijativa u neprijateljskim ru-
kama, otstupanje, a kasnije boravak u šumi doveli su do opa-
danja borbenosti i morala naših boraca, do jake fizičke premo-
renosti i to sve je u mnogome smanjilo našu borbenu sposobnost. 
Mnogima, ili' bolje rečeno svima borcima, to je bilo prvo otstu-
panje i napuštanje oslobođenog teritorija, prvi boravak u šumi. 
Uz naš vrlo slab vojno-politički rad to je dovelo do velikog 
broja nestalih, od kojih je oko 150 dezertiralo iz jedinica. Većina 
od njih je otišla ponovo u pojedine komande mjesta ili druge 
ustanove gdje su do tada bili, odmah nakon što su te ustanove 
počele da pravilno funkcioniraju poslije odlaska neprijatelja. 
Ali bilo je skoro u svim jedinicama i organizovanog dezerter-
stva na stranu neprijatelja, odnoseći pri tome i automatska 
oružja. U Virovitičkoj ud. brigadi bilo je mnogo slučajeva ba-
canja i gubljenja oružja, naročito automatskog (u mjesec dana 
izgubljeno 22 mitraljeza i 106 pušaka).* O municiji da ne govo-
vorimo, jer se dešavalo skoro u svima jedinicama bacanje mu-
nicije, ne samo radi preopterećenosti nego vjerojatno i radi 
neprijateljskog djelovanja. Jednom je na maršu XVIII. Brigada 
izgubila većinu municije za svoja automatska oružja i morali 
su kasnije da šalju patrole, da je putem poberu. Uz vatre u šumi 
moglo se čuti svakojakih tumačenja našega stanja. Neprijatelj 
s vremena na vri jeme ubacivao je razne glasine: priče o »Pave-
lićevoj amnestiji« novih boraca, prisilno mobilisanih u NOV«, 
letači kojima poziva »poslednji put« na predaju, dok još nije 
kasno; zatim o Mačeku i njegovoj pravilnoj politici »čuvanja 
glave«, »jer što vrijedi pobjeda, ako čovjek izgubi familiju, 
ili i sam pogine«; o dolasku kralja Petra u Beograd i ulasku Ma-
čeka u vladu, sa namjerom da se otupi oštrica NOB-a itd. 
Na Papuku u XIII.5 Brigadi desio se jedan mnogo ozbiljniji slu-
čaj. Za vrijeme smjenjivanja na položaju I. i IV. bat. eksplodi-
rala je u vatri, gdje je bio ranije štab bataljona, ručna bomba, 
ali nije imala naročitog učinka. Također u istoj brigadi desilo se 
komandantu za vrijeme akcije na Zvečevo,6 da je u mraku jedan 
borac repetirao pušku, ali ovaj u zadnji čas sprečio ga da puca u 
njega. Kasnije uspio da pobjegne stražarima, nakon hapšenja. 
Ispitivanja koja smo poduzeli u tim slučajevima nisu nam do 

4 Verovatno se odnosi na slučaj koji se desio u Virovitičkoj brigadi 
18. februara 1945, prilikom borbe na Ravnoj gori (vidi dok. br. 12, objaš-
njenje 6). 

s U originalu pogrešno napisano. Odnosi se na 18. udarnu brigadu. 
s Verovatno se odnosi na borbe koje su jedinice 40. udarne divi-

zije NOVJ vodile od 27. februara do 1. marta 1945 (vidi dok. br. 12, ob-
jašnjenje 7). 



sada dala nikakovih rezultata. Također često puta zatajio u borbi 
puškomitraljez radi sitnih kvarova. Sve to zajedno trebalo je 
da nas čim više oslabi. Dosta pojedinaca su tome i nasjeli, mi-
sleći da je došao svemu kraj . 

U XVIII. i Virovitičkoj brigadi streljali su štabovi 6 parti-
zana pred strojem, za vri jeme borbi. U XVIII. radi dezerterstva 
streljana su trojica, dok u Virovitičkoj streljali su trojicu radi 
namjernog bacanja automatskog oružja, iako nije tim borcima 
pretila toga časa nikakova opasnost. 

Naš komandni kadar, iz koga je u najvećem broju sastav-
ljena i naša Part . organizacija, nije umio da baš u tim momen-
tima pravilno organizuje rad i rukovođenje jedinicom i da svo-
jim pojačanim radom odstrani sve te probleme iz jedinice i 
stvari pravilno postavi. Cak su i poneki rukovodioci nasjedali 
tome stanju i umjesto pojačanog rada, oni su bili pasivni posma-
trači događaja u svojim jedinicama. Umjesto da odmah na kon-
kretnim problemima jedinice odgajaju borce, i rukovodioce 
(niže), oni su stvari ostavljali na r ješavanje nakon završetka 
ofanzive. To smo najbol je vidjeli po tome, što je u to vri jeme 
prestao u jedinicama svaki organizovani rad, a na drugoj strani 
zavladalo je opće uvjerenje da mi nepri jatel ju ne možemo ništa. 
Umjesto da ga napadamo sa manj im snagama, da nanašamo 
svakodnevno udarce i postižemo makar i na jmanje uspjehe i na 
ta j način ponovno preotmemo nepri jatel ju inicijativu, mnogi na-
ši štabovi su shvatili partizansko djelovanje i čuvanje jedinica 
tako da se zavuku u duboke šume, puštajući da se stvari odvija-
ju same po sebi.To je dovelo do niza neizvršavanja dobivenih 
vojničkih zadataka, ne samo od strane nižih nego čak i u višim 
štabovima. Radi toga smo bili prisilieni da ispitujemo svaki po-
jedini slučaj i da do sada vojnički kaznimo 6 oficira, od kojih 
su 4 komandanti bataljona, a 2 referenta iz štaba Divizije, i to: 
kapetana Uroša Kesiča, k-danta II. bataljona XVI. Brigade, sme-
njivanjem sa dužnosti i postavljanjem za komandira čete, po-
ručnika Milana Valentića, k-danta IV bataljona XVIII. Brigade, 
disciplinski, Peru Stupariča, v.d. k-danta I. bataljona XVIII. 
Brigade, smenjivanjem sa dužnosti k-danta bataljona, poručnika 
Stevu Miloševića, k-danta I. bataljona Virovitičke brigade, za 
komandira čete i disciplinski, poručnika Bogdana Krnjaića, 
referenta za vezu Štaba Divizije, za vodnika čete za vézu i pot-
poručnika Dušana Omljenovića, referenta za naoružanje, za 
borca. Svi oni, osim neizvršavanja niza postavljenih zadataka, 
nedovoljne upornosti i interesovanja za rad u jedinici, pokazali 
su i niz drugih slabosti, u odnosu prema pretpostavljenim ruko-
vodiocima, a i sama njihova parti jnost bila je vrlo slaba. Ali to 
još nisu svi iz divizije koje treba kazniti. Partijske kazne nismo 
još do sada izricali, iako tu imade i partijskih grešaka, nego 



ćemo to učiniti na prvom sastanku Divizijskog komiteta, koji 
treba da obuhvati sve te slučajeve. Izgleda, da se jedan dio ovih 
vojnih rukovodioca zasitio borbe i želi na svaki način da se izvu-
če iz vojske i »spasi glavu«, jer su dobili činove s kojima se može 
i negdje u pozadini naći mjesto na kome bi se dočekao konac 
rata. Drugi dio tih rukovodioca osjeća opću klonulost i potreban 
mu je odmor i oporavak, jer ih je većina po nekoliko puta ra-
njavana. Nastojati ćemo da im u tome i pomognemo. Skoro po-
lovina komandira i polit, komesara i sav niži komandni kadar 
u četama su borci u našoj vojsci od amnestije.1 U XVIII. Brigadi 
na jednom sastanku P.B.* Biroa IV. bataljona naišli smo na slu-
čaj da su postavili dvojicu boraca na dužnosti polit, komesara 
čete, iako nisu članovi Partije, a niti imaju uslova da uskoro 
postanu. Njih je u ovom konkretnom slučaju rukovodilo u pos-
tavl janju tih ljudi ne njihove lične osobine, nego opća nao-
brazba. Mi smo odmah ukazali na tu nepravilnost i postavili da 
su polit, komesari tumači i čuvari linije NOB-a i da je baš zato 
mogu pravilno tumačiti i čuvati jedino komunisti. Za takove slu-
čajeve čuo sam ovdje u Slavoniji nekoliko puta, a po neki ru-
kovodioci pokušavaju da to i obrane, ukazujući na nedostatak 
polit, kadra i sposobnih komunista, smatrajući da liniju NOB-a 
može tumačiti svaki pristalica JNOF-a. Mi smatramo, da se u 
vojsci uvjek može naći sposobnih komunista, koji su u stanju 
da rukovode jedinicama i da je takvi stav pogrešan. 

Nismo uspjeli da u znatnijoj mjeri povećamo vojničku, 
a također niti parti jsku odgovornost u našim jedinicama. I po-
neki štabovi brigada često puta se nepravilno odnašaju prema 
naređenjima š t aba Divizije, iako su ona u potpunosti pravilna 
i moguća za izvršiti. Slučaj Štaba XVIII. Brigade, koji nije iz-
vršio niz postavljenih mu zadataka, zbog svoje unutrašnje sla-
bosti i ličnog sastava. Također i Stab Virovitičke često voli da 
diskutira po dobivenim zadatcima i naređenjima, misleći da on 
snaša glavni teret borbe na svojim leđima. Nakon sređivanja 
osnovnih nedostataka komandnog kadra, morati ćemo da na j -
veći dio rada usmjerimo na davanje konkretne pomoći mladim 
rukovodiocima koji se ne snalaze u dovoljnoj mjeri na svojim 
dužnostima i savlađivanju problema jedinice; i da najoštri je 
postavimo pitanje lične odgovornosti i upornosti u radu, što u 
znatnoj mjer i sprečava razvoj naših jedinica i povećanja njiho-
vih uspjeha. 

Vojnički su naše jedinice vrlo slabo izvježbane. Stariji su 
borci izbacivani iz stroja, a novi ne znaju niti najosnovnije stvari 

7 Reč je o amnestiji od 21. novembra 1944 (vidi dok. br. 11, objaš-
njenje 4). 

8 partijskog bataljonskog 



iz vojne vestine. Sa nj ima moramo početi od početka, od puške 
i nišanjenja pa dalje. Unijeti u borce i jedinice smjelost i pro-
dornost u akcijama, umjesto nesigurnosti od napada sa leđa i 
opkoljavanja. Neke bataljone je uhvatilo »držanje položaja«, 
tako da i u situaciji gdje treba da se najviše napada neprijatelj , 
oni »drže položaj«. Moramo savladati nesposobnost naših jedi-
nica da do kraja izvedu neki manevar u borbi i da ih naviknemo 
na upornost u napadu, a ne samo u odbrani. Mnogi se osjećaju 
sigurni tek kada upoznaju teren i donekle se ukopaju. U stvari 
samo ukopavanje sa vojničkog gledišta je nikakovo i ne pret-
stavlja ozbiljniju zaštitu niti od puščanog zrna. U mnogo slu-
čajeva to je prosto formalnost, jer to traži viši štab i zato se 
»mora«. Sami naši rukovodioci ne shvaćaju u dovoljnoj mjer i 
važnost ukopavanja na položaju, makar na njemu ostali i na j -
kraće vrijeme, a često puta niti ne znaju kako i gdje se treba 
ukopavati. U mnogo slučajeva to je razlog našim velikim gubit-
cima. Po svim tim vojničkim problemima nije se ništa radilo, 
zbog situacije i premorenosti boraca, a često puta i pomanjkanja 
upornosti u svakodnevnom radu sa jedinicama. 

Ranije smo iznijeli kakvo je političko gledanje i s ta" 
znatnog djela novomobilisanih. To je donekle pojačala neprija-
teljska ofanziva. Naše parti jske organizacije i niži polit, ruko-
vodioci nisu znali da pravilno reagiraju, da pojačanim političkim 
radom učvrste poljuljani moral i kolebljivost, koja je izbijala. 
Rad partijskih rukovodioca i polit, komesara sveo se često puta 
na vojno rukovođenje jedinicom, ili na intendantski posao, ne 
shvaćajući svoju osnovnu dužnost. Cesto puta su bili uvjereni 
da će jedan obrok hrane rješiti mnoge nedostatke i da je važnije 
od sastanka P. B. Biroa, ili sastanka sa borcima ili rukovodio-
cima po nekim konkretnim pitanjima jedinice. Upoznavali smo 
borce i tumačili im značaj Krimske konferencije i njenih od-
luka za što skorije dokončan je rata, zatim poslijeratnih proble-
ma i njihovog rješavanja, značaj odluka za sređivanje pitanja 
naše zemlje i niza ostalih zemalja, koje su bile okupirane od 
njemačko-fašističkih trupa. Također je sa borcima i jedinicom 
prorađivana i popularizirana 27. godišnjica Crvene armije, pri-
kazujući ulogu i značaj Crvene armije, djeteta Oktobra, u borbi 
protiv zapadnih intervencionista koji su nasrnuli na mladu Sov-
jetsku državu; zatim njenu ulogu u današnjem oslobodilačkom 
ratu. Prorada ranije nije bila dovoljna i sada nam je onemogu-
ćeno da je poboljšamo i provedemo do kraja. Novi borci su 
nedovoljno upoznati sa linijom NOB-a i zato ćemo morati po-
novo da proradimo sa njima najosnovija pitanja iz naše borbe. 

Brojno s tanje i nac.-soc. sastav naše Part . organizacije 
dostavljamo Vam u prilogu. U mjesecu februaru primljeno je 
30 novih članova Partije, većinom iz SKOJ-a. Također nam je 



došlo iz pozadine nekoliko članova, ali za njih još nismo dobili 
part. karakteristike, koje su nam trebali poslati uz njih. 

Sama Parti jska organizacija naše Divizije rješavala je sve 
vojno-političke probleme, koje smo napred naveli, jer se oni 
prvenstveno tiču nas, a osim toga i svi nedostatci i greške u radu 
vojno-političkih rukovodioca bile su u stvari greške članova 
Partije, jer naša Part . organizacija obuhvaća skoro sav koman-
dni kadar i tek oko 20% boraca. Osim tih problema ona je mo-
rala da rješava i niz svojih unutarnj ih organizacionih problema. 
Pri je svega pi tanje part. kadra. Ranjeno je i poginulo više sekre-
tara P.B. Biroa, tako da su neki bataljoni mjenjal i u toku mje-
seca po 2 do 3 sekretara. U svemu smo imali 8 sekretara izba-
čenih iz stroja, većinom iz Virovitičke brigade. Drug Josip 
Hušnjak, sekretar P.B.B. I. bataljona XVIII. Brigade, nestao je 
za vrijeme borbe u Vel. Barni i prema izjavama ostalih drugova 
iz Biroa izgleda da je zarobljen. Danas nam manjka svega jedan 
sekretar u III. bataljonu Vir. brig. koji je ranjen pred par dana, 
a jedan u Omladinskoj brigadi ne može da zadovolji radi bolesti 
i iznemoglosti. Njihova mjesta ćemo odmah popuniti. Također 
je ranjen i sekretar XVIII. Brigade drug Đoko Mušicki, koji je 
bio na toj dužnosti svega 14 dana. Na njegovo mjesto postavili 
smo druga Savu Kusturića, dosadanjeg polit, komesara Dopun-
skog bataljona naše Divizije. On se do sada nije snašao u do-
voljnoj mjer i na svojoj dužnosti part. rukovodioca Brigade, ali 
nije imao niti dovoljno mogućnosti. Dali smo mu do sada najviše 
pomoći od svih sekretara brigada, konkretnim savjetima i na 
sastancima svih biroa, a također i na ostalim sastancima u 
njegovoj jedinici. Baš radi čestih gubitaka part. rukovodioca 
u toj brigadi je i part. rad najslabiji i imade najviše nedostataka. 
Slično je i kod Virovitičke, ali ne u tolikoj mjeri, dok su part. 
problemi u XVIII. za sada najmanj i . Tako je bilo slučajeva da 
se neki biroi nisu sastajali u toku čitavog mjeseca, sve dok mi 
nismo došli u jedinicu. Opravdavaju se nemogućnostima zbog 
pokreta i akcija, ali to ne može biti opravdanje. Strogo smo po-
stavili tu stvar i smatramo da je potrebno part. kazniti sekre-
tara biroa. 

Oformljen je Part. komitet pri Stabu Divizije i počeo je 
sa radom. Sam Div. komitet nije u toku prošlog mjeseca održao 
niti jednog sastanka, radi toga što je Divizija uslijed neprija-
teljske ofanzive bila razdjeljena na pojedine brigade koje nisu 
imale međusobne veze. Sav rad članova Div. komiteta sveo se 
na pojedinačne sastanke pojedinih članova, na kojima su se 
pretresali part. problemi. I sam Sekretari jat bio je također 
razdvojen, jedno izvjesno vrijeme. Ovih dana ćemo održati sa-
stanak, čim to dozvole vojničke prilike. 



I u samoj part. organizaciji pojavili su se isti nedostatci 
medu članovima, kao i u jedinici. Nedovoljna partijska odgovor-
nost koja je često puta manja od vojničke. Već smo ranije na-
veli nekoliko karakterističnih primjera, o kojima ćemo više po-
vesti računa, jer nisu usamljeni. Samokritičnost i priznanje 
vlastitih grešaka članova vrlo je niska. Mnogi partijci, u isto 
vrijeme i rukovodioci vole često puta da prikažu stanje druga-
čije nego što jest, i da u izvjesnoj mjer i neke stvari i namerno 
prešute. Tako da na mnogim sastancima part. jedinica ne može 
se dobiti prava slika vlastitog rada i s tanje jedinice, a pogotovo 
ako se taj rad ne pogleda sa druge strane ili ako se direktno 
ne ode među borce u četu. Naš Komitet je već na svom zad-
njem sastanku najenergičnije postavio pitanje iskrenosti u iz-
vještavanju i odlučio da najoštri je kazni i odbaci sve obmane 
i neiskrenost, koja se pojavila. To se naročito odnosi na mnoge 
rukovodioce koji u svom izvještavanju o nedostatcima i sla-
bostima svoje jedinice često puta nastoje da ih ublaže, ili na 
drugoj strani da u svojim izvještajima o borbama upravo 
strašno lažu. 

Nedostatak je naših part. organizacija u Diviziji što one 
ne obuhvaćaju u dovoljnoj mjer i mase boraca, nego pretežno 
komandni kadar. O tome smo i rani je naveli. Novi borci, koji 
su nam došli u poslednje vrijeme, još za sada nemaju uvjeta, 
da tako brzo postanu članovi Parti je, jer su to mahom stariji 
ljudi, bez ličnih ambicija i nastojanja da budu što bolji vojnici 
a pogotovo da budu članovi Part i je . Neki od njih i namjerno 
puštaju brade da bi što stariji izgledali. Zato jest broj kandi-
data tako malen prema broju članova. Bez obzira na to nastojati 
ćemo da povećamo broj kandidata i članova Part i je kandidi-
rajući i primajući u Par t i ju one borce koji su nam došli iz po-
zadine, a vremenom i novomobilisane, koji će se u borbama i 
našim radom prekaliti, i izdići do člana Parti je. 

Slično je i sa SKOJ-em. Sve je manje omladinaca u je-
dinicama radi gubitaka koji najviše pogađaju omladince, a 
ljudi koji nam dolaze u jedinice u glavnom su stariji. Cim nam 
se počnu vraćati ranjeni omladinci iz bolnice u Mađarskoj, 
SKOJ će nam brojčano znatno porasti. Rad SKOJ-a bio je in-
tenzivniji od rada part. jedinica, ali nije mu pružena dovoljna 
pomoć. Naročito se zapaža iskrenost članova SKOJ-a, koju oni 
svagdje pokazuju. Pred sebe je SKOJ postavio u zadatak sav-
lađivanje najosnovnijih vojnih pi tanja i rada sa automatskim 
oružjem, tako da ćemo moći preko njega rješiti niz nedostataka 
0 kojima smo ranije govorili. 

Neprijatelj je uspio da nam svojom ofanzivom nanese 
priličnu materi jalnu štetu, pronalazeći niz bunkera sa hranom 
1 materijalom, koji je u nj ima bio spremljen. U isto vri jeme 



nastojao je da to iskoristi politički u borbi protiv nas, prikazu-
jući narodu da partizani imaju pune magazine, a narod da je 
bos i gol. Bilo je čak slučajeva da su ponešto materijala ili hrane 
dali narodu, ili da su u jednom selu pljačkali, a u drugom di-
jelili, želeći da se na ta j način prikažu kao zaštitnici naroda. 
U srpskim selima sjeverno od Papuka djelovali su zajedno sa 
Njemcima i četnici, koji su nastojali da se prikažu narodu 
tih sela kao zaštitnici srpstva, i da su došli ovamo da spreče 
dalju pljačku i ubijanje. Donekle su u tome uspjeli, jer je bilo 
pojedinaca u selima, koji su nas nakon odlaska neprijatelja 
prilično hladno dočekivali, a drugi nisu htjeli da nam uopće što 
kažu o četnicima. Ovo se odnosi samo na onaj dio naroda koji 
je ostao u selima dok je velika većina izbjegla iz sela u šume 
zajedno sa našom vojskom. 

Drugarski pozdrav: 

SMRT FAŠIZMU — SLOBODA NARODU! 

Za Sekretari jat Divizijskog komiteta: 
Nenad Drakulić 

Prilog:9 brojno stanje i nac. 
i soc. sastav za mjesec februar. 

* Redakcija ga nije pronašla. 



BR. 15 

MESECNI IZVEŠTAJ POLITIČKOG KOMESARA 14. HER-
CEGOVAČKE OMLADINSKE UDARNE BRIGADE OD 3. 
MARTA 1945. POLITIČKOM KOMESARU 29. UDARNE DI-
VIZIJE JA O MORALNO-POLITICKOM STANJU I KULTUR-

NO-PROSVETNOJ DELATNOSTI U BRIGADI1 

POLITIČKI KOMESAR 
XIV. HERC. OMLAD. BRIGADE 

NOV JUGOSLAVIJE 
3. III. 1945. 

D. Bijela 

POLITIČKOM KOMESARU XXIX. U. DIVIZIJE NOVJ. 

Dostavljam izvještaj o stanju i radu u brigadi od 1. II. 
do 28. II. o.g. 

Brojno stanje brigade je sljedeće: 
Svega ljudstva 1.163, na licu 1.044, u rashodu 119. 
Oficira 18 i 1 drugarica, podoficira 42 i 1 drugarica, pol-

komesara 37, boraca 1.023 i 41 drugarica. 
Naoružanje: 892 puške, 70 puškomitraljeza, 7 breda, 4 

teška bacača, 3 laka bacača, 8 protivkolskih pušaka, 25 mašinki, 
98 pištolja, 457 bombi. 

Za ovaj posljednji mjesec stanje brigade se je popravilo. 
Uslijed stalnih borbi i pokreta rada2 nije bilo u dovoljnoj mjeri, 
ali se je ipak radilo i to ono što je najpotrebnije tako da se je 
rad osjetio i bilo je vidnih rezultata. 

Politička svijest kod boraca se uzdiže, ali ipak nije dos-
tigla onu visinu na koju bi trebala. Sa borcima se radi preko 
konferencija četnih i bataljonskih, t.j. radnih i političkih. Na 
političkim konferencijama se prorađuju najglavniji članci iz 
»Nove Jugoslavije«, »Politike«, »Pobjede«, »Slobode«, glasnici, 
kao i sav materijal koji se dobija. Prorađeni su članci Đilasa, 
Kardelja, Moše Pijade. Ovi članci su prvo prorađeni sa ruko-
vodiocima, pa zatim sa borcima. Prilikom prorade ovog materi-
jala kod boraca je bilo velikog interesovanja, tako da su borci 
postavljali pitanja na koja im se je pravilno objasnilo. Održavan 

1 Original (pisan na mašini, latinicom) u Arhivu VII, reg. br. 
1/7, k. 1153 II. 

2 Brigada je u februaru 1945. vodila borbe na prostoriji Kljuni — 
Gornje i Donje Zimlje, vršeći pritisak na neprijatelja u Nevesinju, u 
pravcu Bijelog Polja i na komunikaciju Mostar — Konjic (vidi Arhiv 
VII, reg. br. 7-1, 27-2, 33-2, 9-4, k. 1146 II i reg. br. 4-1, k. 395). 



je sastanak sa političkim komesarima bataljona povodom novih 
momenata u unutrašnjoj i spoljnoj situaciji, kao i povodom iz-
jave kralja Petra i na tome sastanku pro rađen je dopis kojeg 
sam dobio od vas.3 Sa ovom izjavom su se upoznali svi borci 
i rukovodioci i isti osuđuju kralja. Ovo ogorčenje protiv njega 
ispoljavaju kroz pjesme. 

Na dan dvadesetsedmogodišnjice osnivanja Crvene armije 
priređena je u svim bataljonima svečanost povodom osnivanja 
Crvene armije. Vršeni su raporti i članovi štaba brigade su go-
vorili na ovoj svečanosti o njenoj ulozi i značaju, kao i o us-
pjesima. Uvečer na dan osnivanja bataljoni su davali priredbe 
posvećene Crvenoj armiji. Na ove priredbe je pozvat bio i 
narod. 

Za ovaj mjesec dana mobilisano je 301 borac sa terena 
Gornjeg Nevesinjskog polja, Bijelog Polja i okolice Konjica. 
Svi su raspoređeni po bataljonima. Sa nj ima se je počelo odmah 
da radi i to najosnovnije stvari, koje treba da zna borac Narod-
no-oslobodilačke vojske. 

Disciplina u brigadi se je popravila. Borbenost se je ta-
kođer popravila, jer za ovaj mjesec dana ubijeno je 549 ne-
prijateljskih vojnika. Moral boraca je priličan. Mržnja prema 
neprijatelju je velika. Bratstvo i jedinstvo je prilično. Radi se 
na otklanjanju svih nezdravina u ovome pogledu. Drugarstvo 
je također prilično. Familijarnost postoji, ali u manjoj mjer i i 
radi se na otklanjanju istih. Odnos prema narodu je priličan. 
Dezerterstva za ovaj mjesec je bilo i dezertiralo je 12 boraca 
i to novomobilisanih. Održane su konferencije povodom dezer-
terstva i na ovim konferencijama su čitane presude pojedinih 
dezertera. Organizovanog dezerterstva nije bilo. 

Kulturno-prosvjetni sektor. 
Rad po ovom sektoru je malo koraknuo naprijed. Formi-

rana kulturno-prosvjetna grupa pri brigadi koja ima za zadatak 
održavanje kulturno-prosvjetnih predavanja, kao i potpomaga-
nje kulturno-prosvjetnog rada po bataljonima. Izišao je bata-
ljonski list 1. bataljona, dok su članci za druge bataljonske 
listove napisani i sređuju se. Cianci za divizijski list su neki 
gotovi i sređeni, dok drugi još nisu, jer se nije moglo srediti 
zbog toga što su bataljoni bili stalno u borbama i pokretu. 
Kulturno-prosvjetna predavanja po bataljonima se održavaju 

3 Odnosi se na pismo političkog komesara 29. udarne divizije od 
17. januara 1945. upućenog svim političkim komesarima potčinjenih je-
dinica povodom nekih aktuelnih političkih događaja u zemlji i inostran-
stvu (Sporazum Tito — Subašić od 2. novembra 1944, izjava kralja Petra 
od 11. januara 1945. i stanja na frontovima). Vidi tom IX, knj. 8, dok. 
br. 53. 



i to o postanku čovjeka, kao i o postanku zemlje i o njenom ok-
retanju. Također bataljoni daju i priredbe za vojsku i za 
narod. 

Sanitetska služba. 
Nedostatak u ovome sektoru je ta j što nema dovoljan broj 

bolničara ni bolničarki, a i što ih ima su sa nedovoljnim zna-
njem i snalažljivosti. Lična higijena se održaje prilično. Za-
raznih bolesti nema. U brigadi postoji 1 doktor, 1 hirurg, re-
ferent i zamjenik referenta. Svi mogu da odgovore svojim duž-
nostima. Za ovaj mjesec dana izbačeno je iz stroja 131 borac, 
od kojih 104 ranjena i 27 poginula. Svi teži su upućeni za Di-
vizijsku bolnicu, dok se u brigadnoj bolnici nalazi 21 ranjenik. 

Služba snabdijevanja. 
Snabdijevanje se vrši preko NOO gde postoje, a gde ne 

postoje rekvizicijom. Hrana vojske je dobra, odjeća i obuća se 
popravila ali ne u potpunosti. 

Intendanti su prilično nesnalažljivi, a naročito intendant 
4. bataljona, koji ni ukoliko ne može odgovoriti svojoj dužnosti. 
Bilo bi potrebno da se isti povuče negdje u pozadinu na duž-
nost, da ne bi sam rad u pogledu snabdijevanja kočio se zbog 
njega. Mjesto njega bi se mogao postaviti njegov zamjenik drug 
Tarana Luka. Ovakav predlog sam i prije u izvještaju poslao. 

Kadrovi. 
Politički rukovodioci u brigadi su mladi i nemaju dovolj-

no iskustva i znanja, da bi mogli blagovremeno da uočavaju 
i reaguju na sve pojave koje se dešavaju, ali imaju uslova da 
se razviju. Autoritet kod njih je priličan. 

SMRT FAŠIZMU — SLOBODA NARODU! 

Politički komesar: 
major 

Mirko Ignjatić 



BR. 16 

IZVEŠTAJ ŠTABA OPERATIVNE GRUPE BRIGADA JA OD 
4. MARTA 1945. OPERATIVNOM ŠTABU ZA KOSOVO I ME-

TOHIJU O VOJNO-POLITICKOM RADU U JEDINICAMA1 

S T A B 
OPERATIVNE GRUPE BRIGADA 

Pov. br. 11 
4 marta 1945 godine 

OPERATIVNOM ŠTABU KOSMETA 

Dostavljamo Vam izveštaj o stanju u našim jedinicama, 
kao i naše zapažanje o stanju pri je našeg dolaska, t.j. pri je 21-
11-1945. godine.2 

U VI Crnogorskoj, kao i I Bokeškoj brigadi stanje ipak 
zadovoljava. Rad uz prilično dovoljno plana i sa dosta upor-
nosti se svestrano odvija. Prilike po svim pitanjima rada u voj-
sci su dosta dobro sređene, tako da sve ovo ima punog odraza 
na punu vojničku gotovost kao i na ipak pravilan odnos boraca 
prema narodu. Jedno se da primijetiti kod rečenih brigada — 
a to je da im obaveštajna služba nije na visini. No, i po ovom 
kao i po svim ostalim stvarima im je skrenuta pažnja. 

Mjesta koja smo za potrebe ovoga štaba upraznili nijesu 
još popunjena, ali će predloži brzo uslijediti. No bez obzira da 
je stanje u pomenutim brigadama dobro, mi smo svjesni toga 
da im još treba puno pomoći. 

U III i V Kosmetovskoj brigadi s tanje do našeg dolaska 
Konstatovali smo da je bilo dosta slabo. Jedinice dovoljno voj-
nički neučvršćene niti organizovane, planskog vojničkog niti 
političkog rada nije bilo. Obaveštajnih organa uopšte nijesu 
imali — a organizovanje intendanture takođe, tako da je sve 
ovo imalo puno negativnog odraza na borbenost, snalažljivost, 
unutarn ju i spoljnu disciplinu, kao i na sam moral boraca. Kako 
niži tako i veći rukovodeći vojno-politički kadar je slab i ne-
iskusan. Puno upražnjenih mjesta, a to naročito u V brigadi, 

1 Original (pisan na mašini, ćirilicom) u Arhivu VII, reg. br. 
16-175, k. 1411. 

1 Naredbom vrhovnog komandanta NOV i POJ maršala Jugoslavije 
Josipa Broza Tita, polovinom februara 1945. formirana je Operativna 
grupa brigada od 6. crnogorske udarne, 1. bokeške udarne i 3. i 5. kosov-
sko-metohijske brigade (vidi Arhiv VII, reg. br. 1-2/Ia, k. 25 A, reg. br. 
13-4 i 3-9, k. 1411). 



zbog nedostatka kadra postoji, što takođe u mnogome koči pra-
vilno izdizanje jedinice kao i n jenu borbenost. 

Obzirom na ovako stanje u pomenutim jedinicama, a 
svjesni toga da se od nj ih t rebaju napravit dobre i udarničke 
jedinice, mi smo preduzeli sve potrebno, mada smo dosada ko-
čeni sređivanjem prilika u i okolo svoga štaba. 

Radi što brže intervencije i bržeg uzdizanja naših jedi-
nica od našeg dolaska do danas uradili smo sledeće: 

Održali sastanak svih pomoćnika komesara brigada, preko 
kojih smo se prilično upoznali o s tanju jedinica naše grupe. Na 
ovom sastanku su takođe u kratko pretresana sva pi tanja koja 
zadiru u život naših jedinica. Rečeni nedostaci, greške i nesna-
laženje su pravilno uočeni, na osnovu čega su drugovima po-
moćnicima komesara data potrebna uputstva i direktive. Spro-
vođenje istih se osjeća i u jedinicama. 

U V brigadi održano je savjetovanje svih rukovodilaca od 
vodnika pa do gore. Na istom su pretrešena sva pitanja, ne-
dostaci su pravilno uočeni, a rukovodiocima skrenuta pažnja i 
pružena puna pomoć u izgradnji njihovih jedinica. Na sastanku 
je takođe dat plan za vojno-političko izdizanje boraca. 

Odmah poslije ovog, takođe je u istoj brigadi održat sas-
tanak štabova bataljona i štaba brigade, gdje su se ponovo 
raspravljala sva pi tanja a naročito pitanje učvršćenja jedinica, 
discipline, izdizanja komandnog kadra, vojničke odgovornosti, 
komandovanja, održavanja vojno-političkih konferencija i t.d. 
Poslije svega ovog već se osjeća, iako još uvijek malo, živahnost 
rukovodilaca, odgovornost pred većim štabovima, veća l jubav 
za rad, veća vojnička budnost, jači vojno-politički rad i jača 
disciplina. Da se takođe zapaziti da ovako postavljene stvari i 
koliko god veće aktiviziranje rukovodilaca ima odraza i na same 
jedinice. Obaveštajni organi, organi OZN-e, pozadinski organi 
su postavljeni i svima njima a to naročito onima u V brigadi 
data su široka uputstva i zadaci. 

U III brigadi, s obzirom da ipak nijesmo imali dovoljno 
vremena, manje smo pomogli. Pored toga što su pomoćniku 
komesara data puna uputstva za rad, održan je sastanak sa 
štabom brigade. Na istom smo raspravljali pojedine nepravil-
nosti koje su pravili pojedini članovi štaba, kao i pomogli im u 
stvaranju plana za rad kroz svoje jedinice. 

Ljudstvo u V brigadi je isprobani je u borbama, te na os-
novu ovog možemo reći i sigurnije nego ljudstvo u III brigadi. 

8. o.m. zakazano je savjetovanje svih rukovodećih drugo-
va u III brigadi. 

Štab Grupe i pomoćno osoblje u štabu, osim suda, sek-
retara, šifranta i propagandnog odjel jenja je formirano. 



Komanda pozadine je u oformljivanju. 
Ovo je u glavnom kratak pregled stanja i našeg dosada-

njeg rada u jedinicama. 

SMRT FAŠIZMU — SLOBODA NARODU! 

ZA STAB 
POLITKOM. POTPUKOVNIK 

Đedo3 Milutinović 

BR. 17 

IZVEŠTAJ POLITIČKOG KOMESARA 2. ISTARSKE BRIGA-
DE OD 4. MARTA 1945. POLITIČKOM KOMESARU 43. DIVI-
ZIJE JA O STANJU I POLITIČKOM RADU U BRIGADI1 

POLITKOMESAR II. BRIGADE 
43. DIVIZIJE XI. KORPUSA 

IV. JUG. ARMIJE 
Broj /1945. 

Dne: 4. marta 1945. 

POLITKOMESARU 43. DIVIZIJE XI. KORPUSA IV. 
JUGOSLAVENSKE ARMIJE 

Politički momenti u zemlji i van naše zemlje povoljno su 
primljeni u našim jedinicama. Formiranje jedinstvene vlade,2 

3 Vukalica 
1 Original (pisan na mašini, latinicom) u Arhivu VII, reg. br. 

30-2/12, k. 1324 A. 
2 Trećeg marta 1945. kralj Petar II Karađorđević, koji se nalazio 

u izbeglištvu u Londonu, odredio je za svoje namesnike dr Srđana Bu-
disavljevića, dr Antu Mandića i inž. Dušana Serneca na koje je preneo 
svoju kraljevsku vlast. Petog marta vlada dr Ivana Subašića u Beogra-
du podnela je namesnicima ostavku. Kraljevski namesnici su 6. marta 
maršalu Jugoslavije Josipu Brozu Titu poverili mandat za sastav nove 
vlade. On je 7. marta 1945. obrazovao Privremenu narodnu vladu De-
mokratske Federativne Jugoslavije, koju su, istog dana, svojim ukazom 
potvrdili namesnici. Devetog marta Privremena narodna vlada DFJ ob-
javila je Deklaraciju, kojom je istakla da je njen glavni cilj: borba za 
konačno oslobođenje zemlje i rešenje niza društvenih pitanja — agrarne 
reforme, kolonizacije, dugova radnika i seljaka, socijalnog osiguranja, 
zbrinjavanja ratne siročadi i žrtava fašizma. (Opširnije o tome vidi »Os-
lobodilački rat«, knj. 2, str. 544—546; Peti kongres KPJ, str. 140—143, 
»Kultura«, 1948; Pregled istorije Saveza komunista Jugoslavije, str. 434— 
—443, izdanje IRPJ, 1963; i list »Borba« od 6, 8, 10. i 13. marta 1945). 

6 Zbornik, tom IX, knj. 9 81 



stvaranje armije3 i države ima na naše jedinice povoljan uticaj, 
te nam je poslužilo za podizanje borbenog morala. Značaj svih 
novonastalih momenata objašnjen je borcima putem konferen-
cija i diskusija. Uporedo sa našim radom i uporedo sa uspje-
sima koje smo posljednjih dana izvojevali na bojnom i politič-
kom polju, sve se više osjeća rad reakcije, a ogleda se u sli-
jedećem: 

1.) Često se čuje među narodom pa i vojskom nezdrava 
diskusija, a može se i nazvati i harangom protiv narodno-oslo-
bodilačkih odbora. Odbornike prikazuju kao neznalice i kao 
ljude koji nisu u stanju da rukovode te da se u dovoljnoj mjer i 
ne zalažu na r ješavanju općenarodnih pitanja. Sa druge strane 
predlažu tobože sposobnije ljude, a koji u stvari nisu odani na-
šem pokretu, već su naklonjeni part i jama koje rade u korist 
ovih koji harangiraju. 

2) Potcjenj ivanje i rušenje autoriteta rukovodiocima, 
naročito nižem komandnom kadru. Primjećeno je da se najviše 
rovari od strane domobrana koji su nedavno došli u naše re-
dove. 

3.) Nastojanje neprijatelja da razbija jedinstvo Hrvata i 
Slovenaca. Prilikom zadnje borbe popaljeno je nekoliko hrvat-
skih sela. Narod napada Slovence govoreći im da su oni to na-
mjerno učinili, te odgovornost ne baca na neprijatelja, već na 
njih. 

Jasno se vidi da nepri jatel j traži naše slabosti, te ćemo 
uklanjanjem istih uspjeti da najbol je suzbijemo uticaj nepri-
jateljskih parola i uopće propagande. 

U prošlom periodu izvršen je napad na garnizon Zorko-
vac4. Rezultati ove akcije nisu zadovoljavajući. Neprijatelj je 
glavne snage imao preko Kupe, dok je u željezničkoj stanici i 
bunkerima imao slaba osiguranja. Neprijatelj je uspio da se 
izvuče i pobjegne. Glavni nedostaci ove akcije bili su što su pri-
preme za ovaj napad bile nedovoljne. Borci su se u ovoj akciji 
držali dobro, dok je jedan politdelegat napustio samovoljno 
položaj. 

U prošlih dvadeset dana dezertirao je iz II. bataljona je-
dan borac, koji je bio u brigadi nekoliko dana. On je dezertirao 
prilikom pomenute borbe. Po pitanju dezerterstva u brigadi mi 

3 Odlukom Povereništva narodne odbrane Demokratske Federativ-
ne Jugoslavije od 1. marta 1945, Narodnooslobodilačka vojska Jugosla-
vije dobila je naziv: Jugoslovenska armija, Mornarica NOVJ naziv: Ju-
goslovenska mornarica, a Vrhovni štab NOV i POJ — naziv: General-
štab JA (vidi tom II, Službeni list DFJ, br. 1-3, str. 623 i knj. 2. »Oslo-
bodilački rat«, str. 508. 

4 Napad su 26. februara 1945. izvršile jedinice 2. istarske brigade 
(vidi Arhiv VII, reg. br. 6-3 i 8-3, k. 576). 



smo poduzeli sve mjere da se ono spriječi. Ovih dana streljan 
je u brigadi dezerter Glavan Lovro, bivši domobran. Presuda 
kao i s t re l janje povoljno je djelovalo na sve borce, te je naišlo 
na opće odobravanje. 

Pljačka kod nas nije problem, ali se ipak desilo nekoliko 
manjih slučajeva koji još nisu točno ispitani, te se detaljnije 
ne mogu u ovom izvještaju na to osvrnuti. Protiv ovakvih po-
java poduzimaju se uz objašnjavanje oštre mjere, kako bi us-
pjeli da tu pojavu ugušimo u začetku. Može se kostantovati da 
za sada nema nekih ozbiljnijih momenata koji bi štetno djelo-
vali po političko-moralnu čvrstinu naših jedinica. Može se je-
dino primjeti t i da još naši kako rukovodioci tako i borci ne 
znaju da prihvate novodošle borce, te odnos između njih nije 
u početku najbolji . 

Između organizacionih problema mi smo uspjeli vezu i 
intendanturu u brigadi prilično da sredimo, dok sanitet još uvi-
jek ne funkcioniše onako kako bi to moralo biti. Sanitet je ug-
lavnom organizaciono postavljen, ali je nesnalažljivost u radu 
redovita pojava našeg saniteta. 

Vojno-političko izdizanje naših boraca vrši se redovito 
prema predviđenom planu. U tom radu vidi se napredak, jedino 
što još naši rukovodioci nemaju dovoljno znanja i sistema u 
radu. Malo ima onih koji teže za samoizdizanjem. U tom radu, 
naime, mnoge stvari svode se na teoretiziranje, dok s druge 
strane u praktičnom radu dolazi do površnosti u učenju. Tu je 
3 naše strane potrebna najveća pomoć našim rukovodiocima. 

Sto se tiče rada našeg štaba mi još nismo uspjeli uskladiti 
posao, tako da se pojedini članovi štaba zadržavaju na r ješava-
n ju sitnica i pitanja koja bi u mnogo slučajeva morali da r ješa-
vaju naši referenti. Mi ta j nedostatak kroz rad otklanjamo. Od-
nos pojedinih članova je pravilan kao i odnos štaba prema svo-
jim podređenim. 

Za v.d. komandanta 1. bataljona postavljen je drug Jak-
šetić Vlado. Njegov rad još se ne može ocjeniti pošto je tek 
pred kratko vri jeme došao na tu dužnost. 

Politkomesar bataljona drug Cuculić Otavio zadovoljava 
na ovoj dužnosti. Njegova greška je što voli da diskutira o na-
ređenjima i voli da sputava ostale članove štaba. 

Pom. politkomesara drug Milovan Jelovica pokazuje pri-
lično volje za rad koji vrši, samo se još nije saživio sa jedini-
com. 

Ađutant bataljona drug Bančić zadovoljava na dužnosti. 
U radu je agilan i prilično elastičan. 

Stab kao cjelina zadovoljava. 

6* 83 



2 bataljon: Komandant drug Vaso Vujanić pokazao je mnogo 
umješnosti u rukovođenju jedinicom i uložio je 
mnogo truda da se bataljon izdigne. 
Za v.d. komesara postavljen je drug Valenčić Bo-
ris, dosadanji komesar prateće čete. Vjerujemo 
da će se drug snaći na toj dužnosti, prema tome i 
zadovoljiti. 
Pom. komesara drug Rotar ulaže mnogo truda i 

oleta u svojem radu. 
tab kao cjelina zadovoljava. 

3. bataljon: Za komandanta bataljona postavljen je drug 
Afrić Vladimir. Osjeća se da mu je kurs mnogo 
pomogao te v jeru jemo da će nedostatke koje je 
do sada imao u rukovođenju ukloniti. 
Politkomesar bataljona drug Skabić Anton poka-
zuje mnogo volje za rad, samo mu nedostaje na-
čelnost u radu. Nadalje, nivo njihovog političkog 
znanja nije na najbol joj visini. 
Ađutant bataljona drug Opalić Jovo zadovoljava, 
Pom. politkomesara bataljona drug Roče Ivo svo-
jevremeno popušta u radu, ali općenito uzevši na 
dužnosti koju vrši zadovoljava. 
Stab kao cjelina zadovoljava. 

Politička situacija na terenu Karlovačkog područja po-
voljna je. Narod poštuje narodno-oslobodilačke odbore i smatra 
ih istinskom vlašću. Sto se tiče pomoći vojsci, narod ulaže sve 
napore da nas pomogne. Rad političkih organizacija je agilan i 
može se konstatovati da političke organizacije žive sa narodom. 

Sto se tiče nama postavljenih zadataka sa strane štaba 
Divizije, mi smo poduzeli sve da se zadatak u potpunosti izvrši. 
Jedino može se reći da u toku zadnjih dana naša aktivnost bila 
je slaba, to jest rezultat aktivnosti. Po pi tanju rekvizicije hrane 
uspjeli smo da se rekvizicija provede u koljenu između Kupe 
i Dobre te rezultati iste zadovoljavaju.5 

SMRT FAŠIZMU — SLOBODA NARODU! 

Politkomesar, major: 
M. P. Nikola Pavletić 

5 Uz ovaj dokumenat je dostavljen propratni akt u kome se navodi 
da se dostavlja plan političkog rada za mart. Redakcija nije pronašla 
ovaj plan. Međutim, postoji plan političkog rada u jedinicama 43. divi-
zije JA za period od 1. do 31. marta 1945 (vidi Arhiv VII, reg. br. 28 i 
30/12, k. 1324 A). 



BR. 18. 

REFERAT SEKRETARA DIVIZIJSKOG KOMITETA KPJ 11. 
UDARNE DIVIZIJE 1. ARMIJE JA OD 5. MARTA 1945 . O 
ORGANIZACIONOM STANJU I ZADACIMA PARTIJSKE 

ORGANIZACIJE U DIVIZIJI1 

Br. 41 — dodatak prethodnom dokumentu2 

Organizacioni referat odr-
žan na I. konferenciji KPJ 
XI. Divizije. 

ORGANIZACIONO STANJE I ZADACI NASE PART. 
ORGANIZACIJE 

Poslije VI. neprijateljske ofanzive naša Divizija nalazila 
se je u vrlo teškom stanju. U Diviziji izbili su krupni problemi 
koje je trebalo što pri je riješavati. Part . organizacija bila je 
malobrojna, sa svojim organizacionim nedostatcima, bez zdra-
vog partijskog života. U cilju r ješavanja problema bilo je 
nužno što pri je osposobiti i uzdići parti jsku organizaciju, ori-
jentisati je na r ješavanje najvažnijih problema Divizije kroz 
organizaciono učvršćenje, davanja pravilne sadržine rada ćeli-
jama i likvidaciju izrazitih familijarnih odnosa koji su se na-
ročito zacarili u štabovima, zatim birokratizma i nesamokritič-
nosti. Trebalo je kod komunista probuditi interes za sticanje 
znanja iz oblasti marksizma-lenjinizma i razviti što više osjećaj 
odgovornosti. Morao se je napraviti korjeniti prelom u radu zbog 
oživljavanja naših jedinica, izboriti se protiv neodgovornosti. 
Divizija se je tada, prema ocjeni Oblasnog komiteta3 kao i naše 
part. organizacije, nalazila skoro pred rasulom. Pi tanje dezer-
terstva, mobilizacije i nepotrebnih žrtava trebalo je početi što 
prije rješavati. U V. brigadi u periodu od mjesec i po dana 
dezertiralo je preko 20 članova KPJ, a u Diviziji u isto vrijeme 
preko 400 boraca.4 Div. komitet, potpomognut od strane Obi. 
komiteta, uvidio je osnovne nedostatke i način kako da im se 
pristupi r ješenju, mobilizirajući pri tom svu part. organizaciju. 
Stanje se je znatno promijenilo, parti jska organizacija pošla je 

1 Original (pisan na mašini, latinicom) u Arhivu IRP Jugoslavije, 
reg. br. 41, fond CK KPJ. 

2 Uz referat je upućen i propratni akt (isti registarski broj). 
Odnosi se na Oblasni komitet KPJ za Bosansku krajinu. 

4 Odnosi se na period od avgusta 1944. do marta 1945. U tom vre-
menu divizija se popunjavala novomobilisanim ljudstvom, pretežno onim 
koje je do tada bilo u kvislinškim formacijama. 



putem pravilnog rada i u vremenu od nekoliko mjeseci do našeg 
puta za Srbiju5 stvoreni su uslovi za formiranje novih dviju 
brigada, mobilisano je preko 2000 novih boraca, a Divizija je 
izvršila niz vojničkih uspjelih akcija. Odlaskom naše Divizije, 
bez XIV. SNOU brigade," u pravcu Srbije u Diviziji su se po-
javili nedostatci jer lo je bio prvi pokret naše Divizije. Naši 
rukovodioci nisu se dovoljno snašli i savladali forme rada u teš-
kim uslovima života jedinica. Nedostajala je marševska disci-
plina. Politički rad u Diviziji nije bio na visini a kulturno-pros-
vjetni rad bio je u jedinicama skoro potpuno zamro. Prelaskom 
u Srbiju i s tvaranjem boljih uslova za rad, kao i intenzivnijim 
radom naših rukovodioca, otklonjeni su u mnogome nedostatci 
i kroz Srbiju i samom borbom za Beograd7 naša Divizija dala 
je kako na vojničkom tako i na političkom polju dobre rezul-
tate. Od V. brigade i XII. brigade i dobrovoljaca iz Mačve for-
mirana je nova XXXII. brigada8 u Diviziji. Naša part. organi-
zacija dala je kadar za formiranje XXXII. brigade a sada daje 
kadar za stvaranje arti l jerijske brigade.9 

Parti jska organizacija u Diviziji broji po spisku 1118 čla-
nova KPJ organizovanih u 106 ćelija, 136 kandidata i 1466 
SKOJ-evaca organizovanih u 98 aktiva. Na licu ima 1003 čl. 
KPJ, 105 kandidata i 1343 SKOJ-evca. Socijalni sastav je sli-
jedeći: 787 zemljoradnika, 128 radnika i 59 intelektualaca. So-
cijalni sastav SKOJ-a: 1223 zemljoradnika, 152 radnika i 91 
intelektualac. Parti jska organizacija mjeseca oktobra 1944. god. 
brojila je po spisku: 686 čl. partije, 40 kandidata i 498 SKOJ-
-evaca, dakle part. organizacija povećala se je u međuvremenu 
za 432 člana KPJ. Pred part. organizacijom postavljaju se važni 

5 Po naređenjima Vrhovnog štaba NOV i POJ od 11. jula, 26. av-
gusta i 4. septembra 1944. 11. udarna divizija je izvršila pokret iz Bo-
sanske krajine i 7 8. avgusta prešla reku Bosnu. U istočnoj Bosni se zadr-
žala do 16/17. septembra, kada se, iz rejona Kostijerevo, Đevanje i Budi-
šić, prebacila preko r. Drine na prostoriju s. Planine, zauzela Krupanj, 
Mali Zvornik i uspostavila vezu sa jedinicama 16. udarne divizije, a zatim 
ušla u sastav 12. udarnog korpusa (vidi tom IV, knj. 29, dok. br. 46, 54, 
72, 73 i 137; tom I, knj. 12, dok. br. 55, 72, 94, 168 i 169 i knji. 13, dok. 
br. 18). 

6 Odnosi se na 14. srednjobosansku udarnu brigadu. 
' Od 17. septembra pa do oslobođenja Beograda, 20. oktobra 1944, 

11. divizija je učestvovala u borbama jedinica 12. udarnog korpusa NOVJ 
u severozapadnoj Srbiji za oslobođenje Pocerine, Mačve, Kolubare i Beo-
grada (vidi tom I, knj. 12, dok. br. 94, 168 i 169; knj. 13, dok. br. 18, 31, 
43, 82, 159, 165, 166 i knj. 14, dok. br. 111, 112, 113 i 162). 

8 Reč je o 32. srpskoj brigadi, koja je krajem septembra 1944. 
formirana od ljudstva iz 5. i 12. NOU brigade 11. udarne divizije NOVJ 
i od Mačvanskog NOP odreda (vidi tom I, knj. 13, dok. br. 31 i 185 i knj. 
14, dok. br. 162). 

9 Artiljerijska brigada je formirana početkom februara 1945 (vidi 
tom I, knj. 18, dok. br. 88). 



zadatci omasoviti, učvrstiti part. organizaciju i teoretski je uz-
dići kako bi ona bila sposobna što pri je vaspitati mase novih 
boraca u duhu naše borbe, upoznavajući ih sistematski sa raz-
vojem, ciljevima i tekovinama borbe. Odlučno likvidirati parti-
zanštinu u cilju uzdizanja naše divizije u red savremenih bor-
benih jedinica. 

Omasovljenju part. organizacije treba prići smelije. I po-
red direktive CK,10 u našoj part. organizaciji postoji sektaštvo, 
koje je izrazito u V. brigadi, kao i nekim bataljonima XXXII. 
brigade. Ima četnih ćelija koje broje po 3 člana part i je kao i 
ćelija u V. brigadi koje nisu primile ni jednog borca u parti ju 
sa terena Srbije, što je dokaz vrlo oštrog kriterija i zapostav-
l janja boraca sa terena Srbije kao i nerada part. organizacije. 
U borbi i svakodnevnom životu u vojsci najlakše se proverava 
odanost, borbenost i karakterne osobine boraca, što pretstavlja 
osnovni kri teri j pri pr imanju u partiju. Mi smo u vremenu od 
meseca oktobra do danas primili oko 450 novih članova ali je 
potrebno da mnogo smelije priđemo omasovljenju i odbacimo 
suviše oštar kriterij. Važna je zadaća naše part. organizacije da 
sve proverene borce kroz SKOJ-evske organizacije ili putem 
kandidacije što pri je osposobe i prime u partiju. 

Pri je tri meseca part. organizacija brojala je svega 30 
kandidata, dok danas ta j broj iznosi 140. Broj kandidata u je-
dinicama prosečno je vrlo mali u poređenju sa brojem partijaca, 
tako da ima bataljona koji imaju samo po tri kandidata. Takođe 
treba postupiti prema direktivama CK o kandidovanju SKOJ-
-evaca, onih koji nisu zreli da se pre kandidatskog staža prime 
u partiju. Teoriski rad sa kandidatima ne sme biti samo formal-
no postavljen, nego se sa nj ima mora raditi pojedinačno ili na 
teoretskim part. sastancima, kako bi što pri je rešili na ta j način 
važan problem omasovljenje partijske organizacije. Teoretski 
rad u biroima u ćelijama odvija se u proradi I. i II. glave Isto-
rije part i je [SKP-b] kao i direktivnih članaka iz štampe. Pot-
rebno je probuditi smisao za teoretsku izgradnju u štabskim 
ćelijama kao i nekim četnim ćelijama i dati mu sistem i ne 
dozvoliti da se površno radi. Biroi još nisu postali pokretači 
teoretskog rada. Zbog slabog teoretskog nivoa novih pa i starih 
članova, koji nemaju znanja o osnovnim stvarima, teoretski rad 
mora se odvijati na izučavanju Istorije partije, osnova lenji-
nizma, zatim štampe. Zbog nečitanja i neprorađivanja »Borbe« 
našim članovima nisu jasna mnoga pitanja i često zbog toga ne 
znaju prići pravilnom rešavanju političkih, vojničkih ili bilo ko-
jih drugih problema koji stoje pred part. organizacijom. Mi smo 

io Verovatno se odosi na pismo Centralnog komiteta KPJ od 14. 
januara 1945 (vidi Arhiv IRPJ, reg. br. 15, fond CK KPJ). 



u zadnje vreme održali dva kratka kursa za četne rukovodioce 
i s obzirom na brzo podizanje kadrova potrebno je da se nastavi 
sa daljnim održavanjem kurseva. 

Part . organizacija organizaciono je pravilno postavljena, 
nema krupnih organizacionih nedostataka, jedino što raspodela 
rada na sektorima u nekim ćelijama V. i XXXII. brigade nije 
pravilna. Po omladinskom sektoru rada zaduži se samo jedan 
član, pa čak ima slučajeva da nema zaduženja i zbog toga omla-
dinski sektor nije izražen te part. organizacija nije dala mnogo 
za razvitak i učvršćenje SKOJ-evskih organizacija. Dnevni red 
radnih sastanaka u izvesnom broju ćelija odvija se šablonski, 
što onemogućava part. organizaciju da pravovremeno uoči ne-
dostatke u jedinicama. 

U part. organizaciji treba nastojati da se familijarnost, 
zatim birokratizam, koji je izražen kroz učiteljski metod rada 
na neodilaženje na rad u ćelijama, što pri je likvidira. Famili-
jarnost je prilično izražena kod rukovodioca sa terena Krajine. 
Mora se voditi kurs da se ove pojave u ćelijama što pri je is-
korene kroz svakodnevnu kontrolu rada i pomoći l judima u 
radu. 

Biroi u našoj part. organizaciji ne osećaju se u potpunosti 
kao rukovodstvo. To naročito važi za biroe XXXII. brigade gde 
rad SKOJ-a, a donekle i politički rad, ne izvire iz života part. 
organizacije, iz rada biroa, nego se odvija nezavisno. Rad part. 
komiteta počeo se osećati u ovom kratkom vremenu i njegovo 
stvaranje mnogo će podići rad i odgovornost ćelija koje su 
slabo potpomagane. Div. komitet je nepotpun jer u komitetu 
nema odgovornog druga za omladinski rad. Komitet, mada je u 
zadnje vreme skoro potpuno izmenjen, delovao je kao celina. 
Članovi komiteta trebali bi posvetiti pažnju svom ličnom uzdi-
zanju, kao i davanju što više pomoći biroima i ćelijama. Rad u 
štabskim i prištabskim ćelijama slab je a naročito po pitanju 
teoretske izgradnje. Ima slučajeve (štabska ćelija III. bataljona 
V. brigade i I. bat. XXXII. brig.) da se ne održava sastanak po 
mesec dana a nekad i više. Nepartiski život po štabovima do-
vodi do otuđivanja ljudi od rada i vrlo štetne familijarnosti. 

Broj članova SKOJ-a u mesecu oktobru u div. iznosio je 
490 i bio je za 200 manj i nego članova partije. Popunom jedi-
nica pristupilo je se omasovljenju SKOJ-evske organizacije ali 
ima još slučajeva da je u bataljonu broj SKOJ-evaca jednak 
broju partijaca. (Primer II. bat. V. brig.). Razlika u broju 
SKOJ-evaca u I. i II. bat. XII. brig. iznosi oko 50 mada su ti 
bataljoni politički i vojnički približno isti, također i brojča-
no, što dokazuje nerad part. organizacije u II. bataljonu na pi-
tanju SKOJ-evskog omasovljenja kao i suviše oštro merilo za 
pr imanje u SKOJ-evsku organizaciju. Problem omasovljenja 



SKOJ-evske organizacije najoštri je se postavlja u V. brigadi. 
Treba u mnogome pomoći teoretski rad u SKOJ-u i kanalisati 
ga pravilno na proradu SKOJ-evskog materijala kao i sva-
kodnevne štampe. Brigadni komiteti trebali bi redovitije da 
održavaju sastanke te da se izbegne u mnogome nesistematski 
rad. Brigadni komitet XXXII. brig. nije za 4 meseca održao ni 
jednoga sastanka, što je doprinelo da se u pojedinim aktivima 
rad odvija nepravilno. Potrebno je ostvariti što bliži kontakt 
part. i SKOJ-evskih rukovodilaca kako bi se rad što bolje raz-
vijao. Pred part. organizacijom postavlja se da se dadne što ve-
ća pomoć SKOJ-u da bi se SKOJ-u dala pravilnija sadržina ra-
da i da bi rad SKOJ-a išao paralelno sa radom part i je na re-
šavanju onih problema koji zahtevaju najhitni je rešenje. 

Političkom radu u zadnje vreme prišlo je se planski. U 
glavnom upoznati su borci sa razvojem, ciljevima pa donekle 
i tekovinama borbe. Pi tanje kral ja ne postavlja se u našim je-
dinicama, izuzev možda samo nekoliko boraca. Ovde se ne 
uzimaju u obzir novi borci koji su došli pre par dana. Odluke 
II. zasedanja [AVNOJ-a] izvestan deo boraca nije sadržajno 
primio, one nisu postale njegova svojina baš zbog neplanskog i 
površnog rada polit, rukovodioca koji nisu shvatili da prora-
da Odluka zahteva period vremena od nekoliko nedelja, a ne 
samo održavanje jedne konferencije. Potrebno je mnogo posve-
titi pažnje teoretskom uzdizanju komesara četa i delegata, od 
kojih mnogi ne mogu samostalno da prorađuju stvari i održa-
vaju konferencije. Odbaciti površnost u radu kod polit, rukovo-
dioca i nastojati da rad izvire iz potreba jedinica i da bude živ, 
blizak našim novim borcima, jeste važan zadatak pred našom 
part. organizacijom u cilju što boljeg političkog rada. 

Učinjen je korak napred u podizanju naše divizije u red 
borbenih savremenih jedinica. Odstranile11 su se krupne pro-
mene discipline koja se očitovala kroz izvršenje zadataka. Bor-
ci su prilično vladali oružjem i naši rukovodioci počeli su sred-
stva komandovanja pravilno da upotrebljavaju. Part. organiza-
cija mora pomoći našim vojnim rukovodiocima da bi oni ovla-
dali vojničkim znanjem, da se prvenstveno kod nj ih iskoreni 
partizanština a od novih boraca da se stvore pravi majstori 
oružja, borbeni, inicijativni i snalažljivi borci. 

Kulturno-prosvetni rad kod nas u zadnje vreme pokazu-
je vidnih rezultata, kad se uzme u obzir da je pre našeg dola-
ska u Srem12 ta j rad bio vrlo slab. Priliv novih boraca mnogo 

11 Treba: ostvarile. 
11 Divizija se prebacila u Srem 22/23. i 24. oktobra 1944. i otada je 

učestvovala u borbama koje su vođene na sremskom frontu. Do 10. no-
vembra ona je bila u sastavu 12. udarnog korpusa, a zatim u sastavu 1. 
proleterskog udarnog korpusa, odnosno 1. armije JA (vidi tom I, knj. 
10, dok. br. 3, 31, 48, 49, 64, 66, 86, 96, 101 i 114, knj. 18, dok. br. 17, 49 i 88). 



je doprineo oživljavanju kulturnog rada. U prošlom mesecu 
izdato je preko 120 zidnih novina, 10 bataljonskih listova i 2 
brigadna. Propagandni otseci daju dobru pomoć pol. komesa-
rima, samo bi u tom radu trebalo biti više koordinacije. 

Omasoviti part. organizaciju, raditi neprestano na njezi-
nom učvršćenju i podizanju na viši stepen, nastojati da ona 
ostvari potpuno rukovodstvo, jeste jedan od osnovnih zadataka 
koji stoje pred partijom, koja je garancija da se reše ozbilj-
ni problemi koji stoje pred našim vojnim jedinicama. 

5. marta 1945. g. Za div. komitet 
sekretar, 

Mirko Vranić 

Dodatak dokumentu br. 7399 br. 41 

Prilog br. 1 
STANJE PARTIJSKE ORGANIZACIJE 

Oktobra meseca 1944 god. 
686 KPJ 40 kandid. 498 SKOJ-evaca 

Marta meseca 1945. god. po spisku. 

V. brigada 405 KPJ 49 kand. 415 SKOJ-evaca 
XII. brigada 316 „ 31 f? 476 
XXXII. brig. 215 „ 40 rt 378 
Artiljer. brig. 37 „ 3 n 47 
Prištab. ćelije 145 „ 13 »i 150 

Svega: 1118 „ 136 »j 1466 

Na licu 

1003 „ 105 tt 1343 

Ćelija: 106, SKOJ-evskih aktiva: 98, 
Socijalni sastav: 787 zemljor., 128 radnika i 59 intelekt. 
Soc. sastav SKOJ-a: 1223 „ 152 91 



BR. 19 

MESECNI IZVEŠTAJ SEKRETARA PARTIJSKE ORGANI-
ZACIJE 4. UDARNE BRIGADE OD 5. MARTA 1945. SEKRE-
TARU DIVIZIJSKOG KOMITETA KPH 12. UDARNE DIVI-
ZIJE JA O PARTIJSKO-POLITICKOM, KULTURNO-PRO-

SVETNOM I VOJNO-STRUCNOM RADU U BRIGADI1 

SEKRETAR PARTIJSKE ORGANIZACIJE 
IV UDARNE BRIGADE XII UDARNE DIVIZIJE 

Br. si. 
Dana 5. III 1945. g. 

SEKRETARU DIVIZIJSKOG KOMITETA XII UDARNE 
DIVIZIJE 

Položaj 

Šaljem Ti izvještaj o partijskom radu za mjesec veljaču 
1945. g. 

POLITIČKI IZVJEŠTAJ 

Politička situacija u našim jedinicama je slijedeća: 
Od samoga početka neprijateljske ofenzive- naši su se 

borci držali dobro a naročito stari borci koji su pretrpili i te-
žih borbi i akcija, dok kod novih boraca bilo je drugačije i oni 
su postavljali razna pitanja. Jedni su postavljali pi tanje u sa-
moj ofenzivi zašto se ne prebacimo na front u Srem, jedni su 
postavljali pi tanje zašto je Crvena armija prešla nazad u Ma-
đarsku iz Virovitice. Na ova pitanja drugovi komesari su pra-
vilno reagovali i objasnili im ovako: Naši viši štabovi znaju 
kako treba voditi i kuda treba voditi naše jedinice, i da smo mi 
pretrpjeli i većih ofenziva nego što je ova. Za Crvenu armiju 
je objašnjeno ovako: da je ona držala u Virovitici mostobran, 
ujedno se osiguravala, dok su neke druge jedinice Crvene 
armije vršile operacije na Budimpeštu, i prilikom likvidacije 
Budimpešte Crvena armija se je povukla na svoje druge za-
datke. Naši borci za vri jeme ofanzive nisu mnogo ni politič-

1 Original (pisan na mašini, latinicom) u Arhivu VII, reg. br. 
16-1/5, k. 883 A. 

5 Odnosi se na ofanzivu nemačkih i ustaško-domobranskih snaga, 
koja je otpočela 6. februara 1945. na virovitički mostobran (vidi dok. br. 
12, objašnjenje 3 i dok. br. 13, objašnjenje 2; Arhiv VII. reg. br. 2-2 i 5-2, 
k. 887). 



ki mislili, jer im je bio jedini problem nahraniti se i u borbu. 
Borci su govorili među sobom da bi voljeli ići u sela pa makar 
i vodili borbu. 

Naša brigada pred samu ofenzivu dobila je oko 350 bo-
raca iz raznih drugih NOO-a i pozadinskih ustanova, pa i mno-
go komunista među njima je bilo. Isti borci bili su raspoređeni 
u naše bataljone. Jedan dan prije nego što ćemo krenuti na 
Papuk3. Također je bilo od tih boraca ostavljeno oko 100 u na-
šem dopunskom bataljonu koji je trebao da vježba nekoliko 
dana pa onda da se uputi u jedinice. Isti borci za vri jeme ofen-
zive probijajući se i prebacivajući se mnogi su nestali. Nesta-
lo ih je oko 100, dok ih je 17 dezertiralo neprijatelju. Oni su 
se uplašili ofenzive i mislili su da će ih banda pohvatati. Ovi 
su nestali mnogi prilikom nrobijanja našeg II bataljona za 
Uvačku glavu, kada ih je neprijatel j dočekao na kosi.4 

Ja mislim da smo mi te borce dobili barem 8 dana pri je 
ofenzive, da isti ne bi dezertirali da smo mogli barem nešto 
politički s njima raditi. 

U samoj ofenzivi kod boraca je prenešena vijest da su 
Rusi odnosno Crvena [armija] u Virovitici i da kreću za Slati-
nu. Ta vijest je došla od raznih drugih boraca iz pozadine koji 
su dolazili u naše jedinice. Mislim da je ta vijest bila nepotreb-
na i nekorisna pošto su borci govorili među sobom kako da na-
ši pretpostavljeni starješine za to ne izvještavaju. Bili smo s 
naše strane poduzeli mjere da to sprečimo i da borce uvjerimo 
da to nije istina, nego da su to naše jedinice koje se tuku na 
Bilogori/' 

Prilikom dobivanja zadatka za likvidaciju Vučjaka6 bor-
ci su bili pripremljeni i veseli što kreću u akciju i govorili su 

3 Dvanaestog februara 1945, sa linije Orahovica — s. Slatinski Dre-
novac — Voćin i iz Slavonske Požege, otpočelo je nastupanje delova 
nemačke SS divizije Princ Eugen«, policijske jedinice iz sastava borbene 
grupe »Stefan« i jedinica 7. ustaško-domobranske divizije u pravcu pla-
nine Papuka i Krndije, gde su se nalazile jedinice 12. udarne divizije 
NOVJ. Do 14. februara neprijatelj je ovladao većim delom Papuka i Krn-
dije i komunikacijom Orahovica — Slavonska Požega — s. Bučka Kame-
nica (vidi Arhiv VII, reg. br. 2-2, k. 883, reg. br. 10-1/2, k. 887. reg. br. 
1-2, k. 119/7: depeše Slaba 6. udarnog korpusa NOVJ). 

4 Reč je o borbi koja je vođena noću 15/16. februara 1945, kada 
su 1. i 4. bataljon 4. udarne brigade napali neprijateljsko uporište Slat. 
Drenovac. Borba je trajala oko dva časa. Zbog jakog otpora (oko 400 voj-
nika iz sastava nemačke 7. SS divizije »Prin Eugen«), Štab 4. brigade je 
naredio bataljonima da se povuku na svoje polazne položaje (vidi Arhiv 
VII, reg. br. 10-1/2, k. 887, reg. br. 2-2, k. 883). 

5 Na Bilo-gori su bile jedinice iz sastava 10. korpusa NOVJ (vidi 
Arhiv VII, reg. br. 11 i 47-3, k. 557; reg. br. 19-3, k. 293). 

6 Napad je izvršen 27. februara 1945. Posle trodnevne borbe je-
dinice 12. udarne divizije, uz sadejstvo jedinica 40. udarne divizije, os-
lobodile su Mrkopolje. Kamenski Šušnjar, Vučjak Kamenski, Zvečevo i 



među sobom da vole da idu tući fašiste koji pljačkaju naš na-
rod. Mislim, a to je i tačno da se naši politički radnici nisu 
snašli u samoj ofenzivi, t j . nisu svoj rad mogli prilagoditi toj 
ofenzivi tako da je skoro politički rad zaostao i nije se niti je-
dan komesar založio da koliko toliko sa borcima radi. Parti jska 
organizacija također mogla je više dati od sebe da se politič-
ki djeluje na borce. Mislim da su tu trebali baš pokazati poli-
tički komesari borcima kakova je ta ofenziva, kakovoga je ka-
raktera, da to nije neka pripremljena ofenziva, već da je to re-
zultat povlačenja njemačkih trupa a ujedno i pljačka po na-
šim selima i da banda hoće da neke naše magazine opljačka. 

Sada stanje u našoj brigadi prilikom dolaska iz Šušnjara 
na ovaj sektor na odmor je dosta dobro. Održani su sastanci 
sa svima političkim radnicima u našoj brigadi, po bataljonima 
smo održavali te konferencije, davali im upute, rešavali pro-
bleme koji su iskrsavali u toku ofenzive tako da smo rasplam-
sali rad i kanalizirali u jednom pravcu. Naši borci su zadovolj-
ni a naročito sada kada je naša brigada postala udarna,7 a za ko-
ju smo mi s naše strane već pri je na sastancima pripravili i go-
vorili da će postati udarna i da moramo zadatke izvršavati u 
potpunosti da bi postali udarna brigada. Parola udarna briga-
da je našim borcima svima pred očima, i za tu parolu naši borci 
treba da daju sve od sebe i da im to bude odskočna daska za dalj-
n je akcije. Na svima sastancima kako političkim tako i na par-
tijskim govoreno je da naša brigada treba da postane udarna, 
kako sam ja lično dobio od TebeN u Orahovici. 

Prilikom dobivanja naziva udarna prostrujalo je kroz na-
šu brigadu kao požar i parole po kućama su popisane: Zivila 
IV udarna brigada. Taj momenat je iskorišćen baš danas i mi 
smo sakupili cijelu brigadu, održao je komadant brigade9 go-
vor borcima, zatim komesar brigade.10 Ja sam podvukao tako-
đer o dezerterstvu koje je do sada bilo i da trebamo budno 
paziti na one koji miniraju našu vojsku iznutra. Borci su odu-
ševljeni i vidi im se svima u očima radost. Poslije tih govora 
borci su uzvikivali parole da živi IV udarna brigada i druge 
razne parole. Poslije glazba je svirala i cijela brigada je igra-
la kolo i bilo je veselje. 

Ja mislim da naša brigada sada opet je spremna za izvr-
šenje novih zadataka. 

Voćin. Neprijateljske jedinice iz sastava borbene grupe »Stefan« su pre-
trpele velike gubitke. (Vidi Arhiv VII, reg. br. 2-2, k. 883, reg. br. 25-2, 
k. 1293). 

' Brigada je proglašena udarnom 3. marta 1945. naredbom Štaba 
3. armije JA (vidi Arhiv VII, reg. br. 24-94 2, k. 887). 

8 Misli se na Slavka Pejaka, sekretara divizijskog komiteta. 
» Nikola Dalinić 
io p e r o Kojadinović 



ORGANIZACIONI IZVJEŠTAJ 

Broi članova part i je nalazi se u priloženoj tabeli a izno-
si 170. 

U brigadi postoje i popunjeni su svi part. biroi i kadar 
do sada imadem sav, jedino mi fali komesar IV bataljona ko-
ji je ranjen u akciji na Drenovac.11 Za vrijeme ofenzive člano-
vi part i je i to neki su se dosta slabo pokazali a to je komesar 
Zivković, pomoćnik komesara Rusić koji nisu vodili računa da 
im bataljon bude u cjelini i da vojsku drže na okupu, da ih 
vode iz Krndije u sastav brigade, što se moglo uraditi. Isti 
Zivković je na sastanku part. biroa priznao da je kriv i par-
tijski postavio da je grešku zaslužio i da ga se kazni parti j-
skom kaznom. Part. biro III bataljona kaznio ga je partijskim 
ukorom, dok je on bio najstari j i član štaba bataljona, koman-
dant je bio ranjen pa je on glavnu krivicu snosio. Sekretar ba-
taljona nije poveo računa da se part. biro sastane i da done-
se odluku da bataljon odnosno da te dvije čete krenu u sastav 
brigade, nego je dozvolio da komesar govori razne druge stva-
ri. Part. biro kaznio ga je partijskom opomenom radi gore na-
vedenoga. Isti drug je komunistički postavio stvar i priznao da 
je tu zgrešio. Na istom sastanku prisustvovao sam ja. Također 
u ovoj ofenzivi držao se slabo i komesar II bataljona, koga sam 
ja na sastanku štabske ćelije ispitao i on je sam priznao da je 
malo dao od sebe kao komunista u toj ofenzivi. Pred njega su 
postavljeni zadatci kako on treba da radi na sastanku i zak-
ljučeno koliko treba da dade od sebe kao komunista u budu-
ćim akcijama i momentima, kao što su bili za vri jeme ove 
ofenzive. 

Za ovo vri jeme isključeno je iz part i je 3 člana. Jedan član 
partije, nažalost i komesar čete, bacio je bluzu sa oznakama 
kada je bilo gusto i stvarao paniku među borcima. Također i 
ova dva člana part i je su se kukavički držali za vrijeme ofen-
zive. 

Kadar koji sam dobio iz Osječke brigade: popunio sam 
moj odnosno metnuo sam ga na potrebna mjesta dok su dvojica 
utekli za vri jeme ofenzive na Dilj. Komesar bataljona i zamje-
nik komandanta — kapetan. Mislim da su ti drugovi zaslužili 
kazne stroge. 

Naša parti jska organizacija za vri jeme ofenzive održava-
la je sastanke i ja sam održao konferenciju sa part. biroima, 
održao sam dva sastanka štabske ćelije a također su održa-
vani i sastanci part. biroa. 

11 Borbe su vođene noću 15/16. februara 1945. godine. 



Teoretska izgradnja članova K.P. u našoj brigadi: po-
stavljeno je da se proučavaju one brošure koje smo zaključili 
na sastanku div. [izijskog] kom.[iteta] i proučavaju se brošure o 
masovnom partijskom radu, o kadrovima, o Partij i i borimo se 
za čistoću K.P.J. Direktive koje sam dobio na sastanku div. 
kom. prenešene su i sprovode se u život. 

POLITICKO-PROSVJETNI RAD 

Političko-prosvjetni rad u brigadi, kako sam već naveo, 
bio je zaostao u ofenzivi zbog toga što naši politički rukovodi-
oci nisu znali preorijentisati svoj rad i prilagoditi se ofenzivi, 
tako da su naši borci slabo politički mislili, dok je prilikom do-
laska na ovaj sektor otpočeo opet nov rad odnosno normalan 
rad, održane su konferencije sa svima polit, rukovodiocima u 
brigadi i dati im zadatci kako treba da rade, šta treba da rade, 
iznešena im je politička situacija u svijetu, Krimska konferen-
cija je razrađena, zatim stvaranje jedinstvene vlade i sada se 
održavaju polit, sastanci u tome pravcu. Također je formiran 
propagandni odjel pri štabu ove brigade i on kao takav radi 
po dobivenim zadatcima komesara ove brigade koji je održao 
sastanak sa istim propagandnim odsjekom. 

SKOJ 

Brigadni komitet SKOJ-a postoji kao potpun. Održan je 
sastanak brigadnog komiteta, na kome sastanku sam ja prisu-
stvovao, gdje su dobiveni zadatci prenešeni i na SKOJ, t j . na 
SKOJ rukovodioce. Također postoje bataljonski komiteti 
SKOJ-a i redovito se sastaju. Brigadni komitet nije se redo-
vito sastajao pošto su bataljoni bili udaljeni jedan od drugo-
ga pa je zbog toga SKOJ organizacija nešto zaostala i u samoj 
ofenzivi nije se pokazao SKOJ prvi. Mislim da je ovdje ruko-
vodioc SKÓJ-a malo se uljenio odnosno uspavao. 

Bataljonski komitet u III bataljonu je dobar, to se vidi 
i po samoj SKOJ organizaciji koja broji 35 članova SKOJ-a. 

Na sastanku brigadnog komiteta dat je plan rada 
SKOJ-u, što trèba da radi SKOJ, osnovni zadatak proširiti 
SKOJ organizaciju u Brigadi i zatim je učvrstiti. Također šta 
t rebaju SKOJ-evci poduzeti sa svoje strane kada je brigada 
postala udarna. 

U ovim borbama je izbačeno mnogo SKOJ-evaca iz stro-
ja i naročito u IV bataljonu gdje je SKOJ organizacija pala na 
minimalni broj SKOJ-evaca. 

Stoga smo mi poduzeli mjere, a što je to i moguće u to-
me bataljonu, da se proširi SKOJ organizacija jer imade dobre 
omladine koja je pokazala u ofenzivi da je odan NOB-i. 



KULTURNO-PROSVJETNI RAD 

Kulturno-prosvjetni rad poslije ofenzive otpočeo je sa 
svojim djelovanjem a naročito poslije konferencije sa politič-
kim rukovodiocima. Komesar brigade je dao zadatke kako tre-
ba kulturno-prosvjetni rad da funkcioniše, da se odmah formi-
raju kulturno-prosvjetni odbori i da isti obuhvate masu bora-
ca, t j . 3'4 boraca u četi u kulturno-prosvjetni odbor. 

Formiranju tih odbora se je prišlo i već se vidio rad. Pro-
pagandni odjel tu je pomogao i on u zajednici sa bataljonima 
priređuje kulturno-prosvjetne večeri, koja je jedna od tako-
vih večeri održana u mjestu Badljevina a ista je i uspjela. Na 
toj večeri čitani su razni članci, jedna je tačka bila posvećena 
Krimskoj konferenciji, dok su druge bile posvećene raznim re-
citacijama o Titu, zatim o Vladimiru Nazoru. Pjevački horovi 
postoje u bataljonima i pjevaju se nove pjesme. 

VOJNI RAD 

Vojnička sposobnost brigade se je popravila, disciplina 
je u brigadi na odgovarajućoj visini, ali još uvjek postoji ne-
dostataka a naročito u štabovima bataljona, diskusija po nare-
đenjima. S naše strane mi smo na to ukazali i v je ru jem da će 
u najkraće vrijeme biti disciplina onakva kakova treba da bu-
de, t j . kakova je direktiva od C.K.12 — gvozdena disciplina uz 
surove kazne. Komandant brigade nastoji održavajući vojne 
časove i ukazivajući na te nedostatke da otkloni u najkraće vri-
jeme diskusiju po naređenjima koje je još po nekim bataljo-
nima postojala. Kod boraca a naročito u III bataljonu je na od-
govarajućoj visini. Borci pozdravljaju svoje rukovodioce po-
čam od vodnika pa na više, dok desetari nemaju ta j autoritet 
a i pošto su i mladi, ali se nastoji da i oni to postignu. 

Vojnička sposobnost brigade mislim da je dosta na visi-
ni i da brigada more izvršiti svaki dobiveni zadatak s obzirom 
na njeno naoružanje i jakost. 

SMRT FAŠIZMU — SLOBODA NARODU! 

S e k r e t a r : 
Obradović Stanko 

12 Vidi dok. br. 2, objašnjenje 3. 



BR. 20 

IZVEŠTAJ POLITIČKOG KOMESARA 3. BRIGADE »MILAN 
ZEC AR« OD 6. MARTA 1945. POLITIČKOM KOMESARU 
OPERATIVNE GRUPE BRIGADA KOSOVA I METOHIJE O 
STANJU I POLITIČKOM I KULTURNO-PROSVETNOM RA-

DU U BRIGADI1 

POLITIČKI KOMESAR 
III. KOSMETOVSKE BRIGADE 

»Milan Zečar« Br. služb. 
6 marta 1945 god. 

Položaj 

POLITIČKOM KOMESARU OPERATIVNE GRUPE 
BRIGADA 

Položaj 

Podnosim vam kratak izvještaj o stanju naše brigade, o 
određivanju plana rada za mjesec mart kako političkog tako 
i kulturno-prosvetnog, broj nepismenih u našoj brigadi, kao 
i ime vršioca dužnosti šefa propagandnog otsjeka pri našoj bri-
gadi. 

Stanje u našoj brigadi zadovoljavajuće ie, izuzevši zdrav-
stveno, s tim što se u našem V bataljonu, odnosno jednoj četi 
toga bataljona pojavio pjegavi tifus, »čitava epidemija«, tako 
da iz te čete boluje oko 70 drugova. Ceta je stavljena u karan-
tin, slučaj smrti je samo jedan, na veliko se radi na sprečava-
n ju širenja pomenute bolesti. 

Prema postavljenom programu tema2 sastavili smo plan 
rada, odnosno odredili pet tema koje su najaktuelni je za sad 
proraditi u našoj vojsci, koja politički slabo stoji. 

Teme su sledeće: 
1) Postanak i politička istori ja Jugoslavije; 
2) Kapitulacija Jugoslavije i početak Narodno-oslobodi-

lačkog pokreta; 
3) Politika okupatora i domaćih izdajnika u Jugoslavi-

ji; 
4) Uloga K.P.J. u Narodno-oslobodilačkoj borbi; 
1 Original (pisan na mašini, ćirilicom) u Arhivu VII, reg. br. 

11/9, k. 1412. 
s Odnosi se na program političko-prosvetnog rada koji je politički 

komesar Operativne grupe brigada Kosova i Metohije 26. februara 1945. 
dostavio svim političkim komesarima potčinjenih jedinica (vidi Arhiv 
VII, reg. br. 19 6, k. 1412). 

7 Zbornik, tom IX, kn j . 9 



5) Narodno-oslobodilački odbori, kao nova narodna 
vlast; 
Prosvjetne: 1) Geografski oblik, opis zemlje, polutar, polovi, 
okeani, kopno, godišnje doba i t.d.; 

2) Ljudske rase; 
3) Osnovni geografski pojmovi: geografska karta, plani-

ne, ravnice, mora, jezera, rijeke, moreuzi, zemljouzi i t.d. 
Političko predavanje: 
1) O Crvenoj armiji. 
Plan rada je kratak iz razloga, što je ljudstvo u našoj bri-

gadi elemenat koji je politički zaostao iza sviju naroda, jer je 
70% šiptarski živalj i to većinom novomobilisano ljudstvo, ko-
je nema osnovni politički pojam. 

Nastoji se da se ove teme, ne samo prođu, nego prorade, da 
bi pomenuto ljudstvo steklo to osnovno političko znanje. 

Broj nepismenih kod nas iznosi 1.420 kako za ćirilicu ta-
ko i za latinicu. Sa nabavkom materijala vrlo teško ide. Isto-
vremeno dostavljam vam ime vršioca dužnosti šefa propagan-
dnog otsjeka pri Stabu ove brigade. Drug se zove Ljubomir 
Tošković. Propagandni otsjek organiziran je prije 8 dana, rad 
je u toku, u drugom izvještaju, koji ću podneti 25 ovog mje-
seca, opširno ću izvjestiti i rad propagandnog otsjeka kao i 
rezultat rada. 

Uz dostavu, a prema vašem naređenju, broja nepismenih 
drugova i imena šefa propagandnog otsjeka, dotakao sam se 
uzgredno i ukratko i drugih stvari, što ću u sledećem izvješta-
ju3 detaljno ponova iznijeti. 

SMRT FAŠIZMU — SLOBODA NARODU! 

Polit, komesar major, 
Vukosavljević Novo 

3 Redakcija ga nije pronašla. 



BR. 21 

PISMO POLITIČKOG KOMESARA 12. UDARNE DIVIZIJE 
JA OD 7. MARTA 1945. POLITIČKIM KOMESARIMA POT-
ClNJENIH JEDINICA O NEDOSTACIMA ISPOLJENIM U 
BORBAMA I O POTREBI ZA INTENZIVNIJIM POLITIČKIM 

RADOM1 

STAB XII. UDARNE DIVIZIJE 
NARODNO-OSLOBODILACKE VOJSKE 

JUGOSLAVIJE 
K. Br. 200 dana, 7. III 1945. god. 

POLITKOMESARU XII. PROLETERSKE BRIGADE 
POLITKOMESARU I. CEHOSLOVACKE BRIGADE 

POLITKOMESARU IV. UDARNE BRIGADE 

Dragi drugovi! 

Ofanziva- kroz koju su prošle naše jedinice kao i nepre-
kidne borbe koje smo vodili pri je ofanzive u mnogom su ote-
žavale ili gotovo onemogućile pravilan i intenzivan politički 
rad u našim jedinicama. I ne samo to, već je tokom ofanzive 
propalo mnogo propagandnog materijala i na ta j način naše 
jedinice su ostale bez najpotrebnijeg materijala. Sem toga pro-
pagandni otsjeci bili su duže vremena onemogućeni da nor-
malno i pravilno funkcionišu. 

Da bi naše jedinice ponovo počele da žive pravilnim po-
litičkim životom potrebno je da se ovaj odmor koristi do mak-
simuma. Sta treba uraditi i kako treba raditi? 

1.) Svestranim i upornim političkim radom osposobiti naše 
jedinice za nove borbe. Momentalno je nastalo izvjesno zatišje, 
ali ne smije se ni u kom slučaju dozvoliti da se jedinice ul jul j -
kaju i da se shvati da nepri jatel j ne može ponovo da prođe 
našom oslobođenom teritorij om. Tu stvar treba borcima objas-
niti ovako. Rat se nalazi u svojoj završnoj fazi. Odluke Krimske 
konferencije najbol je će ovo potvrditi. Geografski položaj Sla-
vonije je takav da preko nje moraju da bježe njemačke jedinice 
koje se nalaze u našoj zemlji. Jasno je da mi ne možemo skrš-
tenih ruku gledati, već da ćemo ih napadati, a nepri jatel j će 
učiniti sve da nas u tom paralizu je i onemogući našu aktivnost 

1 Original (pisan na mašini, latinicom) u Arhivu VII, reg. br. 
17-1/5, k. 883 A. 

2 Reč je o borbama za virovitički mostobran (vidi Arhiv VII, reg. 
br. 2-2, k. 883, reg. br. 25-2, k. 1293, reg. br. 1-2, k. 119/7, reg. br. 16-1/1, 
k. 21 A). 

7* 99 



svojim takozvanim ofanzivama pa i na sam Papuk.3 Pri objaš-
njavanju ovoga treba naročito povesti računa o jednoj stvari. 
Kod mnogih naših boraca i rukovodioca u toku protekle ofan-
zive pokolebao se njihov moral. Mnogi su čak šta više govorili 
da je sve propalo i da će nas Švabe uništiti. Od kuda to dolazi? 
To dolazi otuda što su naši ljudi u tim momentima gledali na 
sve kroz prizmu Slavonije ili možda čak kroz prizmu Papuka. 
Oni nisu vidjeli velike ofanzive naših saveznika na svim fron-
tovima, nisu shvatili značaj Krimske konferencije, nisu shvatili 
oslobođenje Hercegovine4 i ostalih uspješnih borbi koje vodi 
naša vojska u ostalim pokrajinama naše zemlje. Ako k tome 
dodamo rad neprijatelja u našim jedinicama, naročito za vri je-
me ofanzive, onda nam je zaista jasno zašto je nastalo koleba-
nje. Sem toga treba napomenuti i to da su rukovodioci vrlo malo 
radili i da se nisu prilagodili radu u ofanzivi i pod teškim us-
lovima. Dakle, da bi u pretstojećim borbama naši l judi bili 
izdržljiviji treba uočiti sve nedostatke koji su se zapazili i uči-
niti sve da se iste stvari ne ponove. 

2.) Naše jedinice prije same ofanzive bile su popunjene 
sa prilično velikim brojem novih boraca. Veći dio tih novaka 
osuo se je za vrijeme ofanzive tako da mi danas imamo vrlo 
velik broj dezertera koje moramo kupiti. Kakav je uzrok ovog 
dezerterstva? Neosporna je činjenica da se je među tim dezer-
terima nalazio veliki broj oportunista i špekulanata koji su 
dugo vremena uspjevali da se sakrivaju u pozadini. I oni kao 
takovi iskoristili su gužvu i ofanzivu i pobjegli svojim kućama. 
Istina je i to da naši rukovodioci mladi i neiskusni nisu imali 
mogućnosti niti sposobnosti da sve te l jude obuhvate, da ih 
rasporede i pritegnu. Ali se ne smije zaboraviti i to da naši 
rukovodioci nisu učinili sve što su mogli da bi ih obuhvatili i 
pritegnuli. Mnogi rukovodioc gledao je u novacima izvjesni ba-
last, nenaoružane ljude koji mu, po njegovom mišljenju, samo 
smetaju. Takav stav bio je nepravilan i omogućio je špekulan-
tima i oportunistima da se izgube iz jedinica i da poslije pričaju 
okolo kako ih se nije htjelo primiti zbog nedostatka u oružju. 
Tako je stvar stajala za vrijeme i poslije ofanzive. 

5 Posle izvlačenja sa virovitičkog mostobrana jedinice 12. udarne 
divizije, kao i ostale jedinice 6. udarnog korpusa, pošto je neprijatelj 
ovladao naseljenim mestima u Slavoniji, povukle su se na Papuk, Ravnu 
goru, Psunj i Krndiju, gde su 12. februara 1945. nastavile borbu protiv 
delova nemačke 7. SS divizije »Princ Eugen«, policijskih snaga borbene 
grupe »Stefan« i 7. ustaško-domobranske divizije (vidi Arhiv VII, reg. 
br. 2-2, k. 883, reg. br. 25-2, k. 1293, reg. br. 1-2, k. 119/7 i reg. br. 
10-1/2, k. 887). 

4 Misli se na borbe 8. udarnog korpusa i 29. udarne divizije NOVJ 
u prvoj polovini februara 1945 (vidi Arhiv VII, reg. br. 40-12, k. 272, reg. 
br. 27-2, k. 1146 i »Oslobodilački rat«, knj. 2, str. 523—529. 



Ali sada treba voditi računa o jednom, a to je, da će mase 
novaka ponovo pristizati u naše redove. Naše jedinice moraju 
se popuniti novim ljudstvom. A to ljudstvo doći će u glavnom 
sa oslobođenog teritorija i to su ljudi koji su svi man je-više ra-
dili i u raznim vidovima pomagali našu borbu i činili sve da. 
ne idu u vojsku. Kako s nj ima treba postupati? Ni u kom slučaju 
ne smije se dozvoliti da ih naši l judi napadaju, da im govore 
kako su se oni toliko dugo krili po pozadini i tek sada dolaze 
u vojsku. Ako se ta pojava ne iskorjeni u samom početku, de-
zerterstvo će biti neminovno. Da se to ne bi desilo, naše ljude 
treba već sada spremati da lijepo prime sve novake, da ih 
upoznaju sa životom i radom u vojsci, da im govore o tome kako 
je neophodno nužno da svim snagama zapnemo i da borbu koju 
tako dugo vodimo privedemo pobjedonosnom kraju, treba tim 
novacima dati volje za rad, treba ih toplo primiti, raspaliti kod 
njih mržnju prema neprijatelju, jer oni to toliko nisu mogli 
osjetiti u pozadini kao što se to osjeti kroz borbe u vojsci. Samo 
na ovaj način i nikako drugačije pripremit ćemo teren da se 
novaci ugodno osjećaju u jedinici, a samim tim i dezerterstvo 
će se svesti na minimum. Tom poslu treba pristupiti odmah sa 
svim snagama. 

3.) Nakon protekle ofanzive pojavio se je u našim jedini-
cama vrlo oštar antagonizam u pogledu naše pozadine. Prosto 
borci su počeli gledati na našu pozadinu, na civilnu vlast kao 
na neko zlo koje samo šteti našoj borbi a nikako ne koristi. 
Od kuda to dolazi i da li je to pravilno? To dolazi od tuda što 
naši rukovodioci tako misle i govore i što oni, ukoliko ne govore, 
toleriraju takav stav naših boraca. To je iz osnove nepravilno 
i može imati vrlo štetnih posledica. Tome treba najenergičnije 
i najhitnije stati na kraj. Da li je naša pozadina takova i da li je 
civilna vlast takova? Nećemo negirati da u pozadini nema ljudi 
koji su prišli Narodno-oslobodilačkom pokretu sa špekulantskim 
namjerama i čak s tim da vrše izvjesne sabotaže. To je tačno, 
ali to je i nužno. Naš pokret je masovan pokret i nije nikakvo 
čudo da su se neprijatelj i uspjeli prošvercati. Ali to još uvjek 
ne znači da je pozadina sva takova. Naprotiv u našoj pozadini, 
u našoj civilnoj vlasti nalazi se ogromna većina baš onih koji 
su prošli kroz najžešće borbe, koji su izgubili zdravlje, nalazi 
se veliki broj invalida. U k ra jn jo j liniji nalazi [se] i veliki broj 
onih koji su krvarili onda kada većina onih koji se o pozadini 
tako izražavaju još uopće nije ni mislila prići pokretu. Kada je 
tome tako, onda je još više neopravdano držanje naših ljudi 
prema pozadini. Treba pred borce postaviti i to da li su oni u 
ovoj ofanzivi nekoliko dana gladovali i bili potpuno bez hrane. 
Jasno je da nisu. Prema tome to se ne bi moglo nazvati ofan-
ziva, ako uzmemo u obzir IV i V ofanzivu. U velikoj mjer i za 



ovakovo mišljenje naših boraca treba zahvaliti našim rukovodio-
cima koji se nisu potrudili da našim ljudima objasne šta znači 
civilna vlast, šta znači naša pozadina, koliko je potrebna čvrsta 
povezanost pozadine i fronta i konačno da se mi borimo za tu 
vlast, da su svi juriši i sve žrtve dane baš za oslobođenje i za 
narodnu vlast. Kada su se tako držali naši rukovodioci, onda 
je neprijatelj ima u našim redovima bilo vrlo lako raditi i stvo-
riti »nezadovoljenike«, što jedino nama ide na uštrb. Sa ovom 
stvari treba u najkraćem roku likvidirati, a to će se postići 
samo na ta j način, ako se naše borce upozna sa značajem naše 
pozadine i civilne vlasti. Bez NOO nema niti AVNOJ-a niti 
ZAVNOH-a, a niti demokratske federativne Jugoslavije za koju 
se konačno borimo. Kakovu državu stvorimo onakova će nam 
biti. To mora biti jasno svakom borcu i svakom rukovodiocu. 

4.) U protekloj ofanzivi bilo je čitav niz junaštva i heroj-
skog držanja naših boraca: to ne smije ostati nezapaženo. Na 
grudima onih koji su se junački držali treba da zasijaju ordeni. 
Po tom pitanju ne smije biti sektašenja. Naredba štaba brigade 
mora biti puna imenima onih koji su se istakli i koji se poh-
valjuju. Ne smije se zaboraviti naše bolničare. U vezi s ovim 
napominjemo i ovo: oko štabova nalazi se masa ljudi koji su 
zaboravljeni. Oni dok su bili u streljačkom stroju činili su ju-
načka djela. Danas kad više tamo nisu, oni su zabačeni, nj ih 
niko ne predlaže za odlikovanja. To se ne smije dozvoliti i sve 
tako treba predlagati za odlikovanje. Isto tako stoji stvar sa 
podoficirskim i oficirskim činovima. To treba najhi tni je otklo-
niti. Svakome treba dati prema njegovoj zasluzi. 

5.) U ofanzivi također se vidjelo da naši rukovodioci ne 
umiju komandovati u borbi. To nije samo vojnička već prven-
stveno politička stvar. Nikako se ne smije dozvoliti da se ne-
znanje u komandovanju nadoknađuje ličnom hrabrošću ruko-
vodioca. Našim vojnim rukovodiocima treba upornim politič-
kim radom među borcima omogućiti pravilno komandovanje. 
Osim toga osjetilo se je da često politički rukovodioci istrčavaju 
ispred vojnih u čisto vojnim stvarima. To je nepravilno. Treba 
vojnim rukovodiocima omogućiti pravilno rukovođenje. A uko-
liko oni ne znaju treba ih u tom svestrano pomoći. Samo na 
ta j način osvarit ćemo pravilno rukovođenje u borbi i van borbe 
i primorati sve borce da se u borbi založe do maksimuma. To 
može postići samo ona jedinica u kojoj rukovodioc ima pregleda 
nad svojom jedinicom. Pi tanju komandovanja posvetiti maksi-
mum pažnje. 

6.) Sto treba raditi s vojskom? Ovih dana formirano je 
namjesništvo, raspuštena bivša Subašićeva vlada i drug Tito 
formirao je privremenu jugoslavensku vladu,5 koja će kao ta-

5 Vidi dok. br. 17, objašnjenje 2. 



kova funkcionisati sve do sastanka ustavotvorne skupštine koja 
će doneti odluku o definitivnom državnom uređenju. Sve ovo 
naši borci neće pravilno shvatiti ako se ne prouči temeljito 
sporazum Tito—Subašić. Sem toga, našem svakom borcu treba 
biti jasno da ovim promjenama nisu uopće okrnjene odluke 
AVNOJ-a i £AVNOH-a, an da bi naši borci znali kakove su to 
odluke treba ih s tim upoznati. Dakle, treba prionuti i proraditi 
sav materijal u vezi sa ovim što se danas kod nas događa, kako 
bi našima borcima bilo jasno sve što se zbiva. Kada govorimo 
o ovom ne smije se pustiti iz vida jednu činjenicu a to je da će 
neprijatelji učiniti sve da unesu zabunu među našim ljudima 
u vezi sa ulazom demokratskih elemenata u novu vladu, kao na 
primjer Suteja, Cubrilovića itd. Na to treba biti spreman i treba 
pravilno objasniti l judima da svaki onaj koji se nije ogrešio 
o narodne interese ima pravo da učestvuje u izgradnji naše no-
ve države. 

U svakodnevnom političkom radu našim rukovodiocima 
naročita olakšica biće radio-vijesti. Zato istima treba posvetiti 
maksimum pažnje. U k ra jn jo j liniji naše ljude naročito intere-
suje stanje na frontovima, a to je konačno i pravilno. 

7.) Ne smije se zaboraviti na takmičenje® koje je još uvjek 
u toku. Njemu treba posvetiti maksimum pažnje. Kada govo-
rimo o takmičenju onda ne smijemo zaboraviti na fizkulturu. 
Najnaprednija zemlja na svijetu Sovjetski Savez učinio je vrlo 
mnogo u podizanju fizkulture. Kako ćemo mi zainteresovati 
naše ljude za fizkulturu? Na ta j način što će se zakazivati tak-
mičenja među brigadama. Lakoatletsko, nogomet, itd., sve će 
to zainteresirati naše l jude kada oni po tim pitanjima omjere 
svoje snage na »zelenom« polju. Prepušta se samim brigadama 
koje će koju pozvati na dvoboi. Tome treba pristupiti čim prije. 

Dragi drugovi! 
Ovome radu treba pristupiti najhitnije. U tu svrhu treba 

do maksimuma aktivizirati propagandne otsjeke. Treba raditi 
brzo, jer za kratko vri jeme slediće novi zadaci i novi napori. 
Ni u kom slučaju ne dozvoliti da se ljudi u l ju l jka ju i da shvate 
kao da su sve poteškoće prebrođene. Dok postoji fašizam dotle 
će biti i napora i poteškoća i krvavih borbi. Kada uništimo fa-
šizam onda ćemo pristupiti mirnodopskoj izgradnji. — 

SMRT FAŠIZMU — SLOBODA NARODU! 

Politkomesar, ppukovnik: 
M. P. Krajačić Josip 

* Odnosi se na međukorpusno takmičenje, od 20. januara do 20. 
marta 1945, koje je organizovao Glavni štab NOV i PO Hrvatske (vidi 
tom IX, knj. 8, dok. br. 40 i 64). 



BR. 22 

MESEČNI IZVEŠTAJ PROPAGANDNOG ODSEKA 1. ISTAR-
SKE BRIGADE »VLADIMIR GORTAN« OD 7. MARTA 1945. 
PROPAGANDNOM ODSEKU 43. DIVIZIJE JA O KULTUR-

NO-PROSVETNOM RADU1 

Izvještaj rada od 30. I. do 5. III 1945.2 

Prije formiranja prop. [agandnog] odsjeka u ovoj Brigadi 
kulturno-prosvjetni rad je bio slab, a to sve zbog toga što nije bio 
organiziran, nego se sav kulturno-prosvjetni rad svodio na 
suzbijanje nepismenih a i taj rad je bio labav, naime nije bilo 
upornosti i dovoljne kontrole i zalaganja od strane politrukovo-
dioca, naročito u II. bataljonu. Međutim je politkomesar II. 
[bataljona] smenjen i rad se pokrenuo. 

Pisale su se džepne i zidne novine već prema tome kako 
se gdje zalagao komesar bataljona odnosno čete. Najbolje se 
odvijao, iako nedovoljno, rad u 3. četi III. bataljona gdje se živo 
zalagao za rad politdelegat Mavrinac, pa i u radu je imao lijepih 
uspjeha. 

U I. bataljonu je bio rad priličan dok je bio na dužnosti 
dopisnika bataljona drug Domjan, kojeg je Štab Brigade uzeo 
u kancelariju za pisara a da o tome nisam znao ništa dok nije 
drug došao na novu dužnost. Iza njegovog odlaska rad je opao 
vidljivo jer nije bilo zamjene. Iako sam sa drugovima iz Štaba 
razgovarao o tome da se druga ostavi na dužnosti dopisnika, 
ukazujući im kako je teže pronaći i izdići dopisnika bataljona 
nego pisara, on je ostao i dalje u kancelariji a bataljon bez 
dopisnika. 

U II. bataljonu rad je bio slab. Nedovoljna organizacija, 
nesamostalnost dopisnika i slaba pomoć politrukovodioca su bili 
uzrok slabom radu. 

U III. bataljonu je rad bio nešto življi od rada u ostalim 
bataljonima, zato jer su i dopisnik i komesar bataljona uložili 
više truda i pokazali više volje i ljubavi za taj rad. 

U IV. bataljonu rad nije bio uopće oiganizovan. U priš-
tabskim jedinicama je bio isto slabo organiziran kulturno-pros-
vjetni rad. U intendanturi uopće nije postojao rad. 

1 Original (pisan na mašini, latinicom) u Arhivu VII, reg. Dr. 
32-2/12, k. 1324 A. 

s U propratnom aktu, dostavljenom uz izveštaj, a koji datira od 
1. marta, između ostalog se navodi da se u prilogu dostavlja propagand-
ni letak Štaba 1. istarske brigade. Redakcija ga nije pronašla. 



Po osnivanju ovog prop. odsjeka i zaduženju drugova iz 
odsjeka po sektorima rada stvar se potpuno izmjenila. 

Odmah se pristupilo formiranju K.P.3 odbora u svim je-
dinicama osim intendanture, gdje nema polit, rukovodioca a ko-
mesar prištabskih jedinica ne posvjećuje pažnje K.P. radu. Sa-
da u svim bataljonima su formirani K.P. odbori prema Naredbi 
Vrh. komandanta maršala Tita,4 a isto tako i u samostalnim 
četama i jedinicama osim intendanture gdje će se formirati. 

Formirane su čitalačke grupe koje rade pod kontrolom 
K.P. odbora odnsono druga iz K.P. odbora koji je zadužen po 
tome. Organizirano je redovito održavanje »usmenih novina« po 
četama i bataljonima. Tako da je do sada bilo lijepih uspjeha 
u tom pravcu. 

Organiziran je analfabetski tečaj po bataljonima i u Bri-
gadi i to tako da se tri puta u t jednu pozovu svi nepismeni 
u Brigadu i dva sata se sa nj ima radilo zajednički. 

Rad je imao vrlo dobrih uspjeha. U vrijeme od tri dekade, 
t.j. od 20. I. do 20. II. o.g. jedanaest drugova je naučilo čitati 
i pisati, dok su ostalih 12 naučili 12 do 20 slova i potpisati ime 
i prezime. 

Ovaj način skupnog učenja ima uspjeha zato što drugovi 
uče zajednički pa ih se lakše zainteresira i vide kod napred-
nijih uspjeh, pa se trude i ostali. 

Paralelno sa otvaranjem analfabetskog tečaja održavala 
su se i kulturno-prosvjetna predavanja tri puta nedeljno. Preko 
predavanja se borce upoznavalo sa historijom, zemljopisom i 
drugim osnovnim pojmovima koji su potrebni za lakše shvata-
nje i prorađivanje polit, materijala predviđenog u planu. 

U drugoj polovici III. dekade ovog takmičenja otvoren je 
kulturno-prosvjetni kurs na kojeg se pozvalo 12 drugova. Kurs 
je t rajao 15 dana a završio je sa 75% uspjeha. Na tom kursu su 
mnogi pokazali mnogo uspjeha i volje za rad, tako da je drug 
Standekar osposobljen za dopisnika bataljona a druga četvo-
rica za predsjednike kulturno-prosvjetnih odbora u četama. Na 
kursu se obrađivalo hrvatski, povjest, zemljopis i matematika. 
Bilo je i vojničkih i političkih časova tako da su polaznici kursa 
dobili osnovno znanje u svim pravcima. 

Kurs bi imao i mnogo većeg uspjeha da se na kurs upu-
tilo drugove koji bi imali od njega i koristi. Međutim su na 
kurs bila upućena četiri druga koji nemaju volje a niti mnogo 
uslova za dalje razvijanje. Ta četvorica su mnogo kočila tok 

3 kulturno-prosvetnog 
4 Odnosi se na naredbu od 13. decembra 1944. o organizaciji pro-

pagandnog i kulturno-prosvetnog rada u vojsci (vidi tom II, »Bilten« 
46-47, str. 559). 



samog kursa, jer se sa njima moralo raditi više i polakše a opet 
bez uspjeha. 

Po završetku kursa otvorili smo drugi kurs i to analfa-
betski kako bi potpuno likvidirali nepismenost. Na kurs je poz-
vano 23 druga. Broj nepismenih raste dolaskom novih boraca iz 
dopunskog bataljona u Brigadu tako da ih sada ima još uvjek 
23 iako ih je 11 već naučilo pisati i čitati. 

Kod suzbijanja nepismenosti ne nailazi se na potpuno 
razumijevanje kod nižih politrukovodioca. Druga poteškoća je 
i u tome što nemamo dovoljno papira i olovaka, što opet koči 
rad. 

U trećoj dekadi uspjeli smo sami izraditi aparat za um-
nožavanje i štampano je na njemu do sada jedan letak, brigadni 
marš, državni grb i list »Mi pišemo«. 

Time nam je mnogo olakšan rad ali smo naišli na druge 
poteškoće. Materijal se teško nabavlja, kao na pr. matrice i 
pasta. 

Članovi Prop. odsjeka su u dosadašnjem radu pokazali 
veliku volju. Trude se i rade neumorno. Da bi se moglo raditi 
i uvečer, pošto nema svjetla, odlučili su članovi Prop. odsjeka 
mast koju su dobili za začin utrošiti za svjetlo. To se tako radi 
već 14 dana. I to je dokaz više da se želi radom postići što više 
uspjeha te borce kulturno-prosvjetno izdići i politički osvijestiti. 

Svakih osam dana održavaju K.P.O.5 redovite sastanke 
kao i Prop. odsjek, na kojima se uočavaju nedostatci i greške 
rečene u radu i donose zaključci za njihovo odstranjenje i is-
pravljanje. — 

Dosadašnjim radom postignuti su slijedeći rezultati u ove 
3 dekade: održano je sastanaka (političkih, prosvjetnih i radnih) 
ukupno 195 i za njih utrošeno 513 sati. 

Izdano je 11 brojeva bataljonskih džepnih novina. 
„ „ 120 primjeraka četnih džepnih novina. 
„ „ 34 „ bataljonskih i četnih zidnih no-

vina. 
„ „ 15 „ Brig. novina broj 3 »Mi pišemo«. 

Poslano za Divizijske novine 43 članka. 
Održano 16 usmenih novina. 
Održana jedna komemoracija (Lenjinu). 
Održane dvije proslave (godišnjica Korpusa i Crvene ar-

mije). 
Održan je još niz kulturnih predavanja sa kojima se borce 

upoznalo o historiji, smještaju i bogatstvu naše zemlje i naših 
naroda. 

5 kulturno-prosvetni odbori 



Ukoliko izvještaj nije obuhvatio sve potrebno, molim da 
mi se na to ukaže kako bi slijedeći izvještaj bio potpuniji. 

SMRT FAŠIZMU — SLOBODA NARODU! 

Šef Prop. odsjeka 
Politkomesar—maj or : 

Ivan Defrančeski 

BR. 23 

MESECNI IZVEŠTAJ SEKRETARA DIVIZIJSKOG KOMITE-
TA KPH 12. UDARNE DIVIZIJE JA OD 8. MARTA 1945. 
CENTRALNOM KOMITETU KPH I OBLASNOM KOMITETU 
KPH ZA SLAVONIJU O PARTIJSKO-POLITLCKOM, VOJ-

NO-STRUCNOM I KULTURNO-PROSVETNOM RADU1 

DIVIZIJSKI KOMITET Koncept 
XII. UDARNE DIVIZIJE 

Dana 8. marta 1945. god. 

OBLASNOM KOMITETU K.P.H. ZA SLAVONIJU2 

CENTRALNOM KOMITETU KOMUNISTIČKE PARTIJE 
HRVATSKE 

Političko stanje: Od prošlog izvještaja naše jedinice vodile 
su neprekidne borbe s jakim neprijateljskim snagama, koje su 
bile u ofanzivi.3 Neprijatelj nas je uspio izbaciti iz naselja na 
planinske masive Papuka i Krndije, gdje su naše jedinice pro-
vele neprekidno 11 dana vodeći stalno borbu sa neprijatel jem 
koji je napadao. Ovog puta došla je do izražaja čvrstoća naših 
jedinica i politička svijest boraca koji su uza sve napore ostali 
na visini. Ziva snaga naše Divizije sačuvana je. Neprijatelj je 
pretrpio za to vri jeme velike gubitke. U prvom neprijateljskom 
prodoru kroz naše položaje naša Osječka brigada otsječena je 
od Divizije i prebacila se najvećim djelom preko Drave zajedno 
sa vojvođanskim jedinicama4 u čijoj se blizini nalazila. Direktna 

1 Kopija originala (pisana na mašini, latinicom) u Arhivu VII, reg. 
br. 18-1/5, k. 883-A. 

2 Dopisano zelenim mastilom (isto tako i potpis autora ovog do-
kumenta). 

' Vidi dok. br. 21, objašnjenje 2 i 3. 
4 Za vreme ove ofanzive, koja je počela 6. februara 1945. na vi-

rovitički mostobran, Osječka NOU brigada pod borbom se povlačila 
pravcem Feričanci — Orahovica — Mikleuš. Zbog nepovoljnog razvoja 
borbi, Štab 12. divizije je naredio ovoj brigadi da se povuče u pravcu 
Pušine i Slat. Drenovca, ali je ona u tome sprečena izbijanjem neprija-
teljeve motorizacije u Slat. Drenovac. U toj situaciji Osječka brigada (tri 



veza sa njome do sada nije uspostavljena. Prema tome stanje 
u njoj nije nam poznato. 

Neposredno pred nabacivanje Divizije na Papuk5 jedinice 
su primile oko 800 novih boraca mobilisanih iz pozadine, među 
kojima dobar dio članova NOO-a, te raznih civilnih i vojnopo-
zadinskih ustanova. Od ovoga broja tokom ofanzive dezertiralo 
je ili nestalo oko 400. Uzrok ovome je njihov dolazak u mo-
mentu kada je nepri jatel j navaljivao sa svih strana, dok naši 
rukovodioci, koji su i onako mladi, nisu mogli to ljudstvo obuh-
vatiti i ' jedinice kao takove učvrstiti. Većina ovih ljudi nije 
imala oružje, kojeg nismo imali na raspolaganju. Sam elemenat 
bio je dobrim djelom špekulantski pa čak i neprijateljski nas-
trojen i kao takovi nastojali objasniti ostalim ovu ofanzivu kao 
apsolutan naš poraz. Najveći dio odbjeglih je iz Požeške kot-
line. Jedan dio od nj ih prebjegao je neprijatelju. Slučaj dezer-
terstva u Češkoj brigadi nastao je poslije razbijanja jedinice, 
dok jedan dio boraca napustio je brigadu zato što nije imao sa 
njom veze. Do sada je vraćeno u brigadu oko 150 i to uglavnom 
iz Daruvarske kotline. Među starij im borcima nije bilo većih 
slučajeva dezerterstva. Drugi politički problemi za vreme ofan-
zive nisu se pojavljivali. 

Politički rad svodio se na tumačenju ciljeva neprijateljske 
ofanzive objašnjavajući je borcima kao znak slabosti nepri ja-
telja na drugim frontovima. Pošto su jedinice bile neprekidno 
na položajima i u borbi, politički rad odvijao se sa grupicama 
boraca ili pojedincima. Za planski politički rad u ovo vri jeme 
nije postojala mogućnost. 

Nakon stizanja jedinica na odmor8 pristupilo se je njiho-
vom sređivanju i stvoren plan za politički rad koji se u glavnom 
odnosi na objašnjavanje značaja Krimske konferencije, zatim 
stvaranje jedinstvene vlade i pr ipremanje jedinica za nove za-
datke. Pristupilo se je pr ikupl janju dezertera i mobilizaciji 

bataljona), sa 16. NOU divizijom, odstupala je pravcem Podravska Sla-
tina — Suhopolje — Barč i 9. februara prebacila se na levu obalu Drave. 
U sastav 36. udarne divizije Brigada je, bez jednog bataljona, privre-
meno ušla 20. februara 1945. Jedan njen bataljon je ostao u Slavoniji i 
posle borbe kod Mikleuša (Vranovac) povukao se na pl. Papuk, u rejon 
s. Jankovca (vidi Arhiv VII, reg. br. 10-3 i 14-3, k. 590; reg. br. 2-2, k. 
883; reg. br. 14-3. k. 1241). 

5 Dvanaestog februara 1945. delovi nemačke 7. SS divizije »Princ 
Eugen«, policijske jedinice borbene grupe »Stefan« i 7. ustaško-domo-
branska divizija otpočeli su nastupanje s linije Orahovica — s. Slatinski 
Drenovac — Voćin i iz Slav. Požege u pravcu Papuka i Krndije. Boreći 
se protiv jedinica 12. udarne divizije neprijatelj je do 14. februara ovla-
dao komunikacijom Orahovica — Slav. Požega — s- Bučka Kamenica 
i većim delom Papuka i Krndije (vidi Arhiv VII, reg. br. 2-2, k. 883, reg. 
br. 1-2, k. 119/7). 

8 Divizija je bila na odmoru početkom marta 1945 (vidi Arhiv VII, 
reg. br. 6-2 i 7-2, k. 883). 



ostalog ljudstva u sporazumu i saradnji s civilnim vlastima. 
I pored oštrijih mjera koje su poduzimane do sada u tom pog-
ledu nisu postignuti željeni rezultati. 

Organizaciono stanje: Broj članova K.P. u našoj Diviziji, 
bez Osječke brigade, iznosi 631. Partijski sastanci nisu držani 
redovito i to njihovo održavanje bilo je na položaju. Djelovanje 
komunista nà ostale borce bilo je na visini, što se odrazilo na 
održanju morala jedinica na visini. Gubitak kadra bio je sraz-
merno neznatan. Sada je sav kadar u Diviziji popunjen. Poka-
zalo se je manje slučajeva slabe odgovornosti kod članova par-
tije, ti članovi su kažnjeni od strane part. organizacije. Takvi 
primeri bili su karakteristični u nekim štabovima bataljona IV. 
brigade. Naše jedinice raspolagale su sa izvjesnim rezervnim 
kadrom, tako je to pi tanje i r ješeno bez poteškoća. 

Omasovljenju part. organizacija nije se moglo organizi-
rano pristupiti, tako da se osjeća to naročito na malom broju 
kandidata, što se vidi iz brojčanog izvještaja. Posle provjerava-
nja boraca u borbama postoji garancija da će to pitanje u vrlo 
kratko vrijeme biti riješeno. 

Direktivno pismo od 21. I. 1945.7 g. kojeg ste nam poslali 
primili smo i ono je prorađeno u čitavoj part. organizaciji. 

U ovo vreme teoretski rad nije postojao. Raniji plan Di-
vizijskog komiteta za teoretsku izgradnju organizacije sada se 
sprovodi u život. 

SKOJ: Skojevska organizacija u Diviziji, bez Osječke bri-
gade, broji sada 485 članova. Neobuhvaćene omladine ima 176. 
Za vreme ofanzive SKOJ-evska organizacija izgubila je oko 120 
članova. Nakon proveravanja omladinaca boraca sada postoji 
mogućnost da se ovaj gubitak dobrim djelom nadoknadi. 

Djelovanje SKOJ-a bilo je u služenju ličnim primjerom 
u borbi i pokretu. Rukovodstvo SKOJ-a u Diviziji je potpuno, 
a organizacija organizaciono učvršćena. 

Vojnički rad: Rukovođenje jedinicama bilo je dobro, što 
se vidi iz postignutih uspjeha. Bilo je slučajeva nepravilnog 
istrčavanja rukovodioca u borbi, što je svakako dovodilo do 
pomanjkanja pregleda nad jedinicom. Parti jska organizacija na 
vreme je na to reagirala. Vojni rad sa borcima i rukovodiocima 
(nižim) svodio se na obilazak položaja i praktična uputstva na 
položaju. 

Početkom ofanzive jedinice Divizije kao i sam štab bile 
su podjeljene na dva dijela. Divizija nije djelovala kao cjelina 
a i samo komandovanje bilo je otežano. 

Pokušali smo naše jedinice prilagoditi partizanskom na-
činu ratovanja pošto je zahtjevala situacija, ali se nije uspjelo 

7 Arhiv VII, reg. br. 2-6, k. 119/2 i Arhiv IRPJ, reg. br. 15, fond 
CK KPJ. 




